
KAJIAN SEBERANG PERAI UTARA 
Oleh Tuan Haji Dahalan Bin Fazil 

 

 

KERAJAAN AWALSEBERANG PERAI DI KUALA PERAI 1700 

 

Kuala Perai adalah penempatan awal di Muara Sungai Perai yang mengikut catatan Inggeris R.O 

Winstedt bahawa Sultan Kedah telah melantik Temenggong Abdul Rahman sebagai wakil beliau 

untuk mengutip cukai bagi pihak baginda pada akhir ke 18 atau awal 1700 yang juga dikenali sebagai 

Temenggong Pak Hujan .Secara kronologi awalnya adalah seperti berikut: 

 

1700- Temenggong Abd Rahman atau gelaran Temenggong Pak Hujan “establish open the Perai-

History of Perak oleh R.O Winsted “ 

 

1745-Tunku  Anjang Johan-Raja Laut/Raja Laksamana membuka Kampong Perlis dan juga 

membawa penduduk dari Perlis membuka bendang di Kawasan Bagan Luar dari sekitar Padang BRC 

(Butterworth Recreation Club) dulu hingga ke Kampong Jawa dan Balai Pukat hampir ke Jeti 

sekarang ini.  

 

1756-Kedatangan Syeikh Muhamad Akhil dan Gulam Khan dari Pathan Afghanistan telah bersama 

penduduk tempatan Kuala Perai dan Batu Uban membuka Kampong Bagan Dalam  

1778 - Raja Abdullah mempunyai 3 gudang rotan di Kuala Perai 

1786-Dato Panglima Bijaya Mulok, Syahbandar Pikama Jaya di Kuala Perai wakil Raja Abdullah 

berurusan dgn Francis Light. Menurut surat-surat dalam simpanan Light bertarikh antara 1785 

hingga 1791, kota di Kuala Perai ini diselenggara oleh Raja Jalil Muda dan Maharaja Setia yang 

pernah meminta bekalan meriam dan ubat bedil untuk tujuan menjaga keselamatan Perai. Sultan 

juga menitahkan agar Kuala Perai itu dibangunkan suatu pekan atau pasar untuk mengumpul hasil 

ramu hutan seperti rotan dan damar. 

GAMBAR 2 : Pernyataan Temenggong Pa’ Hujan membuka Kuala Perai dan Salasilah keturunan 

beliau dalam carta keluarga Di Raja Perak  

 

1791 - Perang Kedah-Inggeris di Kuala Perai Sultan Abdullah dengan Francis Light 

  

Penduduk Kuala Perai Ketika itu Orang Melayu banyak berasal dari Kedah,Batu Bara,Bugis (Pulau 

Aman) Patani,Orang Laut dan keturunan campuran Melayu-Afghanistan ( keturunan Syeikh 

Muhamad Akhil & Ghulam Khan)1800- Perjanjian Inggeris-Kedah - Sultan Dhiauddin Mukarram 

Shah memangku Jawatan Sultan Kedah setelah Sultan Abdullah Mukarram Shah ia-itu kekandanya 

mangkat pd 1798 Oleh kerana Sultan Ahmad Tajuddin Halim Shah II masih muda  maka Sultan 

Dhiauddin telah membenarkan  Inggeris menduduki Seberang Perai pada 6.6.1800 dengan pajakan 

bersama Pulau Pinang menjadikan jumlah nilai pajakan adalah Sepuluh Ribu Wang Sepanyol.Nota 

-1815M Tunku  Dhiauddudin telah mangkat ,setelah menjadi Raja Muda Kedah sejak 1740.  

PERIOD 1800 -Sebahagian Pantai 60 relong Seberang Perai/Province Wellesley Kawasan Kerajaan 

Perai masih Wujud dari Bumbong Lima-Pinang Tunggal Tasek Gelugor-Ara Kuda-Penanti-Kubang 

Ulu Junjong- Sg Kerian  

1800- Perjanjian Inggeris-Kedah. Sultan Dhiauddin Mukarram Shah memangku Jawatan Sultan 

Kedah setelah Sultan Abdullah mukarram Shah ia itu kekandanya mangkat pd 1798 sbb Sultan 

Ahmad Tajuddin masih muda .Sultan Dhiauddin telah membenarkan Inggeris menduduki Seberang 

Perai pd 1800……6.6.1800 Nota -1815M Tengku Dhiauddudin telah mangkat ,setelah menjadi Raja 

Muda Kedah sejak 1740.   

PERIOD 1800 -Sebahagian Pantai 60 relong Seberang Perai/Province Wellesley Kawasan Kerajaan 

Perai masih Wujud dari Bumbong Lima-Pinang Tunggal Tasek Gelugor-Ara Kuda-Penanti-Kubang 

Ulu Junjong- Sg Kerian Fasa 2 . 

 

SUNGAI PERAI 

 

Catatan Captain James Low 1835 berkaitan keadaan Sungai Perai dan penempatan penduduk dan 

muka bumi disitu adalah…  

Sungai Perai turun sedikit ke arah selatan, di timur Pulau Pinang. Kualanya selebar beberapa ratus 

meter.  Terdapat tebing pasir yang boleh dilintasi semasa air pasang oleh kapal dengan berat 300 

tan. Pada jarak sejauh 10 - 12 batu (16km), kedalaman dan keluasan sungai ini adalah seragam. 

Keluasannya adalah dari 100 ela hingga ke 50 ela (90m - 45m).  Selepas itu akan melalui 

anak sungai yang sempit, di mana ranting-ranting pohon dari kedua tebing itu terjalin tebal dan 

boleh dilalui menggunakan perahu. Tetapi keadaan ini semakin berkurang apabila keluar dari 

wilayah Inggeris.  Sungai ini bersambung dan mengalir ke laut di Kuala Muda melalui beberapa 

anak sungai. Kapten Forrest, straits navigator (pengamat selat) lama yang terkenal, telah 

menyebutkan bahawa dia dikejar oleh perajurit Perancis di sekitar Pulau Pinang dan kemudian 

melarikan diri melalui Sunga Perai, menggunakan kapal kecilnya.  

 

Gajah juga kadang-kadang dihantar dari sungai ini ke Pantai Coromandel. Kapal terakhir yang membawa 

gajah ke pantai itu, menghantarnya ke Kedah, dan kapal itu kemudiannya hilang.  Kira-kira setengah batu 

dari lembah sungai, terdapat tebing yang tinggi dan berlumpur dan di situ terletaknya depot kayu bakar 

untuk kegunanam kapal dan dihantar ke Pulau Pinang. Kawasan ini berdekatan dengan kampung Cina, 

dan dipercayai  kawasan ini pada masa sekarang adalah kawasan tapak Masjid Seberang Jaya di 

tepi Sungai Derhaka.  Pada waktu tersebut dikenali sebagai Bakar Arang. Sebanyak 300 hingga 400 tan 

kayu atau lebih banyak lagi, telah melalui kawasan ini. Daerah Perai pada waktu tersebut 

mempunyai  9,814 penduduk. 

 

NAMA PERAI DAN SEBERANG PERAI  

 

Nama Perai dikatakan berasal daripada perkataan Sanskrit Siam yang membawa maksud ‘rakyat atau 

tentera tunggu di sini’ ..Prai..prai demikian dikatakan Panglima Siam Awi Dichu dari Kerajaan Siam 

Ayuthia telah membawa angkatannya untuk menyerang Kerajaan Melaka pada tahun sekitar tahun 1456 

dan beliau mengumpulkan angkatan lautnya yang bergerak dari Siam untuk berkumpul tunggu di Kuala 

Perai .   

GAMBAR 3 : Lukisan Inggeris Kuala Perai dan Bagan dilihat dari Pulau Pinang. 

 

Maka Tanah besar Perai ini di lihat dari laut atau  dari Pulau Pinang  disebut Seberang Perai. Seberang 

Perai atau Province Wellesley telah diserahkan oleh Sultan Kedah sebagai pajakan pada 6 hb June 1800 

oleh Tuanku Dhiauddin  ekoran dari kekalahan Kedah kepada Inggeris pada Peperangan Kedah-Inggeris 

pada 1791 di Kuala Perai.Bila Tanjong Penaga telah diduduki oelh Francis Light pada 1786 dan dikenali 

sebagai  George Town maka  Bagan atau Butterworth turut menjadik pusat pertumbuhan ekonomi yang 

pesat dengan adanya perkhidmatan feri rantai atau Chain Ferry yang dijadikan pengangkutan awal suatu 

ketika dahulu yang merentasi Sungai Perai antara Perai dan Ujong Batu. Terdapat juga kilang memproses 

gula yang diberi nama Kilang Gula Perai. 

 

“Pada tahun 1899, Stesen Keretapi Perai dibina untuk merentasi Sungai Perai terus ke Georgetown dan 

nama Bagan semakin tenggelam dan digantikan dengan Butterworth apabila William John Butterworth 

yang merupakan Gabenor Negeri-Negeri Selat (1843-1855) mengambil alih pentadbiran Negeri Selat 

dan dijadikan sebagai pusat pentadbiran British. 

 

PERANG KEDAH -INGGERIS KUALA PERAI PADA 1791 

 

Kapten James Low menulis …..” Di sebelah utara muara sungai ini, dapat dilihat sisa-sisa kubu 

pertahanan yang didirikan oleh Sultan Kedah, iaitu Sultan Abdullah Mukarram Shah 1778-1789  . 

Mereka datang menyerang Pulau Pinang pada Mac 1791. Perang ini dikenali sebagai Perang Kuala 

Perai. Pada hari ke-19, dua puluh prajurit Kedah memasuki sungai Perai dan diikuti oleh Bendahar 

Kedah dengan armada 90 kapal. Mereka kemudian membina kubu pertahanan  berhampiran dengan 

pantai. “ 

Peristiwa sejarah awal yang penting disini adalah  pernah berlaku pertempuran sengit di antara tentera 

Sultan Kedah dengan tentera Francis Light kira-kira 225 tahun yang lalu ekoran pencabulan perjanjian 

Inggeris dengan kerajaan Kedah, di mana angkatan perang Kedah yang sedang berkubu di Kuala Perai 

telah diserang secara mengejut terlebih dahulu oleh pihak tentera Francis Light dengan mengarah 

serangan dilakukan oleh pembantunya yang bernama Kapten Andrew Glass pada tarikh 12 April 1791 

jam 4.00 pagi. 

 

Sumber sejarah mengikut catatan semula oleh Zakry Abadi  menyebutkan bahawa Sultan Kedah telah 

bersiap sedia dengan Angkatan Perang Kedah untuk memerangi Inggeris bagi mengambil balik Pulau 

Pinang yang di ambil Inggeris secara tipu muslihat.Namun Angkatan beliau telah tewas dalam serangan 

mengejut Francis Light pada 1791,( Zakry Abadi , Pembangunan Pulau Pinang 1994) 

…Maka Sultan telah mengatur rancangan nya untuk menyerang Inggeris dengan menyiapkan Angkatan 

Perangnya .Pahlawan-pahlawan dan panglima-panglima perang serta para perajurit-perajurit telah 

bersiap siaga untuk bertempur dimedan “jihad menentang kafir” kerana mereka bukan sahaja dari 

Angkatan Kedah malah telah dibantu dari para kesatria Melayu  dari Aceh, Perak,Patani,Johor malah 

dari Brunai,Kepulauan Mindanao dan Illanun.Perang ini amat penting demi mempertahankan satu lagi 

bumi Melayu dari jatuh ketangan penjajah….bererti hidup dan mati Kedah seterusnya dan Nusantara 

ini seanteronya.…Maka dengan 1,000 buah perahu-perahu telah dipersiapkan untuk menyerang 

Pulau Pinang dari Kuala Perai………. 

”Angkatan Perang Kedah yang sedang berkubu di Kuala Perai mereka telah diserang mengejut terlebih 

dahulu oleh Kapten Light dengan mengarah serangan dilakukan oleh pembantunya “Kapten Andrew 

Glass pada 12 April 1791 kira-kira jam 4.00 pagi, empat kapal perang bernama Dolphin,Princess 

Augusta dan Valient bersama 3 kompeni askar sipahi/sepoi telah menyerang Kuala Perai.Satu 

Pepeperangan  yang hebat antara tentera Kedah dengan askar-asakar sipahi telah berlaku selama 

empat hari.Malangnya oleh kerana Syarikat Hindia Timur  mempunyai kelengkapan senjata moden dan 

askar-askar yang terlatih telah menewaskan askar-askar Sultan Kedah..Kebanyakan Kubu-kubu yang 

dibina di Kuala Prai telah musnah dibom oleh kapal Perang British”. ( Zakry Abadi dalam 

Pembangunan Pulau Pinang ,1994)  

Selepas Tajong Penaga diduduki oleh Francis Light disebut kan bahawa..Namun selepas itu Baginda 

juga telah  memajukan pelabuhan di Kuala Perai Seberang Perai dikawasan yang bertentangan dengan 

Tanjong Penaga bertujuan menyaingi Inggeris. Sumber sejarah juga menyatakan bahawa Sultan Kedah 

telah bersiap sedia dengan Angkatan Perang Kedah untuk memerangi Inggeris bagi mengambil balik 

Pulau Pinang yang di ambil Inggeris secara tipu muslihat. Namun Angkatan beliau telah tewas dalam 

serangan mengejut Francis Light pada 1791.  Pada 12 April, pukul empat pagi, Kapten Glass memimpin 

tiga syarikat sepoy menyerang armada Kedah, dipimpin oleh Leftenan Raban dan Mylne.  'Musuh' 

segera diusir keluar, tetapi mereka kembali pada hari ke-14, dan mereka sekali lagi diserang dan 

dikalahkan. 

 

KAMPONG BAGAN DALAM DAN MAKAM SHEIKH AKHIL MUHAMMAD  

 

Bagan Dalam adalah sebuah penempatan Melayu berdekatan muara Sungai Perai di sebelah selatan, 

manakala di sebelah utaranya pula adalah berhampiran dengan perairan Pulau Pinang yang berhadapan 

dengan Tanjong Penaga.Keluasan Bagan Dalam adalah kira-kira 3.5 kilometer persegi, manakala 

penduduknya pula dianggarkan seramai 4,500 orang, berdasarkan statistik populasi yang dibuat dalam 

tahun 1996 hingga 1998. Bagan Dalam juga merupakan suatu kawasan yang cukup sinonim dengan 

urusan perdagangan luar dan domestik khususnya bagi penduduk-penduduk di sekitar George Town, 

Seberang Perai dan di Utara Semenanjung. 

 

Lokasi Bagan Dalam yang terletak begitu strategik berhampiran muara sungai dan laut itu dikatakan 

memudahkan kapal-kapal atau sampan-sampan dari luar berlabuh di jeti tambatan.Kawasan ini 

dahulunya merupakan suatu tempat yang begitu sibuk dengan pelbagai urusan yang melibatkan 

perdagangan dan pengangkutan, malah ia juga merupakan kawasan dulunya dikenali sebagai Kuala Perai 

,menjadi rebutan penjajah Inggeris untuk menjadikannya sebagai hub pelabuhan perdagangan utama 

yang menghubungkan George Town di sebelah pulau dengan Butterworth dan Perai di sebelah tanah 

daratan semenanjung.Oleh itu penempatan sekitar  Bagan Dalam juga menjadi tumpuan masyarakat ini 

di lima buah kampung  lagi seperti Kampung Perlis, Ujong Batu, Kampung Londeh, Kampung Musang 

dan Kampung Chain Ferry.Di samping itu Qaryah  Masjid Bagan Dalam adalah yang terbesar di 

Butterworth,  meliputi jaringan sehingga ke Kampung Jawa, Balai Pukat, Kuarters Straits Trading 

Company  dan juga kuarters di Jalan Heng Seng Whatt. 

 

Menurut sejarah lama mengatakan, Bagan Dalam ini telah dibuka oleh dua orang pedagang dan 

pendakwah Islam yang bernama "Tuan Sheikh Akhil Khan Bin Mohammad" dan "Tuan Sheikh Ghulam 

Khan Bin Mohammad" berasal dari Arachosia Wilayah Pathan, Afghanistan di sempadan barat Pakistan 

pada 1765.. 

 

 
GAMBAR 4 : Makam Sheikh  Akhil Khan dan Sheikh Ghulam Khan bin Mohamad di Bagan Dalam  

 

Sheikh  Akhil dan Sheikh Ghulam yang bersaudara telah belayar lalu singgah di Batu Uban dan 

kemudiannya menetap di kawasan Sungai Perai kira-kira 250 tahun lalu dengan membuka Kampong 

Bagan Dalam’ Selain berdagang,mereka juga adalah pendakwah seterusnya  berkahwin dengan  

penduduk tempatan dan   menetap di Bagan Dalam sehingga ke akhir hayat dan makam mereka masih 

ada di Kampong Bagan Dalam 

GAMBAR 5   :  Sekolah Melayu Bagan Dalam pada 1949 

 

KAMPONG UJONG BATU  

 

Ujong Batu merupakan sebahagian dari  Kampung Bagan Dalam adalah merupakan penempatan awal 

komuniti Melayu di muara Sungai Perai  telah wujud  sebelum tahun 1786. Penduduk-penduduk di 

muara Sungai Perai ini dikatakan mempunyai kaitan dengan penduduk di Pulau Aman, Kampung Kota 

yang datang dari Kedah, serta penduduk dari Setul (Satun), Trang ,Krabi di Thailand dan Batu Bara di 

Sumatera.  

 

Dinamakan Ujong Batu kerana dikawasan muara sebelah kanan sungai terdapat banyak bongkah 

bongkah ditebing Sungai Perai ini sebab itu dinamakan kawasan ini sebagai  Hujong Batu atau Ujong 

Batu. Pada awal tahun 1880 terdapat khidmat Feri Rantai (Chain Ferry) yang digunakan sebagai 

penghubung dua hala di antara Prye (Prai) dan Butterworth,.Oleh itu Jalan utama dari Pengkalan Sultan 

Abdul Halim ke Perai dinamakan Jalan  Chain Ferry 

 

 
GAMBAR 6 :kiri :  Perahu Nelayan Melayu Bagan Dalam di Pengkalan Ujong Batu 

Kanan : Perahu Tambang dari Ujong Batu ke Perai melintasi Sungai Perai 1960an  

 

 
 

GAMBAR 7 Kiri :Fer enjin wap di Kuala Perai. Kanan :Perahu tempatan dan gantry untuk feri ranrtai 

Chain Ferry. Perai pada awal 1900  

 

 Perkhidmatan feri rantai atau “Chain Ferry “ ini menjadi pengangkutan awal  merentasi Sungai Perai 

sekarang ini telah jadi Jambatan Tunku Abdul Rahman.Laluan  melintasi Sungai Perai juga  wujud dari 

Pekan Perai ,Stesyen keretapi dan Kilang Gula Perai dengan Pangkalan sampan Pengkalan Ujong Batu 

,dimana terdapat gambar lama menunjukkan  pekerja Kilang Gula sedang menunggu sampan pada 

1890an di Pengkalan Ujong Batu. Sejarah perhubungan merentasi Sungai Perai dimajukan lagi dengan 

adanya Stesyen Keretapi Perai yang dibina pada 1899.Maka terdapat jeti feri SS Violet yang digunakan 

untuk membawa penumpang-penumpang dari Stesen Keretapi Perai terus ke George Town. 

MERIAM TIMBUL 

Di sebelah Pangkalan Sultan Abdul Halim sekarang terdapat bangunan lama dikawasan bangsal nelayan 

yang kawasan ini dikenali sebagai Meiam Timbul .Disini pada tahun 1960an hingga 1980an terkenal 

dengan gerai-gerai makan yang sentiasa penuh dikunjungi penduduk sekitar dan orang ramai kerana 

bersebelahan stesyen bas Bagan dan feri.Namun kini telah tiada hanya tinggal bangunan tempat pemujaan 

kaum Cina yang didalamnya terdapat sepucuk meriam bersejarah yang dikenali sebagai Meriam Timbul.  

Nama Meriam Timbul sempena adanya sepucuk meriam dalam bangsal pemujaan orang Cina di tepi Jeti 

Pengkalan Feri Butterworth sekarang ini. Meriam ini adalah  kepunyaan Tunku Anjang Johan kerabat di 

Raja Kedah yang dikenali sebagai Tok Johan oleh Masyarakat tempatan.  Tunku Anjang Johan adalah  

kekanda Sultan Abdullah Mukarram Shah.Tunku Anjang Johan  pernah memerintah Kuala Perai sebagai 

Raja Laut@ Raja Laksamana dengan  membuka Kampong Perlis di tepi Sungai Perai.Beliau telah 

membawa rakyatnya dari Perlis untuk membuka bendang bendang di Bagan kawasan tersebut.Ketika ini 

adalah dari belakang bangunan UMNO Bagan hingga ke kawasan Balai Polis dan Balai Bomba hingga 

Balai Pukat dan Maybank sekarang ini. Meriam ini asalnya dijumpai dikawasan beting kuala perai namun 

telah dipindahkan ke kawasan stesyen keretapi Butterworth sekarang ini  

GAMBAR 8  Lokasi lama “Meriam Tok Johan”  di Meriam Timbul di Stesen Keretapi Butterworth 

telah dipindahkan ke lokasi sekarang ditepi Pangkalan Sultan Abdul Halim pada1964 selepas 

pembinaan Jambatan Pusing (Swing Bridge) siap pada tahun yang sama. Pengkalan Sultan Abdul 

Halim dibina pada tahun 1957 (siap 1959) manakala Dermaga Air Dalam dibina pada tahun 1968.  

 

KAMPONG DAN SURAU BALAI PUKAT 

Perkampungan nelayan Melayu Balai Pukat ini telah wujud sejak sebelum kedatangan Inggeris di 

Pulau Pinang pada  tahun 1786 telah bertukar wajah menjadi sebuah depo tangki minyak atau pun 

terminal Shell dan Esso yang terletak di Jalan Pantai, Butterworth. 

Ekoran daripada pembinaan terminal dan tangki minyak itu,penduduk kampong tersebut yang 

majoritinya  nelayan pantai telah berpindah ke Kampung Jawa sekitar tahun 1900. Kampong Balai 

Pukat sekarang ini hanya tinggal surau dan tanah perkuburan. 

Di utaranya terdapatnya pejabat Central Electrical Board (CEB) atau Lembaga Letrik Negara (kini 

TNB) yang dibina pada 1950an oleh sebuah syarikat pembinaan milik India Muslim dari Singapura. 

Bangunan LLN  itu berjiran dengan  kilang peleburan bijih timah Straits Trading Company Limited 

(STC) dibina dalam tahun 1887 juga terletak di Jalan Pantai Butterworth.  

Perkampungan nelayan Melayu Balai Pukat terus hilang terhakis apabila jeti Mitchell Pier, Terminal 

Shell & Esso dan kilang STC dibina sekitar tahun 1860 hingga 1900. Kilang peleburan bijih timah 

terbesar dunia Straits Trading Company (STC) ini telah dibuka oleh Sir James Sword yang berasal 

dari England dan Sir Herman Muhlinghaus yang berasal dari Germany pada tarikh 8 November 1887, 

dan memulakan operasi peleburan bijih timah dalam tahun 1900 di Jalan Pantai, Butterworth Surau Al 

Hidayah Balai Pukat atau "Madrasah Balai Pukat" masih wujud bersama tanah perkuburan Islam sejak 

sebelum 1786 yang lalu. Ahli Qaryahnya asal dulunya Kampong  Balai Pukat, Kuarters Straits Trading 

Company (STC), Kampung Jawa, Jalan New Ferry dan Mitchell Pier dimana surau ini  untuk aktiviti 

ibadah berjamaah,  Solat Aidilfitri,  Aidiladha, kenduri dan sebagainya.  

Tapak Surau dan tanah perkuburan telah diwakafkan oleh Tuan Haji Sulaiman  menjadikan bangunhan 

ini  institusi terawal masyarakat Islam  di Butterworth. 

 

GAMBAR 9 :Perkampongan nelayan sekitar Surau Balai Pukat dan Jeti Feri Awal sebelum 

Pembangunan Feri  Mitchel Pierdan Pangkalan Sultan Abdul Halim,Loji Tangki Minyak Shell dan 

Essokelihatan dalam pembinaan struktur konkrit pelantar,gambar ini diambil pada 1890an. 

 

PANGKALAN SULTAN ABDUL HALIM DAN MITCHELL PIER 

Pangkalan Sultan Abdul Halim atau Terminal Feri Butterworth adalah jeti pengangkutan awam untuk 

perkhidmatan feri Pulau Pinang yang beroperasi antara George Town dan Butterworth. Dari sini,feri 

menyeberangi selat utara  ke Pengkalan Raja Tun Uda di George Town.Terminal Feri Butterworth 

berdekatan  Stesen Keretapi dan Terminal Bas.  

 

GAMBAR 10 Kiri:Pangkalan Sultan Abdul Halim Butterworth. Kanan:Padang Tiga Segi 1970an. 

 

Dibina pada awal abad 1900 , dermaga ini dinamakan Mitchell Pier, sempena nama Gabenor  Negeri-

negeri Selat, Sir Charles Mitchell, yang berkhidmat dari 1894 hingga 1899. Pangkalan feri yang ada 

sekarang sempena nama baginda Tuanku Sultan Abdul Halim Mu'adzam Shah ibni Almarhum Sultan 

Badlishah Yang di-Pertuan Agong Malaysia 1970 - 1975.  

 

GAMBAR 11 : Feri Pulau Pinang sejak awal 1938 dan tahun 1960an 

 

 
 

GAMBAR 12 : Stesyen Bas Bagan bersebelahan Pangkalan Sultan Abdul Halim 1960an 

 

KAMPUNG GAJAH, BUTTERWORTH  

 

Kampung Gajah, Butterworth mendapat namanya pada zaman dahulu apabila kawasan tersebut 

berfungsi sebagai depoh penyimpanan dan transit bagi gajah-gajah yang ditangkap dari kawasan Utara 

Semenanjung sebelum dieksport menggunakan kapal dari Pelabuhan Jeti Bagan Lama. Nama ini 

berkait rapat dengan sejarah perdagangan dan pergerakan haiwan pada masa pentadbiran British di 

Seberang Perai. Depoh ini juga berfungsi sebagai kawasan kuarantin dan tempat melatih gajah-gajah 

liar yang dibawa dari hutan Kedah dan Perak sebelum dirantai dan dinaikkan ke kapal perdagangan 

besar di Jeti Lama Mengikut  cerita tempatan terdapat kubang atau kolam tempat gajah berendam 

dibelakang kedai makan Mamak Omar sekarang ini dan di kawasan berhampiran Jalan 

https://www.facebook.com/groups/1498905597085509/posts/3094534720855914/
https://www.facebook.com/groups/1498905597085509/posts/3094534720855914/
https://www.facebook.com/groups/1498905597085509/posts/3094534720855914/

Mengkuang.Sehingga tahun 1970an terdapat pejabat Jabatan Haiwan atau Jabatan Veterinar yang agak 

besar di Jalan Kampong Gajah ini untuk urusan kuarantin eksport gajah-gajah tersebut.  

 

Mengikut catatan James Low pada 1836 bahawa  “ Pedagang-pedagang dari Coromandel sejak tahun-

tahun belakangan ini, sentiasa memuatkan kapal-kapal mereka dengan gajah untuk dibawa ke pantai 

tersebut. Mereka berlayar menyusuri Sungai Perai di Province Wellesley, mengubahsuai kapal mereka 

dengan memotong satu sisi dan mengikatkannya rapat pada tebing sungai. Gajah-gajah kemudian 

dipujuk masuk ke atas landasan, cara ini memudahkan mereka untuk memasukan gajah ke dalam kapal. 

Gajah banyak di hutan sempadan Kedah dan Province Wellesley (Seberang Perai), permintaan yang 

sangat tinggi, setiap tahun banyak gajah dibawa dengan kapal ke Madras. Gajah-gajah ini digunakan 

untuk kerja-kerja ladang, membawa air ketempat tinggi dan sebagainya. Bijih timah dari lombong 

Patani dan Perak juga kebanyakannya diangkut ke gudang-gudang menggunakan gajah”. 

 

 

 
 

GAMBAR 13  : Atas – Gajah di Dermaga Pelabuhan Jeti Bagan Lama,Butterworth . Bawah : Gajah 

kepunyaan Sultan Perak diatas kapal bersama dua gembala gajah .Gambar diambil oleh  A E Kaulfuss, 

a German photographer who resided in Penang from 1883 to 1908 

SEPULUH BAGAN 

 

Bagan bermaksud jeti atau pengkalan untuk berlepas ke suatu tempat seperti Tanjong yang kini dikenali 

sebagai George Town. Bagan, merujuk kepada Dewan Bahasa dan Pustaka (DBP), terdiri daripada tiang-

tiang dan palang kayu untuk jemuran dan untuk didirikan sebagai pengkalan. Tanah besar yang 

bertentangan dengan Tanjong Penaga dikenali sebagai Bagan dan ia merupakan kawasan penempatan 

awal penduduk tempatan. di pesisiran pantai menghadap Pulau Pinang terutamanya nelayan .Ini dapat 

yang dapat dilihat dari nama tempat-tempat di sepanjang pantai di Bandar Butterworth sehingga ke Telok 

Air Tawar  yang bermula dengan  nama Bagan, Bagan  Dalam, Bagan Luar, Bagan Tuan Kecil Bagan 

Lama, Bagan Jermal,Bagan Ajam, Bagan Lebai Tahir, Bagan Tambang ,Bagan Belat  kemudian masuk 

menghulu Sungai Perai terdapat Bagan Serai dan Bagan Lalang dan Bagan atau pengkalan paling utama 

adalah Pangkalan Sultan Abdul Halim disebelah Meriam Timbul sekarang ini. 

 

 

 

GAMBAR 14  Kanan : Makam Batu Nisan Aceh abad ke 16  di Tanah Perkuburan Bagan Jermal  

Kiri   : Makam Tuan Guru Haji Zainal Abidin Al-Fathani yang meninggal dunia dalam tahun 1850 di 

Sungai Nyior, Butterworth.  

 

BUTTERWORTH ITU BAGAN  

 

 

GAMBAR 15  Kiri  : William John Butterworth .    Kanan : Pejabat Majistret Butterworth  

http://en.wikipedia.org/w/index.php?title=William_John_Butterworth&action=edit&redlink=1

Nama Bagan semakin tenggelam  apabila William John Butterworth, Governor of the Straits 

Settlements (1843–1855) mengambil alih pentadbiran Negeri Negeri Selat maka nama Butterworth 

diberi sebagai pusat pentadbiran British di Seberang Perai.Maka Nama  Butterworth itu juga disebut 

Bagan Tuan Kecil.Sehingga sekarang masih terdapat kesan peninggalan bangunan lama 1800an 

Hospital, Pejabat Pos, Pejabat Pertanian,Pejabat Town Council,Polis ,Gereja dan bangunan 

persendirian semasa pentadbiran British seperti di Jalan Pantai atau pantai Road, Sekolah Convent 

Butterworth, Kilang Memproses Bijih Timah (Malaysian Smelting Corporation) Lapangan Terbang 

RAAF atau Pengkalan TUDM sekarang ini,Taman Robina dan Bangunan unik seperti “Piring 

Terbang” di Kolej Vokasional Butterworth di Telok Air Tawar. 

 

 

GAMBAR 16 : Titi Timbul Bagan Serai di bina merentasi Sungai Perai. 

PADANG TIGA SEGI 

Mercutanda yang sangat nostalgia dikawasan berhampiran Pangkalan Sultan Abdul Halim atau Jeti 

sebelum kita naik feri ada Padang Tiga Segi yang merupakan satu kawasan Padang Awam atau “Open 

Space” yang sangat terkenal menjadi mercutanda Bagan pada 1960an hingga 1980an yang kini telah 

hilang ditelan pembangunan semasa pembinaa lebuhraya. 

Nama asal Padang Tiga Segi ini adalah Pratt’s Park dibina sekitar 1900 bagi penduduk tempatan 

mengenalinya sebagai Padang Tiga Segi kerana bentuknya tiga segi meski pun berfungsi nya sebenar 

adalah sebagai “Round About “dan Taman Awam. Terdapat gambar ini diambil dari udara sekitar tahun 

1965-1967 oleh  Richard semasa bertugas dgn RAAF yang berpengkalan Udara Butterworth. Kelihatan 

padang tiga segi dan padang yang agak besar yg terletak bersebelahan. Jeti Feri Butterworth atau Penang 

Sentral sekarang ini dan Terminal KTM yang baru sedang dalam pembinaan pada sekitar tahun tersebut. 

Kelihatan dari udara perkampungan Balai Pukat, Kampong Jawa, Kampong Bagan Dalam serta jalan-

jalan  utama menghubungkan ke pintu masuk terminal feri seperti Jalan Selat, Jalan Bagan Dalam dan 

Bagan  Luar serta Jalan Chain Ferry. 

http://en.wikipedia.org/w/index.php?title=William_John_Butterworth&action=edit&redlink=1
http://en.wikipedia.org/wiki/Straits_Settlements
http://en.wikipedia.org/wiki/Straits_Settlements

KILANG PELEBURAN BIJIH TIMAH STRAITS TRADING COMPANY LIMITED (STC) DI 

JALAN PANTAI & JALAN ALLEN BUTTERWORTH 

Menurut cerita En Jaafar Murad yang berasal dari kawasan Allen Road atau Jalan Allen.Nama ini 

bersempena nama seorang pengurus di kilang peleburan bijih timah Straits Trading Company Limited 

(STC) William Harold Richard Allen yang telah berkhidmat sebagai Pengurus Kerja (Work Manager) 

di sejak  tahun 1896.Kilang Bijih Timah ini pernah menjadi kilang melebur bijih yang terbesar didunia. 

 

DATARAN PEMUDA MERDEKA ATAU BRITISH RECREATION CLUB 

 

Di Era sebelum merdeka dan saat menghampiri Kemerdekaan pada 1950an banyak peristiwa sejarah di 

Butterworth seperti Perisytiharan Pemuda Merdeka di Dataran  Pemuda Merdeka di Butterworth, Pulau 

Pinang atau dahulunya dikenali sebagai padang British Recreation Club (BRC) pada 1958 yang di Ketuai 

oleh Ketua Pemuda UMNO  ketika itu Dato’ Hj Ahmad Badawi ketika itu.   

 

 

 

GAMBAR 17: Dataran Pemuda Merdeka di Padang di BRC ( Butterworth Recreation Club) 

 dan Bangunan UMNO baru pada 1960an Gambar kanan: Bangunan UMNO Bagan yang lama 

 

Ketika itu Tuan Haji Ahmad Badawi  yang memimpin UMNO sebagai Ketua Pemuda  telah mengadakan 

persidangan dan membuat Perisytiharan Pemuda Merdeka dengan  menuntut agar kemerdekaan diberikan 

oleh pihak Inggeris sekiranyan Inggeris enggan memberikan Kemerdekaan kepada Tanah Melayu maka 

Pemuda terpaksa memilih jalan mengangkat senjata bagi mencapai Kemerdekaan. Keputusan itu telah 

mendapat nasihat dari Tuan Syeikh Abdullah Fahim dan Tunku Abdul Rahman agar Pemuda bertenang 

dan bersabar kerana Tunku Abdul Rahman akan berangkat  berunding dengan pihak Inggeris di London 

terlebih dahulu sebelum membuat sebarang tindakan, dan selepas daripada itu, maka tarikh Kemerdekaan 

Tanah Melayu 31 Ogos 1957 itu ditentukan di Kepala Batas oleh Tuan Syeikh Abdullah Fahim yang juga 

merupakan bapa kepada ketua pemuda UMNO pada ketika itu. Butterworth juga mencatit Sejarah apabila  

Persidangan Persatuan Ulama Se-Malaya di adakan di Butterworth pada 24 November 1951 yang 

menjadi asas penubuhan Parti Islam Se-Malaysia. 

TELOK AIR TAWAR  

 

Sejarah Pulau Pinang dan Seberang Perai masih banyak yang terselindung disebalik penulisan tinggalan 

kolonial yang terus diwarisi sebagai fakta sejarah yang “mutlak”. Sedangkan penggalian sejarah itu 

sendiri perlu dibuat dari masa kesemasa sepertinya persepsi “Sejarah Lembah Bujang”. Dimana dengan 

penemuan di Sungai Batu telah mengubah landskap sejarah  Kedah Tua dan Malaysia dimata dunia.Maka 

sejarah Nakhoda Janaton Batu Uban dan Telok Penambang ini juga perlu digali sejarah dan warisan 

tinggalannya untuk generasi akan datang. Oleh itu mari kita menyingkap beberapa penemuan terbaru dari 

cerita lisan dan perbandingan dengan peta-peta lama Seberang Perai atau Province Wellesley berkaitan 

penempatan awal masyarakat Melayu disekitar Telok Air Tawar dan  Penaga khususnya bermula dari 

awal 1800 lagi Kapten Francis Light pernah meminta kepada Tuanku Sultan Kedah untuk mengambil 

Telok Ayer Tawar pada sebelum 1800 lagi namun tidak diperkenankan oleh Sultan Ketika itu.Ini 

menjunjukkan bahawa Telok Air Tawar adalah kawasan yang penting dan strtegik dari segi 

politik,ekonomi dan keselamatan memandangkan ia mempunyai Pelabuhan rakyat temptatan yang 

berhubung dengan Tanjung Penaga atau George Town sekarang ini.Peta Inggeris pada 1805 

menunujukkan Telok Air Tawar,Kulaa Bekah,Penaga telah ada penempatan sejak awal 1800 lagi. 

 

TELOK AIR TAWAR ,PELABUHAN TELOK PENAMBANG DAN PENEMPATAN 

AWAL MASYARAKAT MELAYU SEBERANG PERAI 

 

Bermula dari Pelabuhan  Penambang atau Bagan Tambang sekarang ini ,Kawasan Telok Air Tawar 

meliputi Kampong BaganTambang ,Bagan Belat, Permatang Kucing, Kampong Setol,Pekan Baru, 

Padang Benggali, Kuala Bekah ,Penaga ,Pekan Darat  dan Permatang Tok Bidan,Permatang Tok 

Gelam,Permatang  Jaya  yang saling berkaitan sejarah awalnya diantara satu sama lain. Telok Ayer Tawar 

mendapat nama dari kedudukan kawasan seperti lakaran dibawah ini yang menunjukkan kuala 

sungai  yang berteluk dari laut di Kuala Sungai di Pelabuhan Telok Penambang  atau Bagan Tambang 

menuju keutara menghala ke Pekan Baru Dimana  air di kawasan ini masih tawar rasanya walau pun 

bertemu kawsasan laut lalu disebut orang Telok Air Tawar .Pada masa ini muara itu adalah muara Sungai 

Abdul yang air nya tidak lagi tawar semacam dahulu. 

 

Kawasan Telok Air Tawar  dengan adanya Pelabuhan tempatan Telok Penambang yang  menjadi jalan 

perhubungan laut ke Tanjong Penaga,Balik Pulau,Batu Uban  Pulau Pinang lah ke Kedah dan Setoi . 

Jalan darat dari Permatang Bendahari,Penaga ,Kepala Batas,Tasek Gelugor,Pokok Sena dan Pekan Darat 

berakhir disini untuk ke Pulau Pinang.Penduduknya banyak penghijrah berasal dari Kedah,Patani ,Setoi  

Aceh,Batu Bara bercampur baur dengan penduduk asal sini melahirkan penduduk tempatan yang 

menambahkan lagi kemeriahan Telok Air Tawar ini. Mereka ini terdiri dari nelayan,pedagang,petani dan 

golongan pembesar dan alim ulama. 

 

Mengikut catatan Inggeris dalam  Burney Papers Vol I,  bahawa ,setelah perjanjian Burney dibuat pada 

tahun 1826, tiada lagi ancaman Siam di Pulau Pinang. Sultan Ahmad Tajuddin II berpindah ke Telok Ayer 



 

17 
 

Tawar di Seberang pada tahun 1827, kemudiannya pada tahun 1830 baginda kembali ke Pulau Pinang, 

dan akhirnya pada tahun 1832, selepas serangan Tunku Kudin di Kedah, SATII dipindahkan ke Melaka. 

 

 
GAMBAR 18 : Peta Province Wellesley 1820  

 

Mengikut Peta lama 1820 Telok Air Tawar telah wujud disamping Penaga ,Kuala Perai ,Kota Aur dan 

Kampong Kota .Semasa Peperangan Kedah -Siam 1821-1842 pertambahan penduduk berlaku dengan 

pesatnya  dengan wujudnya Kampong Setol,Permatang Kucing,Pekan Baru,Padang Benggali ,Bagan 

Telok Penambang atau Bagan Tambang  dan Bagan Belat.Sultan Ahmad Tajuddin II (1804-1845) serta 

rakyatnya dari Kedah ,Perlis dan Setol telah berpindah Ke Pulau Pinang dan Seberang Perai ini dan Telok 

Air Tawar menjadi salah satu kawasan tumpuan utama selain dari Penaga,Sungai Dua dan Persisiran 

Pantai dari Kuala Perai dan Bagan.Baginda sering datang ke Telok Air Tawar  bermesyuarat dan 

merancang siri serangan balas bagi menawan semula Kedah dari Siam.Selepas  peperangan tamat pada 

1842,generasi baru yang lahir di Seberang Perai  tinggal terus menetap di Seberang Perai seperti di Telok 

Air Tawar ini,Penaga,Sungai Dua ,Kampong Kota,Permatang Pauh,Juru dan di Seberang Perai Selatan. 

 

Kepimpinan Masyarakat  yang baru di Seberang Perai selepas perang seperti di lihat dalam kajian Prof 

Dr Mahani Musa menyebutkan “ Dari segi kepimpinan Masyarakat melayu Seberang Perai 

,sebagaimana juga di Pulau ,Pihak Inggeris lebih senang menyerahkan tugas pengawasan kampong 

kepada penghulu yang dilantik dari kalangan yang berpeng dan dalam Masyarakat melayu  yang 

berpengaruh dalam Masyarakat.  Oleh sebab tanah dan pertanian  menjadi ciri penting dalam 

Masyarakat Melayu dikawasan tersebut juga dipengaruhi oleh Kumpulan sosial pemilik tanah dengan 

empat pembahagian utama seperti berikut : 1) Golongan berdarah Raja 2) Golongan bergelaran seperti 

Syed,Wan dan Tengku 3) Golongan agama seperti Haji,Lebai,bilal dan Kadhi  4) Golongan rakyat biasa 

dan berpengaruh dalam kalangan Masyarakat seperti Ketua Kampong,Penghulu dan Nakhoda. 

Hubungan baik atau hubungan kekeluargaan antara golongan agama dengan penghulu memberi ruang 

kepada kedua -dua kelompok ini untuk muncul berkuasa dari segi kepimnpinan masyarakat dan 

ekonomi tempatan. Dikatakan antara 1822-1833 golongan agama paling ramai memiliki tanah di 

Seberang Perai. Pada tahun 1860an pula Penghulu Telok Air Tawar telah melantik adiknya Haji 

Ibrahim yang mengetuai  jumaah terbesar yang di utara Seberang Perai untuk menggantikan kadhi di 

daerah itu yang dipecat kerana cuai dalam tugas. Anak perempuan penghulu itu pula berkahwin dengan 

pembantu juru ukur tanah di Seberang Perai. Apabila bercerai ,wanita itu pula berkahwin dengan Tunku 

Jusoh,adik pembesar daerah Kuala Muda. Perkahwinan ini pula dikatakan membentuk satu lingkungan 

kumpulan berpengaruh di Seberang Perai yakni dari kumpulan Melayu yang berpengaruh seperti alim 

ulama,kadhi,penghulu dan keluarga kerabat di raja Kedah.Hubungan ini sebenarnya bertimbal balik.  

 

 
GAMBAR 19 : Peta Seberang Perai 1839 (kiri) Peta Lakaran En Ahmad Nazar Hussain Telok Air Tawar 

/Telok Penambang selepas 1842 ( Kanan). 

 

Lakaran oleh En Ahmad Nazar b Hussain Merujuk kepada kajian bersama En Nazar Hussain dari 

Bagan Belat dan temubual saya dengannya dan  beberapa orang lama dan berpengetahuan tentang 

Sejarah tempatan  pada  12/01/2014. Menurut beliau Nenek Moyangnya,Datok kepada datoknya 

pernah menceritakan keadaan Pantai dan Pulau di sekitar Bagan Tambang,Bagan Belat,Kuala Bekah 

dan Telok Air Tawar kira-kira 6 generasi yang lalu (Anggaran sekitar 150 tahun yang lalu) adalah 

seperti lakaran diatas  dimana terdapat sebuah Pulau dan kedudukan Sungai Abdul yang muaranya  di 

Telok Penambang yang merupakan Pelabuhan penting pada masa itu.  Namun masa berlalu Pulau dan 

kampong Aceh dan Kampong Pulau Kedah seperti nyatakan telah terhakis . Garis pantai Bagan 

Tambang sekarang adalah 2 kilometer dari garis asal pantai yang berada dalam laut sekarang ini. 

Gambaran Pantai Bagan Tambang pada 1953 dimana aktibiti jualan ikan secara Bisik-bisik 

dihadapan   kedai tepi laut. Kawasan ini telah dihakis laut garis pantai sekarang.Pengkalan Tambang 

atau Bagan Tambang dulunya terletak hampir satu kilometer ke laut sekarang ini. Dimana untuk 

sampai ke pengkalan perlu melalui kawasan  hutan nipah kemudian melalui  kampong dan 

bendang,kemudian  hutan nipah lagi baru lah ada Pengkalan tepi sungai yang sekarang masih ada 

alor sahaja barulah jumpa laut dan belat  

 

Kadhi Telok Air Tawar muncul paling berpengaruh di Seberang Perai antara 1830an hingga 1860an 

hasil hubungan awal yang terbentuk dengan keluarga kerabat diraja Kedah yang menetap didaerah itu 

sejak 1821.JD Vaughan ,Penguasa Polis Pulau Pinang (1851-1856) melaporkan ramai haji membawa 

watikah dari Kadhi ini untuk membuktikan  kepada penduduk kampong dan penghulu bahawa mereka 

layak menjalankan arahan kadhi. 

 

Menuru Haji Omar bin Mohamad Hashim dari Persatuan Sejarah Malaysia dalam kertas kerjanya 

Mengenalpasti Puncak-puncak dalam Sejarah Seberang Perai dan kepentingan nya kepada Sejarah 

Malaysia menyebutkan bahawa Penghulu yang mashyur dan berpengaruh pada zaman itu ialah 

Penghulu Telok Air Tawar yang bukan Sahaja membantu Sultan Ahmad Tajuddin dalam peperangan 

melawan Siam malah juga banyak menolong Inggeris dalam menyelesaikan perbalahan Kongsi Gelap 

Melayu Bendera Putih dan Bendera Merah. 

 

Turut berkembang juga dalam bidang pendidikan agama dan sekolah melayu yang didirikan oleh 

Inggeris Dimana menurut AM Skinner Nazir sekolah Pulau Pinang dan Seberang Perai bahawa sekolah 

melayu terawal dibina pada 1870an adalah Sekolah Penaga,Telok Air Tawar ,Pasir Gebu,Permatang 

Sintok,Puilau Mertajam dan Permatang Pauh. 

 

Akhir sekali masyarakat tempatan Telok Air Tawar dengan Sejarah Perdana Menteri Malaysia Pertama 

,Yang Teramat Mulia Tunku Abdul Rahman Putra Al Haj semasa era 1950an sebelum kemerdekaan 

bahawa beliau telah membeli tanah dan rumah di Padang Benggali dan Bagan Tambang Telok Air 

Tawar untuk dijadikan markas beliau untuk mendekati Masyarakat setempat dalam menggerakkan 

Masyarakat tempatan kearah perjuangan kemerdekan. Beliau juga sering berjumpa dengan Tuan 

Syeikh Abdullah Fahim,Tuan Hj Hashim Itam atau lebih dikenali sebagai Hashim  Kerani, Hj Ahmad 

Badawi,Cikgu Muhamad Said dan ramai lagi dalam permuafakatan agenda perjuangan kemerdekaan 

dan kebajikan masyarakat di Telok Air Tawar,Penaga ,Kepala Batas  dan Seberang Perai ini. 

 

Hampir setiap minggu beliau akan datang di sini Dimana ketika itu beliau menjawat jawatan ADO ( 

Assistant District Officer ) Daerah Kulim . Diceritakan bahawa beliau sering menyantuni penduduk 

tempatan dimana beliau akan mengangkut  penduduk tempatan yang berjalan kaki ke masjid membawa 

menaiki keretanya ke masjid Bagan Belat untuk Solat Jumaat pada hari tersebut, Begitu juga dalam 

keretanya sentiasa tersedia bag berisi kampit beras yang akan diberikan kepada pendudok yang susah 

dan miskin dimana sahaja yang beliau temui.Semasa 1960an sehingga akhir 1970an sebulan sekali di 

perkarangan  rumah beliau diadakan tayangan percuma wayang gambar (filem) ,jadi ramailah 

penduduk tempatan datang menjadi semacam satu pesta meriah Dimana penduduk sekitar sanggup 

datang sejauh 2-3 kilometer untuk menyaksikan tayangan itu sebagai hiburan bulanan. Oleh itu 

sehingga hari ini jalan dari hadapan Balai Polis Telok Air Tawar ke tepi laut Bagan Tambang 

dinamakan dengan nama Jalan Tunku Putera sebagai mengambil sempena kedudukan rumahnya di 

hujung jalan itu serta peristiwa Sejarah yang telah mewarnai Masyarakat tempatan dengan kehadiran 

beliau di era menjelang Kemerdekaan Tanah Melayu atau Malaysia sekarang ini pada 1957 yang lalu. 

 

 

GAMBAR 20 Rumah Tunku Abdul Rahman di Bagan Tambang sumber :  

Keratan Akhbar Berita Harian 8 September 1968 ( Ehsan dari En Syukor  

Rahman Wartawan NST )  

ERA PEPERANGAN KEDAH SIAM 1821-1842  

 

Peperangan Kedah Siam 1821-1842 telah meninggalkan kesan besar kepada pembukaan penempatan 

awal di sekitar Penaga dan Telok Air Tawar serta Pekan Darat. Dengan  wujudnya nama -nama tempat 

seperti Pulau Kampong Kedah yang telah dihakis laut seperti Kampong Aceh  juga ,begitu juga 

kampong Setol dimana penduduknya berasal dari Setol dalam Empayar Kedah ketika itu.Kampong 

sekitar Permatang Tok Gelam,Pekan Darat, Kampong Setol,Permatang Ku Chin telah menjadi kawasan 

Lapangan terbang TUDM sekarang ini dimana dulunya adalah kampong awal penghijrahan penduduk 

dari Kedah semasa peperangan Kedah Siam tersebut. Mengikut Cikgu Yusof Abait yang moyangnya 

tinggal di Permatang Ku Cin dulu bahawa terdapat Pondok Pengajian agama yang didirikan oleh Syeikh 

Yasin yang terkenal dengan pengajian Tarikat Naksyabandiyah menjadi tumpuan penduduk tempatan 

dan ada yang datang dari Patani,Sumatera dan negeri-negeri Tanah Melayu ketika itu, namun pada awal 

1900 bila pihak Inggeris membina lapangan terbang maka penduduk disitu telah berpindah dan diberi 

ganti tanah di Lahar Yooi ,Jarak dan Padang Cempedak sekitar kawasan Tasek Gelugor sekarang ini 

selaras dengan pembukaan ladang getah pada masa itu oleh Malakof estate.Manakala Tok Gelam salah 

seorang pengikut kanan Sultan Ahmad Tajuddin juga telah membuka kampong yang dikenali sebagai 

Permatang Tok Gelam juga menjadikan kampon g ini salah satu markas melatih pejuang Kedah ungtuk 

persediaan perang dengan Siam . 

 

 
GAMBAR 21 :Kiri-Sultan Ahmad Tajuddin Halim Shah ibni Almarhum Sultan Abdullah 

Mukarram Shah  (1803-1821 dan 1839-1843).Kanan-Gambaran Perang Kedah-Siam 1821-1842 

BAGAN TAMBANG  

 

Bagan Tambang menurut ceritanya dibuka oleh tiga orang saudagar dari wilayah Batu Bara, Sumatera 

Timur yang berniaga pinggan mangkuk. Dimana ketika itu juga Wilayah Batu Bara adalah sempadan 

terakhir dibawah kekuasaan Kesultanan Empayar Aceh Darussalam. 

 

Bagan Tambang menjadi Pelabuhan penting satu masa lampau sebagai tempat pengkalan bertolak 

melalui jalan laut dari tanah besar Seberang Perai ke Pulau Pinang atau Tanjong @ Tanjong Penaga 

yang baru dibuka oleh Francis Light pada 1876. Namun lebih awal sebelum itu semasa Pelabuhan 

Batu Uban yang telah wujud sejak 1730an terdapat perhubungan penting diantara Batu Uban dab 

Bagan Tambang kerana kebanyakan penduduk awal Bagan Tambang dan Bagan Belat berasal dari 

Kedah,Setol Patani ,Aceh dan Batu Bara,Sumatera. Oleh itu terdapat kampong Aceh satu masa dulu 

dan Surau Hj Mohamad Taha seorang alim dari Batu Bara yang telah membuka pondok pengajian 

agama di Bagan Belat. 

 

 

GAMBAR 22 : Keratan Akhbar Sinar Harian 19 Ogos 2016  

 



 

23 
 

Namun sekarang ini telah tiada surau asalnya telah dihakis laut.Pada 1970an masih ada kesan kolah 

dan bangunan tandas yang diperbuat dari Batu serta Kepingan batu granite dan jubin berwarna merah 

perang yang diperbuat dari tanah liat disekitar Bagan Belat berhadapan rumah Pak Saad Kontong yang 

masih ada tapaknya sekarang ini serta Telaga Tuan Haji Mohamad Taha yang telah tinggal terbiar 

dalam semak di kampong Bagan Belat.Telaga atau Perigi itu masih elok binaannya namun perlu 

dipulihara semula.Surau Hj Mohamad Taha telah dipindahkan ke Pekan Baru dan masih ada sehingga 

hari ini. 

 

PELABUHAN TELOK PENAMBANG ATAU BAGAN TAMBANG  

 

Bagan Tambang menurut ceritanya dibuka oleh tiga orang saudagar dari wilayah Batu Bara, Sumatera 

Timur yang berniaga pinggan mangkuk. Dimana ketika itu juga Wilayah Batu Bara adalah sempadan 

terakhir dibawah kekuasaan Kesultanan Empayar Aceh Darussalam. 

 

GAMBAR 23 :Lakaran Pantai Bagan Tambang pada 1953 oleh Pak Su Baharom Hassan 

Gambaran Pantai Bagan Tambang pada 1953 dimana aktibiti jualan ikan secara Bisik-bisik 

dihadapan   kedai tepi laut. Kawasan ini telah dihakis laut dari garis pantai sekarang.Kedudukan 

Pengkalan Tambang Bagan Tambang dulu hampir satu kilometer ke laut dari garis Pantai sekarang , 

Dimana dulunya untuk sampai ke Pengkalan itu ,perjalanan akan melalui  hutan nipah,kampong dan 

bendang,lepas tu hutan nipah lagi baru lah sampai ke Pengkalan tepi sungai alor yang ada sekarang ni 

kemudian baru lah terdapatnya belat-belat. 

Mengikut Cikgu Nasir Hassan pula seorang guru yang mengajar di Sekolah Menengah Permatang Tok 

Jaya dan berasal dari Permatang Tok Bidan, bahawa tanah -tanah di Permatang Tok Bidan dan Pekan 

Darat banyak dimiliki oleh orang keturunan Aceh yang menjadi diantara penduduk awal kawasan 

tersebut disamping yang datang dari Kedah,Setol dan Patani pada kira-kira tahun 1820an.mereka ini 

Orang Aceh telah berpindah dari penempatan kampong asal mereka di tepi pantai sekitar Bagan 

Tambang dan Kampong Aceh yang telah sedikit-sedikit di “makan laut”atau mengalami hakisan pantai. 

Oleh itu bertepatan dengan cerita lisan orang-orang tua keturunan penduduk  awal Bagan Tambang dan 

Bagan Belat bahawa terdapat Kampong Aceh dan Kampong  Pulau Kedah seperti lakaran Encik Nazar 

itu. 

 

KISAH LONG TAMBANG PULAU BETONG 

 

Hubungan dengan Kawasan Telok Air Tawar khususnya  Bagan Tambang dimana kira-kira 200-250 

tahun dahulu Bagan Tambang merupakan Pengkalan bagi penduduk Seberang Perai bertolak dengan 

perahu ke Tanjong Penaga,Pulau Pinang,dari situ disebut Kampong Bagan Tambang ,Telok Air Tawar 

hingga ke hari ini. Menurut satu cerita penduduk asal Kampung Pulau Betong,Balik Pulau Bernama  

Long Tambang yang berasal dari Pinang Tunggal, Seberang Perai. Pekerjaan utamanya  ialah 

menambang dengan mendayung  sampannya dari Telok Ayer Tawar ke Tanjung Penaga . Beliau 

bersama isterinya Tok Yah serta anak-anak mereka telah menyelamatkan diri dengan bersampan dari 

Telok Ayer Tawar dan mendarat ke Kampung Pulau Betong sewaktu berlakunya serangan Siam  ke 

atas Kedah. Sewaktu itu Pinang Tunggal boleh dimudiki dari Kota Kuala Muda. Hanya empat orang 

anak -anaknya yang diketahui iaitu Tok Timah,Tok Leha, Siti Hajar dan Tok Bu. Kampung asal yang 

diterokainya itu dinamakan Kampong Long Tambang,Pulau Betong ,Balik Pulau. 

BAGAN BELAT 

 

Bagan Belat dipercayai dibuka pada 1840an semasa era Perang Kedah Siam 1821-1842 dimana 

kebanyakan penduduk mempunyai pertalian asal keturunan dari penghijrah dari Kedah,Setoi dan 

Patani.Di satu pihak lagi penduduk disini berasal dari Aceh dan Sumatera Utara khususnya dari Batu 

Bara. Nama Bagan Belat berasal dari banyaknya belat atau kelong yang diusahakan oleh penduduk 

tempatan .Dulunya terdapat lebih dari 20 Rumah Belat dikawasan perairan kampong ini Belat adalah 

binaan struktur dari buluh dan kayu nibong, rotan yang digunakan untuk memerangkap ikan.Komponen 

Belat adalah barisan kayu mengarah ke bubu untuk menarik ikan masuk ke bubu atau lengkongan 

bulatan dinding yang dijalin buluh bersama tiang tiang kayu, yang mempunyai injap perangkap 

seterusnya penyauk tangkul dan pondok menunggu ikan.Nelayan akan seharian menunggu dibelat.ikan 

ditangkap dibawa ke darat dengan perahu dijual kepada peraih atau pemborong.Kepakaran membuat 

dan memasang belat memerlukan penyelam yang handal disamping tukang pembuat belat.  

 

GAMBAR 24: Rajah pelan kasar dan struktur binaan belat dari info Pak Nad dan Pak Su  

Baharom bin Hassan, sekitar 1950an hingga 1960. 

 

Penyelam belat boleh menyelam sehingga 10 minit tanpa peralatan moden seperti hari ini.Kerja 

memancang tiang belat juga perlu seorang naik panjat atas kayu tiang belat menggoyangkan kayu itu 

akan terbenam masuk ke dasar laut bila bergerak tiang tu masuk air akan masuk bersama pasir. Tiang 

itu jadi kejap dan kukuh kerana lapisan tanah laut dekat pantai bercampur selut dengan pasir. 

  

Di Musim ribut belat akan dibuka dan disimpan dalam bangsal yang terlindung dari ribut biasanya 

bangsal bangsal ini tersorok di pinggir Sungai Abdul ,dimana belat dibawa ke situ dengan 

tongkang.Kerja memasang mengangkut belat dan membukanya dijalankan secara bergotong royong  

oleh ahli-ahli keluarga yang memiliki belat itu dengan juga dibantu oleh penduduk tempatan.Biasanya 

gotong royong ini pemilik akan adakan kenduri seharian menjamu orang yang terlibat . Satu-satu belat 

dikongsikan sehingga 10 orang pemilik Kepakaran orang Bagan Belat ini terkenal hingga pada musim 

ribut belat tidak dapat diusahakan disini.Mereka dipanggil untuk membuat dan memasang belat di 

Pangkalan Brandan Sumatera Utara  atau ke Tasala ,Nakhosithammarat atau dulunya Ligor ,Selatan 

Thailand.  

GAMBAR 25 : Pantai Bagan Belat pada Tahun 1992  

 

Pekerjaan seperti ambil  kontraklah  pada hari ini tetapi dipanggil pergi “Berdagang” dalam istilah 

zaman dulu.Kepakaran menyelam juga terserlah dengan seorang penyelam tempatan bernama Zakaria 

telah ditawar bekerja dengan syarikat di Australia Barat sebagai penyelam mutiara disana pada tahun 

1950an sebelum Merdeka 1957. 

 

  

GAMBAR 26  Kiri : Rumah Hashim Kerani  Kanan : Masjid Bagan Belat  

 GAMBAR 27  Atas : Keratan Berita  Rumah Tuan Hj Hashim Kerani dalam Buletin Mutiara   

Bawah : Masjid Jamek Bagan Belat dan Rumah sekitarnya  

 

Bagan Belat bertambah meriah dengan kedatangan  Tuan Haji Muhamad Taha dari Batu Bara yang 

membuka Pondok Pengajian Islam pada 1870. Menurut waris keturunan beliau Tuan Haji Mohamad 

Taha telah belajar di Mekah dan bila balik telah di jodohkan dengan wanita tempatan Bagan Belat yang 

keluarga mereka berasal dari Setol yang telah datang lebih awal di Bagan Belat ini. 

Pondok pengajian ini menjadi tumpuan penduduk sekitar Telok Air Tawar,Penaga Dimana salah seorang 

murid Tuan Haji Mohamad Taha adalah Tuan Guru Haji Abdul Majid yang kemudiannya membuka 

pondok dan madrasah di Permatang Janggus Penaga pada 1890.  

Surau Tuan Haji Mohamad Taha yang asal didirikan pada 1870an di kampong tepi Sungai Bagan Belat 

kira kira 500 meter ke barat dari kedudukan sekarang ini ia itu kearah laut.Pada 1943 semasa 

pendudukan Jepun ,telah dipindahkan ke Padang Benggali dan dijadikan sekolah agama.Pada 1951 

dibawa balik ke Kampong Pekan Baru dan didirikan di tapak yang ada sekarang ini. 

GAMBAR 28      : Surau Tuan Haji Muhamad Taha di Pekan Baru,Telok Air Tawar 

 

 PEKAN DARAT  

 

Sejarah Pekan Darat berkaitan rapat dengan pembukaan awal Pulau Pinang dan penempatan awal di 

Telok Air Tawar khususnya Bagan Tambang.Dimana penduduk dari “ Darat “ Tasek Gelugor,Pokok 

Sena,Simpang Empat Permatang Buloh,Kampomg Serani datang membawa barang hasil kampong 

untuk berjual ke Pulau Pinang akan singgah bermalam di Pekan Darat dulu sebelum esoknya 

meneruskan perjalanan ke Bagan Tambang.Disini dulunya terdapat Kedai runcit,kedai dobi,rumah 

tumpangan dideretan kedai berhampiran simpang tiga sekarang ini.Terdapat Pekan Sehari disini. 

Pertukangan Besi Tradisional Pekan Darat, Telok Air Tawar ,Seberang Perai . 

Perusahaan membuat berbagai peralatan daripada besi telah dimulakan sejak 1841 oleh penduduk-

penduduk Pekan Darat ,Seberang Perai Utara.Mereka ini merupakan satu-satunya golongan usahawan 

Melayu tradisional yang termashyur di Pulau Pinang ini malah di utara semenanjung ini sebagai 

Golongan Usahawan Melayu “Pandai Besi”sejak sebelum Merdeka lagi. Diceritakan kan juga oleh 

penduduk tempatan  bahawa tukang-tukang besi ini berperanan menyediakan persenjataan berasaskan 

besi kepada pejuang-pejuang Kedah yang berada di Seberang Perai ini semasa Peperangan Siam 

Kedah 1821-1842. Setelah tamat perang maka mereka meneruskan kehidupan seperti biasa sebagai 

tukang-tukang “Pandai Besi”. Pembukaan tanah-tanah sawah di Seberang Perai khususnya di 

Seberang Perai Utara telah meningkat kan permintaan terhadap peralatan berasaskan besi seperti 

Parang,cangkul,pisau, tajak,sisir kacip dan sebagainya. 

Pembuatan senjata seperti keris, pedang dan sebagainya juga diusahakan mengikut permintaan. 

Keadaan ini memberikan peluang permintaan yang tinggi terhadap barangan produk Pekan Darat 

itu.Diceritakan bahawa pada 1950an bahawa kita dapat melihat perusahaan menempa ini ,yang 

dijalankan secara keluarga bermula dari Pekan Maklom,Permatang Tok Jaya ,Permatang Tok Gelam 

dan yang terbanyak sekali di Pekan Darat ini khususnya di Permatang Benuan seperti yang masih ada 

sekarang ini. Di Permatang Benuan Pekan Darat, pada awal tahun 1960an dikatakan disetiap rumah 

kita dapat lihat perusahaan ini dijalankan secara keluarga. 

GAMBAR 29 : Pertukangan Besi Pandai Besi di Pekan Darat 

Tukang-tukang besi ini menghasilkan produk dan menjualnya sendiri. kemudian dengan Bantuan 

MARA beberapa buah bengkel telah didirikan diatas tapak yang dibeli oleh MARA sendiri. Semua 

pengusaha telah ditempatkan bagi menjalankan aktibiti mereka didalam bengkel tersebut .Sebuah 

koperasi telah ditubuhkan untuk tujuan tersebut.Tuan Hj Mursyid adalah pemilik tanah asal tanah 

disitu telah menjualkan tanahnya kepada pihak RIDA kemudiannya MARA dengan syarat dijadikan 

bengkel pertukangan besi bukan untuk kegunaan lain. 

 

 

GAMBAR 30  Atas  : Bengkel Utama Tukang Besi , 

Bawah : Aktibiti menempa  dan lawatan pelancong ke bengkel 

Namun perusahaan ini mengalami kemerosotan akibat permintaan barangannya menurun akibat 

modenisasi pertanian yang menggunakan jentera-jentera moden. Semasa sebelum penggunaan 

jentera pembajak dan menuai di perkenalkan dalam penanaman padi .Barangan dari Pekan Darat ini 

dijual dengan majunya di Kedah terutama di Pekan –pekan sehari Kota Sarang Semut, Simpang 

Empat ,Alor Setar dan sebagainya. Kini masih mendapat permintaan tinggi produk pisau, parang 

menebas dan pisau toreh getah terutamanya di Baling, Kuala Nerang ,Sik, Grik khususnya kawasan 

Pengeluaran Getah di Kedah dan Perak Utara. Permintaan juga datang dari tempahan-tempahan 

penjual dari Kepala Batas, Tasek Gelugor, Alor Setar dan Kuala Kangsar. 

Pertukangan besi di Pekan Darat ini sememangnya unik kerana mereka mewarisi kepandaian dan ilmu 

pertukangan itu secara warisan turun-temurun dari keluarga masing-masing yang diasaskan oleh Tok 

Salleh dan Tok Daud yang datang dari Patani ,Selatan Thai pada 1820 .Mereka Tukang Pandai Besi 

ini berperanan membuat senjata ,peluru Meriam dan hinggakan Cop Mohor Sultan Kedah juga 

ditempah disini. Perusahaan membuat peralatan untuk kegunaan aktiviti pertanian bermula pada 1841 

dan pada  tahun 1960an masih terdapat 40 orang tukang-tukang besi ini. Namun sekarang hanya 

tinggal beberapa orang sahaja. Sementara lainnya secara sambilan seperti Ustaz Azhar, En. Jamaluddin 

Ahmad Baharin dan sebagainya. Generasi muda yang tinggal mengusahakan warisan ini sangat sedikit 

bilangannya mungkin pekerjaan dikilang dan sektor kerajaan lebih menarik dan terjamin berbanding 

dengan pertukangan besi ini.Ini lah dilemma yang menghantui perusahaan ini .  

 

GAMBAR  31 : Keris ,pedang ,kacip ,pisau sembelih dan lapah lembu ,pisau dan menoreh getah yang 

dihasilkan oleh Tuang Pandai Besi di Pekan Darat 

Dikatakan keilmuan hasil kerja yang halus,berkualiti dan bernilai seni yang tinggi oleh tukang-tukang 

besi di Pekan Darat ini sehingga pernah mendapat tempahan dari Kerajaan Negeri Kedah bagi 

membuat Cop Mohor Sultan Kedah. Begitu juga Kerajaan Negeri Perak khususnya diatas inisiatif 

Allahyarham Mahaguru Silat Gayong Malaysia Dato’ Meor telah membawa tukang-tukang besi dari 

sini untuk mengajar ilmu pandai besi ini kepada petukang-petukang besi di Kuala Kangsar. Begitulah 

pengiktirafan hasil karya seni yang tinggi yang dimiliki oleh Tukang-tukang Besi Pekan Darat ini 

yang merupakan Warisan Melayu Seberang Perai yang satu-satunya masih bertahan untuk terus hidup 

dan berkarya untuk tatapan generasi akan datang. Persoalannya sehingga bilakah mereka mampu 

bertahan dengan cabaran-cabaran ekonomi dan modenisasi masakini yang dikira telah menghakis 

warisan unggul Seberang Perai ini. 

PERMATANG KU CHIN JADI PERMATANG KUCING  

Permatang Kucing sekarang ini adalah berasal dari nama Permatang Ku Chin @Chen atau singkatan 

dari Nama Tengku Hussain atau Chen @Chin dipercayai adalah peneroka awal Kampong Permatang 

Kucing ini serta terdapat cerita seperti lakaran En Nazar bahawa terdapat Sungai Tengku Chen yang 

menjadi jalan perhubungan awal dari Telok Air Tawar dan Pelabuhan Bagan Tambang ke kawasan 

pendalaman ketika itu ke Pekan Darat, Permatang Tok Bidan, Permatang Sungai Dua, Pokok Sena dan 

Tasek Gelugor melalu jalan yang dikenali sebagai Batas Tok Akil. 

 

GAMBAR 32 : Senibina “Futuristic” pada 1960an  sungguh  unik, Bangunan Pentadbiran  

di Kolej Vokasional Butterworthyang terletak di Permatang Kucing. 

 

Dua institusi yang awal sejak 1960an lagi yang ada dikawasan Permatang Kucing yang lebih dikenali 

sebagai Telok Molek sekarang ini ia-itu Sekolah Vokasional atau dulunya Threads School ,Sekolah 

Seliaan atau dikenali sebagai Sekolah budak jahat,Taman Robina Park dan Pangkalan udara TUDM 

atau dulunya dikenali sebagai RAAF.Juga terdapat rumah lama dikawasan sekolah seliaan yang 

dipercayai adalah Rumah James Low. 

PERMATANG TOK GELAM  

Nama Kampong ini berasal dari nama Pembuka awal kampong ini yang dipanggil Tok Gelam. 

Menurut cerita penduduk tempatan bahawa Tok Gelam bersama pengikutnya terlibat dalam perang 

secara gerila menentang Siam dalam Perang Kedah Siam 1821-1842.Mereka secara pasukan yang 

bergilir-gilir pergi berperang. Disini juga terdapat gelanggang silat dan latihan persediaan perang 

.Pejuang yang cedera sakit dirawat dan pasukan kedua pula menggantikan mereka .Setelah sembuh  

maka yang pulih ini pula kan pergi berperang menggantikan pasukan kedua itu dan yang cedera balik 

berubat pula disamping terus mengusahakan bendang. .Begitulah bergilir rutinnya pasukan-pasukan 

terlibat  yang diatur oleh Tok Gelam yang merupakan pengikut setia Sultan Ahmad Tajudin dan 

Tengku Kudin. 

 

Nama asalnya tidak diketahui.dikatakan berasal dari Kedah. Dalam Cerita Tok Selampit ada nama 

Gelam. Tok Selampit, Jerun, Gelam, Pekulun Duli Baginda Selindung bulan Kedah Tua, Johor 

Mengkaleh tanah jakta.begitulah watak watak yang wujud dalam cerita Tok Selampit.Seperti Pekan 

Darat pada 1960an terdapat juga tukang tukang besi “pandai besi” disini walau pun tak sehebat Pekan 

Darat namun telah tiada generasi penerus perusahaan itu, Menurut cerita penduduk bahawa pada 

1980an Ketika kerja kerja pembangunan dijalankan untuk pembesaran jalan dan bina rumah sering 

ditemui tidak kurang dari 5 pucuk meriam  yang tertanam dalam tanah dan masih boleh digunakan 

semasa permainan meriam oleh budak budak di malam bulan Ramadhan dan Hari Raya namun Sejarah 

nya masih belum diketahui secara details.Jalan tar yang menghubungkan Permatang Tok Gelam 

dengan Telok Air Tawar asalnya dibina dari laluan Batas Tok Akil laluan lama yang telah wujud sejak 

sebelum Perang Dunia Kedua lagi.Masjid Permatang Tok Gelam juga memperlihatkan senibina yang 

unik dengan pintu gerbang dihadapan mihrabnya. 

 

 

GAMBAR 33: Kiri : Masjid Permatang Tok Gelam dengan gerbang unik di hadapan mihrabnya  

Kanan: Kubur Tok Gelam di sebelah masjid . 

 

PERMATANG TOK JAYA  

 

Kampong Permatang Tok Jaya adalah antara kampong yang tertua di Seberang Perai Utara.dibuka oleh 

Raden Pekerma@Kesuma Wijaya sekitar 1760an sebelum kedatangan Francis Light lagi. Beliau 

dipercayai datang dari Sumatera. Namun akhirnya disebut nama tempat yang bermula dari Simpang 

Tiga Maklom hingga ke Simpang Pekan Darat sebagai Permatang Tok Jaya.Dipercayai Tok Jaya 

sampai ke Batu Uban terlebih dahulu. Dimana anaknya Kalsom telah berkahwin  dengan Tuan Hj 

Salleh Berunai pada 1798 dan Haji Salleh Berunai meninggal dunia pada 1839 dan kuburnya di Bayan 

Lepas.  

 

Terdapat pemakaman lama di Permatang Tok Jaya yang mempunyai binaan bata merah dengan 

kawasan tanah yang masih ada hingga sekarang diwarisi oleh keturunan Raden Kesuma Wijaya 

ini.Sebuah tanah perkuburan lama di hadapan Surau Tuan Haji Saad ditepi Jalan Maklom ke Pekan 

Darat juga dipercayai dari keturunan awal bersama Tok Jaya yang mengasaskan kampong ini. Diantara 

peninggalan Tok Jaya adalah sepucuk Meriam yang masih ada di perkarangan Masjid Simpang Empat 

Permatang Buloh  

 

 

GAMBAR 34 :  Makam Tok Jaya dan ahli keluarganya di Permatang Tok Jaya ,Binaan 

 bata merah nipis seperti binaan kota zaman 1700-1900. 

 

 

GAMBAR 35 : Kuburan lama Zaman Tok Jaya ditepi Jalan Maklom ke Pekan Darat. 

 

ALOR MERAH 

 

Terdapat istana rumah persinggahan Raja atau kerabat Kedah dulu.Namanya mengambil sempena 

orang awal yang datang membuka penempatan dari Alor Merah Alor Setar Kedah dulu di Zaman 

Perang Musuh Bisik .Terkenal dengan perusahaan membuat tembikar membuat pasu,periok belanga , 

bekas minuman dari tanah liat yang baik kualitinya.Mengikut catatan Inggeris sezaman dengan 

Perusahaan di Kuala Kangsar membuat Labu Sayong disini juga demikian.Diantara tukang pembuat 

nya di panggil Tok Ti. Hasil keluaran disini dijual di Pekan Maklom.Dikawasan belakang masjid dulu 

terdapat relau pembakaran yang ada serombong namun telah tiada kini. 

 

SUNGAI LOKAN  

Kawasan Kampopng ini yang sungainya cabang dari Sungai Perai hingga ke Permatang Che Tak dan 

belakang Simpang Empat Permatang Buloh.Boleh dimudiki oleh perahu dan tongkang suatu ketika dulu. 

Disepanjang Sungai in terdapat banyak pokok nipah dan banyak didapati siput lokan didalamnya hingga 

terkenal oleh penduduk tempatan sebagai Sungai Lokan. Penduduk tempatan Seberang Perai mengenali 

Sungai Lokan dengan Kopi Hang Tuah yang telah berada di pasaran sejak sebelum Merdeka lagi. Kopi 

Hang Tuah masih wujud dan berkembang hingga kini. 

 

KOPI HANG TUAH  

GAMBAR 36: Foto Pengasas Kopi Hang Tuah Tuan Haji Zainal bin Haji Said, 

Gambar Jenama awalnya serta kilangnya di Sunagi Lokan pada 1974 

 

Kopi Berjenama Hang Tuah ini dimulakan  seawal  tahun 1955 apabila pengasasnya adalah 

Allahyarham Tuan Haji Zainal bin Haji Said ingin memulakan pengeluaran serbuk kopi cara  

rakyat Malaysia atau lebih dikenali sebagai Kopi-O dibawah jenama Hang Tuah, pahlawan 

Melayu terkenal. Namun idea ini tidak disenangi oleh pihak British yang sedang menduduki 

Tanah Melayu atau Malaya ketika itu. Ini memandangkan semangat pada nama Hang Tu ah 

yang mampu memprovokasi dan miliki kesan signifikan ke atas kemerdekaan Tanah Melayu 

atau Malaya.Oleh demikian di masa tersebut kopi beliau dikenali sebagai “Chap 3 Murid” . 

Sehari sebelum hari Merdeka 31 Ogos 1957, Tuan Haji Zainal mula mengeluar dan memasar 

Serbuk Kopi Campuran Hang Tuah.Tuah Store pula telah ditubuhkan pada 1974 dan semasa 

era Tuan Haji Zainal memegang jawatan, beliau telah mengembangkan perniagaan Kopi 

‘O’nya ke seluruh negara. 

 

PENAGA 

Kawasan Penaga merupakan penempatan awal sezaman dengan Telok Air Tawar dan Pelabuhan 

Telok Penambang seperti ditunjukkan dalam Peta lama Province Wellesley 1820 : Bahawa telah  wujud 

perkampongan ini di zaman Francis Light lagi meski pun tarikh yang tepat belum di ketahui.Nama 

Penaga  diambil dari sejenis Pokok Penaga Laut atau nama sintifiknya Callophyllum inophyllum memang 

tumbuh ditepi pantai, dulu memang terdapat banyak pokok Penaga Laut ini di Pantai Kuala Bekah sekitar 

1960an. 

 

 
GAMBAR 37: Kiri - Pokok Penaga laut nama botaninya Callophyllum inophyllum Gambar 

Kanan - Pokok Penaga yang ada di hadapan kedai lama bertentangan dengan Sekolah 

Menengah Sri Muda di Jalan Penaga ke Permatang Bendahari. 

 

Begitu juga di kawasan pantai sebelah kanan muara sungai Lahar Endin terdapat banyak Pokok 

Kedangsar bersama pokok hutan paya laut yang lain seperti bakau,api-api,kedabu dan berembang  

.Pokok Kedangsar adalah sejenis pokok  palma yang satu-satunya spesis sejenis dengan korma yang 

tumbuh berasal dari  hutan kita di Malaysia ini terutamanya di hutan paya laut kawasan Muara Sungai 

https://blogger.googleusercontent.com/img/b/R29vZ2xl/AVvXsEi2DXdtkvjVuwFBKlufcFcgtrMfgX1nj7lXUlODj3vSXBPfE5hmNzYZB39WEfGvckBi5IuXTVlDdk71hbJmKeJ02cX_z-JKN15EVB-L-Aks9oTbiyf2Q_uPdpvdK_ILL6SqBEz36JLJ0jdK/s1600/Pokok+Penaga+Laut.JPG

Muda,Merbok dan Sungai Perai selain dari sungai-sungai kecil di Sungai Abdul,Sungai Lahar Endin, 

Sungai Tembus di Seberang Perai Utara ini. Uniknya kita mempunyai sejenis "Pokok Korma"  yang 

tumbuh dikawasan  paya laut yang kita panggil Kedangsar .  

 

PEMBUKAAN AWAL DAN KELUARGA TUAN HAJI HASHIM KADHI 

 

Merujuk kepada peta lama bertarikh 1839 memperlihatkan penempatan penduduk Seberang Perai agak 

ramai bertumpu di persisiran pantai Seberang Perai Utara ,Bagan Jermal,Bagan Ajam , Telok Air 

Tawar hingga sepanjang jalan melalui Penaga ke Permatang Bendahari dan kampong-kampong 

Melayu juga bertumpu di sepanjang Sungai-sungai Muda dan Kuala Perai , Sungai Perai ,Kampong 

Kota dan Sungai Dua hingga ke Lubuk Meriam.  

 

Pada masa itu Pekan Penaga adalah pusat pentadbiran British sehingga sebelum Perang Dunia ke 2 

(1941-1945). Mungkin kedudukannya adalah paling hampir dengan Kota Kuala Muda yang menjadi 

Ibu Negeri Kedah ketika itu menjadikannya sangat strategik sebagai pusat pentadbiran. Ini dapat 

dilihat dengan adanya Mahkamah, Balai Polis, Hospital, Sekolah dan “Weileh”. Weileh yang dikenali 

oleh masyarakat tempatan merupakan Pusat Komunikasi British yang penting kerana terdapat menara 

“Wireless”yang dapat menghubungkan pentadbiran British Kolonial seluruh dunia ketika itu. Namun 

tiang menara ini telah dibom, dimusnahkan sendiri oleh Tentera British semasa Perang Dunia Kedua 

agar tidak jatuh ketangan Jepun. Terletak di Seberang Perai Utara, Penaga adalah sebuah bandar yang 

kaya dengan kepentingan sejarah dan warisan budaya. Kisahnya bermula pada awal abad ke-19 

semasa Perang Kedah- Siam, apabila tempat ini berfungsi sebagai kem pelarian dan tapak migrasi 

antara tahun 1821 hingga 1842.  

 

Tempoh ini menandakan satu bab penting dalam sejarah Penaga dengan kedatangan Dato’ Abdul 

Rahman Setia dari Kedah,Tok Hakim Tam Nenda  Keluarga Tuan Haji Hashim Kadhi dari Pulau 

Timbul ,Jitra .Di mana banyak tokoh agama dan pendidik terkemuka muncul selepas konflik tersebut 

seperti Tuan Hj Hashim Kadhi juga dikenali sebagai Haji Hashim JP ,Tuan Ismail Che Chik ,Tuan 

Syeikh Adnan,Tan Sri Murad Mohd Nor. Manakala  Encik Maingy adalah Ketua Penguasa Pertama 

Inngeris Wilayah Province Wellesley mempunyai pejabat di Kuala Bekah.  Tidak jauh dari tapak ini  

Haji Salleh yang berada bersama pelarian Kedah yang membuka penempatan baru telah menulis surat  

kepada  Tunku Anom pada tahun 1839 untuk pulang ke Kedah jika Perang telah tamat. Keluarga Tuan 

Hj Hashim bin Saqaf bin Hakim Tam yang datang Ketika Perang Kedah -Siam 1821-1842  dilihat 

banyak menyumbang kearah kemajuan dan kepimpinan masyarakat tempatan Penaga ini pasca perang 

terebut., Dimana Tuan Hj Hashim adalah Kadhi yang  dilantik oleh Pentadbiran Inggeris dari Surat 

Queen England sendiri sebab itu lebih dikenali sebagai Haji Hashim JP Justice of Peace .Ayahnya 

adalah seorang usahawan saudagar yang terkenal berniaga lembu kerbau yang dibawa dari Baling 

Kedah. Tuan Hj Hashim sangat dihormati oleh masyarakat kawasan Penaga. Anaknya Tuan Che Chik 

pula merupakan Head Master atayu Guru besar yang pertama Sekolah Melayu Penaga yang diasaskan 

pada 1853 . Beliau adalah bisan Tuan Hj Hashim..Tuan Ismail Che Chik merupakan Ahli Dewan 

Undangan Negeri yang Pertama Kawasan Penaga Ketika itu di sebut ADUN Kawasan Muda yang 

termasuk Penaga 

Anak Saqaf yang ke dua adalah Yunus merupakan sahabat Tunku Abdul Rahman berkawan rapat 

semasa Tunku menjadi Penolong Pegawai Daerah Kulim dan Tuan Yunus adalah Manager Pengurus 

Besar Ladang ladang kepunyaan Tunku Sultan Kedah.Ketika itu ladangnya di Padang Serai,Gurun 

,Yan dan sebagainya. Anak Haji Hashim yang terkenal juga adalah seorang alim ulama yang pernah 

menjawat Jawatan Mufti Pulau Pinang yang ketiga iaitu Dato’ Syeikh Adnan bin Hj Hashim yang 

seangkatan dengan Tuan Hj Ahmad Badawi muda sedikit dari Tuan Guru Syeikh Abdullah 

Fahim.Syeikh Adnan juga adalah anak murid Tuan Guru Haji Majid Permatang Janggus sebelum 

melanjutkan pelajaran ke Mekah. 

 

Cucunda Tuan Haji Hashim juga seorang Tokoh Pendidikan Negara yang banyak jasanya kepada 

negara adalah Tan Sri Murad Mohamad Nor yang menjawat Ketua Pengarah Pelajaran Malaysia pada 

1976-1985 yang antara jasanya menubuhkan sekolah-sekolah menengah Sains ,Program penghantaran 

pelajar-pelajar  Malaysia ke luar Negara dan selain jawatan Ketua Pengarah Pelajaran ,beliau juga 

pernah menjawat jawatan Timbalan Yang di Pertua  Universiti Islam Antarabangsa,Pengerusi Majlis 

Universiti Sains Malaysia dan Pengerusi Perbadanan Pembangunan Bandar UDA . 

 

Ketika era  itu Penaga berkembang dengan  penempatan baru dengan  pembukaan kampong kampong 

dan sawah padi oleh  pemimpin tempatan dan penghijrah seperti Tok Gelam, Tok Berahim ,Pak Elong, 

Tok Loba dan Pak Maras dan kampung-kampung di sekitar Penaga. Sejarah dua meriam yang terletak 

di Masjid Lahar Tabut menambah tarikan dalam naratif kaya Penaga. Meriam-meriam ini berfungsi 

sebagai simbol warisan dan kekuatan Penaga yang merakamkan  semangat perjuangan pembebasan 

tanah air Kedah dari penjajahan Siam dengan berperang  membantu Sultan Ahmad Tajuddin II untuk 

mengambil balik Kedah dari Siam pada era Perang Kedah-Siam 1821-1842. Dimana Pak Ali  dari 

Lahar Minyak Penaga telah membawa 300 orang pengikutnya turut berperang bersama Tengku Kudin 

di Kuala Kedah pada 1831 dan begitu juga sukarelawan dari kawasan Penaga turut serta dalam 

serangan pada 1839 oleh Tunku Muhammad Saad ,Dimana kubur waris Tunku Muhamaad Saad ia itu 

Tunku Abdullah Lebar kuburnya di Bakau Tua ,Penaga. Kawasan ini juga menjadi tempat utama bagi 

migrasi masyarakat Aceh ke Pasir Gebu ,Kampong Baru dan Ara Kuda. Semasa Perang Aceh-Belanda 

pula (1873–1904),waris-waris Keluarga Teungku Yahya yang berasal dari Banda Aceh telah berhijrah 

dan berasimilasi dengan masyarakat tempatan .Pergerakan ini menyumbang kepada kekayaan budaya 

yang pelbagai di Penaga. Sebuah mercu tanda yang terkenal, Kedai Warisan Tok Hj Yaakob yang 

ditubuhkan pada tahun 1926 di Permatang Keriang, menjadi bukti kepada perdagangan dan kemahiran 

tangan yang bersejarah di kawasan ini. Selain daripada tapak sejarahnya,  

 

Penaga juga menjadi pengkalan semboyan Tentera British sebelum Perang Dunia Kedua. dengan 

adanya menara yang boleh berkomunikasi dengan kapal-kapal British diseluruh dunia dan dikenali 

oleh penduduk tempatan sebagai “Waileh” berasal dari istilah Wireless.Kedudukannya tapaknya dulu 

berhampiran sekolah menengah Sri Muda sekarang ini .Penaga melahirkan Tokoh-tokoh awal 

tempatan yang terkenal, seperti Tuan Hj Salleh “Al Baghdadi,” Penasihat Agama Sultan Kedah, dan 

Tuan Guru Hj Majid dari Ptg Janggus, memberi sumbangan besar dalam perkembangan agama dan 

intelektual di kawasan ini. Tan Sri Murad Mohd Nor, seorang tokoh terkemuka dalam bidang 

pendidikan, muncul pada zaman ini dan membentuk masa depan pembelajaran tempatan. Kawasan ini 

masih memegang sisa-sisa sejarah, termasuk tapak pesawat Jepun yang ditembak jatuh semasa Perang 

Dunia Kedua, mencerminkan cabaran yang dihadapi oleh komuniti tersebut. Ibu pejabat pentadbiran 

sebelum perang juga memainkan peranan penting dalam pentadbiran kawasan ini. Dikawasan sebelah 

sekolah Penaga dulu terdapat “Rumah Tenun” ia itu sekolah belajar menenun kain yang ditubuhkan 

oleh Inggeris untuk melatih kemahiran menenun kain kepada penduduk tempatan.Tokoh seperti Cikgu 

Abdullah Raja masih diingati oleh penduduk tempatan . Secara keseluruhan, Penaga wujud sebagai 

bukti ketabahan, kekayaan budaya, dan sejarah yang penuh cerita, mengundang penerokaan dan 

penghargaan terhadap pelbagai era  kronologi sejarahnya. 

 

PEMBUKAAN SEKOLAH MELAYU 

Menurut Haji Omar bin Mohd Hashim dari Persatuan Sejarah Malaysia dalam kertas kerja nya 

Mengenalpasti puncak-puncak dalam sejarah seberang Perai dan kepentingan nya kepada sejarah 

Malaysia menyebutkan bahawa di Seberang Perai setelah tamat era Peperangan Kedah Siam,  

Turut berkembang juga dalam bidang pendidikan agama dan sekolah melayu yang didirikan oleh 

Inggeris dimana menurut AM Skinner, Nazir Sekolah Pulau Pinang dan Seberang Perai bahawa 

Sekolah Melayu terawal dibina pada  1863 dan 1870an adalah Sekolah Penaga, Telok Air Tawar ,Pasir 

Gebu, Bagan Belat. Permatang Sintok Pulau Mertajam dan Permatang Pauh. 

 

SEJARAH SEKOLAH PENAGA 

Sekolah Kebangsaan Penaga didirikan di Kuala Bekah pada tahun 1853 di atas tanah lot 851, 852,853, 

1051 dan 1052. Luas bangunan pada masa itu adalah 2100 kaki persegi. Sekolah ini ditubuhkan oleh 

kerajaan Negeri-Negeri Selat tetapi pada 1.3.1962, bangunan ini telah dirobohkan oleh pihak Jabatan 

Kerja Raya (JKR). Walaupun begitu, rumah guru tidak dirobohkan oleh JKR dan kekal sebagai Pejabat 

Belia. Pada awal Oktober 1961, bangunan itu diperbaiki dan dijadikan pula Pejabat Penghulu.  

Pada 1.2.1949 sebuah bangunan telah diserahkan kepada Pejabat Pelajaran dan dijadikan bangunan 

Sekolah Kebangsaan Penaga,memiliki 2 buah bangunan dan 6 bilik darjah lagi. Bangunan ini 

kemudian telah diserahkan kepada SMK Seri Muda sebagai asrama desa dan kekal sehingga sekarang. 

GAMBAR 38 : Guru dan Pelajar Darjah iiB ( 2B) Sekolah Melayu Penaga 1956 

 GAMBAR 39 : Sekolah Melayu Penaga dan Permatang Sintok  

Sekolah Kebangsaan Penaga telah mendapat satu tapak baru tidak berapa jauh dari tapak lama. Di atas 

tapak baru inilah pada tahun 1994, telah didirikan bangunan baru 3 tingkat yang dikenali sebagai Blok 

A dan Blok B. Bangunan baru ini dapat menampung pertambahan murid dan telah mempunyai bilik-

bilik khas seperti Bilik Mesyuarat, Bilik Kemahiran Hidup, Bilik Kesihatan, Bilik Guru, Makmal 

Sains, Perpustakaan, Surau dan Pejabat.Guru besar Pertama adalah En Che Chik b Tajudin pada  1905 

SEKOLAH MENENUN KAIN  

Perusahaan Menenun telah  di usahakan oleh Pak Itam ia-itu ayahanda Tuan Haji Hashim Kerani di Bagan 

Belat dibelakang rumah mereka pada Sekitar 1900-1940.Bengkelnya di bangunan berasingan dari rumah 

sekarang . Produk di hasilkan adalah kain pelikat benang emas yg dijual di Pulau Pinang) George Town 

yang biasa di beli oleh orang- orang kaya dan golongan berada. Penyelia bengkel yang dikenali sebagai 

Pak Sidek dan 10 orang  pekerja nya adalah orang orang dari Setoi @ Satun. 

 

Berkaitan perusahaan menenun kain di Kawasan Penaga dan Telok Air Tawar pada1900-1940. 

Pernyataan dalam Muzium Pulau Pinang mengikut  catatan Inggeris menyebutkan bahawa Wanita -

wanita Melayu Seberang Perai pandai menenun kain.Jadi ada benarlah dulunya dikawasan hujung 

Sekolah Menengah Kebangsaan Sri Muda  Penaga  sekarang masih terdapat “Rumah Tenun” ia itu 

sekolah belajar menenun kain yang ditubuhkan oleh Inggeris sebelum Perang Dunia Kedua 1941-1945 

untuk melatih kemahiran menenun kain kepada penduduk tempatan 

GAMBAR 40 : Guru-guru Sekolah Menengah Sri Muda Penaga 1972.di barisan tengah 3 

dari Kanan adalah Cikgu Abdul Rahman Abas, kemudiannya menjadi  

TYT Yang Di Pertua Negeri Pulau Pinang Ketujuh (2001-2021) 

 

 

 
GAMBAR 41 :  Bangunan Rumah Tenun ,sekolah untuk  belajar menenun 

 Kain  tahun bermula 1950an 

 

Menurut Hj Ismail Permatang Rambai bahawa dia kenal dulu guru yg mengajar tenun kain dan Guru 

Tukang Kayu seperti Cikgu Tijah dan Cikgu Abdullah Raja masih diingati oleh penduduk tempatan. 

Bnagunan Rumah Tenun itu masih ada sebahagiannya dimana bumbong nya telah runtuh beberapa tahun 

lalu. Menurut Tuan Hj Fazil dari Permatang Pak Maras bahawa dulunya  beliau ada melihat alat-alat 

menenun kain yang disimpan dibawah rumah saudaranya semasa Perang Dunia ke Dua 1942. 

Nama Kuala Bekah juga memberikan pengertian yang selaras dengan kedudukan geografi sungai dan 

kuala sungai seperti yang dilihat dalam lakaran diatas.Kuala  bermakna Bahagian terakhir sungai yang 

mengalir bertemu laut,manakala Bekah  dalam loghat tempatan bermakna Pecah atau Retak, jadi bila 

dilihat bentuk sungai mengalir diutara Penaga menuju ke laut maka ia telah terpecah dua atau terbahagi 

dua kuala ,maka lalu disebut orang Kuala Bekah. Kuala Bekah sangat penting kerana merupakan laluan 

masuk ke Pekan Penaga yang menjadi “Bandar” penting pada suatu masa dulu dari segi pusat 

pentadbiran  Inggeris dan penempatan penduduk awal di Seberang Perai Utara terutama nya  mereka 

yang datang dari Kedah ,Setol dan Patani melalui jalan laut.Melalui jalan darat pula pekan ini mempunyai 

rangkaian jalan darat jalan kereta  kuda dan kereta lembu ke Permatang Bendahari di utara,Lahar Ikan 

Mati atau Kepala Batas di Timur dan Telok Ayer Tawar ke Selatan melalui  Kuala Bekah juga. Ada 

diberitakan oleh seorang penduduk  tempatan  Encik Mohd Zain bin Md Saman yang berasal dari 

Permatang Pak Maras mengatakan  bahawa Francis Light pernah memasuki Penaga melalui Kuala Bekah 

semasa dizaman awal pembukaan Pulau Pinang lagi.En Mohamad Zain juga ada  menyimpan duit syiling 

lama dan pernah membuka kedai barangan antik di Pekan Penaga pada 1990an. 

 

 
 

GAMBAR 42 : Rumah Mufti Tuan  Syeikh Adnan diantara rumah warisan yang  

 masih  terpelihara indah di Jalan Penaga ke Perrmatang Rambai 

 

Penempatan disekitar Penaga menjadi semakin ramai semasa Peperangan Kedah Siam 1821 hingga 1842 

dimana  banyak kampong dan permatang telah diteroka dan hutan paya telah di usahakan  menjadi sawah-

sawah padi atau mengikut istilah tempatan sebagai bendang. Banyak penulisan dalam sejarah 

Kedah  menceritakan bahawaketika itu pelarian-pelarian perang telah mendirikan kemah-kemah dan 

bangsal sementara disini sebelum meneroka membuka penempatan dan kampong - kampong 

baru.Sehingga hari ini ada kampong berdekatan Masjid Penaga yang dikenali namanya sebagai Kampong 

Baru Penaga. 

GAMBAR 43   :  Rumah Allahyarham Tuan Hj Abdul Kadir JP,diantara rumah warisan yang masih  

terpelihara indah di Jalan Penaga ke Telok Air Tawar. 

SEJARAH PENINGGALAN INGGGERIS DAN JEPUN DI PENAGA, BUMBONG LIMA 

 

Penaga sebelum Perang Dunia Kedua menempatkan markas semboyan terbesar Tentera British di Pulau 

Pinang dimana terdapat menara telekomunikasi yang dapat menghubungi kapal kapal Inggeris dilaut 

yang berada diseluruh dunia.Terdapat Mahkamah,Hospital ,Pejabat Pentadbiran,pusat 

komersil,panggung wayang dan sebagainya Ketika itu.Diceritakan bahawa Pegawai Pegawai Inggeris 

yang bertugas akan sibuk menaiki kereta kuda kesana kemari sekitar Pekan Penaga dan berulang alik  ke 

Butterworth,Jetty dan sebagainya. 

 

Dalam beberapa catatan Inggeris menyebutkan bahawa Wanita -wanita Melayu Seberang Perai pandai 

menenun kain. Jika begitu ada benarlah dulunya dikawasan hujung  Penaga  terdapat “Rumah Tenun” ia 

itu sekolah belajar menenun kain yang ditubuhkan oleh Inggeris untuk melatih kemahiran menenun kain 

kepada penduduk tempatan.Tokoh seperti Cikgu Tijah,Cikgu Abdullah Raja masih diingati oleh 

penduduk tempatan .Secara keseluruhan, Penaga wujud sebagai bukti ketabahan, kekayaan budaya, dan 

sejarah yang penuh cerita, mengundang penerokaan dan penghargaan terhadap pelbagai lapisan 

sejarahnya.  

 

PEKAN SEHARI KHAMIS DAN AHAD PEKAN SEHARI KHAMIS DAN AHAD 

 

Pekan Sehari Penaga sangat terkenal sehingga ada yang datang sejauh dari pulau ,Seberang jaya akan 

datang setiap minggu ke Penaga mendapatkan bekalan bahan tempatan yang dijual menjadi semacam 

pesta mingguan bagi penduduk sekitar penaga dan Seberang Perai amnya.Pekan Penaga merupakan pusat 

https://blogger.googleusercontent.com/img/b/R29vZ2xl/AVvXsEi2HZDC81OiZrdGpXnJBzvLh7Mks1vMiRCRqsOi2FDRzpF64Dw0FFss9MPScUAuYW0_4gpj_42-ct4Pbs1Hpv2NX5ZYmv5SOZrEaFidmMEeR6mZFwnsw53yT1FMZvD87PTQ0F9tXs1rk581/s1600/Rumah+Allahyarham+Tuan+Hj+Abdul+Kadir+JP.JPG

pertumbuhan yang sangat penting bagi Kawasan luar bandar di Utara Seberang Perai. Pekan Sehari 

merupakan penggerak utama nadi ekonomi tempatan dimana beroperasi 2 kali setiap minggu,pada hari 

Khamis dan Ahad. Asalnya pada hari khamis Sahaja bermula sejak tahun 1950an dan bermula tahun 

1980an ditambah pada hari Ahad yang akhirnya menjadi sangat ramai dan popular dikalangan 

masyarakat tempatan Seberang P;erai Utara khususnya.Pekan Hari ini telah beroperasi lebih dari 70 tahun 

.Dulu nya pada tahun 1950an-60an Pekan Hari Khamis  Sahaja , berfungsi sebagai Pusat ekonomi ala 

“Supermarket “ bagi Masyarakat Melayu tempatan untuk mendapatkan berbagai  jualan hasil kampong 

pendudok tempatan,barangan murah dari kilang.  

 

 

GAMBAR 44 : Pekan Sehari Penaga pada Hari Ahad dan Khamis  

kanan: sekali Gambaran Pekan Sehari 1960an ( Sumber: Arkib Negara) 

 

Semasa tahun 1950 terkenal bagi penduduk membeli minyak wangi,ubatan tradisional ,buah-buahan 

yang diimpot seperti epal,limau ,anggur. Perkhidmatan seperti tindik telinga,cabut gigi,pertunjukan 

silap mata,orang kuat seperti “Azmi Sendo” menjadikan pekan ini unik dan ditunggu setiap minggu 

kedatangannya.  Tapak nya pula bermula di hadapan kawasan Sekolah Sri Muda sekarang ini kemudian 

berpindah ke Tapak Pekan Penaga di tapak Masjid sekarang ini .kemudian ketapak khususnya dari  

simpamg Tiga Pekan Penaga , Jalan Bawah  hingga ke Pintu air  Lahar Endin yang panjangnya hamper 

1 kilometer..Anggaran pengunjung yang hadir  adalah 3,000-5,000 orang setiap minggu.    

PESTA FUNFAIR / PANPE PENAGA 

Pesta Fun Fair atau Panpe mengikut sebutan local adalah satu Pesta Tahunan yang sangat terkenal 

terutamanya pada 1960an yan g diadakan setiap tahun selepas menuai padi.Penanaman padi Ketika 

itu setahun sekali jadi selepas menuai padi penduduk kawasan ini 80 peratus adalah pesawah maka 

Fun fair ini lebih merupakan pesta bersukaan selepas penat menunggu jualan hasil padi setahun 

sekali.Pesta ini di anjurkan oleh Persatuan Murid Murid Tua Sekolah Kebangsaan Penaga  sebagai 

program untuk mendapatkan dana persatuan untuk  berbagai aktibiti persatuan termasuk kerja amal 

kepada masyarakat setempat. 

 

Pesta yang berupa jualan dari berbagai syarikat,usahawan jualan makanan,pertandingan teka kacang 

,permainan bola baling dengan hadiah  ,hiburan joget siam  ,jemputan khas selalunya persembahan 

artis terkenal seperti Seniman P.Ramlee ,Orkes El Suraya dari Medan dan sebagainya sehingga mampu  

menarik pengunjung dari utara tanah air sejauh Alor Setar,Gurun, Sungai Petani,Baling,Kulim ,Parit 

Buntar dan Taiping ,Perak selain dari seluruh Seberang Perai dan Pulau Pinang yang merupakan satu 

kejayaan besar jika dilihat dari kekurangan kemudahan pengangkutan perhubungan jalan raya  ketika 

itu. 

 

Pendek cerita sungguh meriah sekali yang dinantikan kehadirannya setiap tahun.Namun Pesta ini telah 

berakhir pada akhir 1980an tiada lagi sehebat 1960-70an.Dikatakan bermula cetusan Pesta Funfair di 

Penaga ,menjadi ikutan di tempat lain termasuk Pesta Pulau Pinang dan Pesta Kedah di Tapak 

Kompleks Kancut pada masa itu.Namun hanya Pesta Pulau Pinang dulu di Padang Kota telah 

berpindah ke Tapak Tetap Sungai Nibong yang masih beroperasi selama sebulan setiap tahun di Tapak 

Pesta Sungai Nibong adalah hasil contoh awal dari Fun Fair Penaga 1960an. 

 

 
GAMBAR  45      : Poster-poster iklan program di Pesta Fun Fair Penaga 1970-80an . Kiri: Gambar 

P.Ramlee dan L.Ramli.Tengah : Artis popular di era tersebut.Kanan : Orkestra El Suraya dari Medan 

 

MAKANAN TRADISI ROTI CANAI, NASI LEMUNI, NIRA NIPAH, HALUA MASKAT DAN 

GEDONGCHAK  

 

Roti Canai memang berasal dari Pulau Pinang namun di Penaga ,Roti Canai Mamu Penaga yang 

dIkenali sebagai Roti Canai Terbang sangat istimewa kerana bukan sahaja terkenal di kawasan Penaga 

malah mewakili negara ke peringkat antarabangsa  dalam karnival dan pertandingan di Perancis, 

England,Jepun,Filipina dan Indonesia hingga memenangi beberapa kejuaraan diluar negara termasuk 

di London dan  Paris. Ringkasnya Mamu Rati Canai Terbang telah membuat promosi di 17 negara 

dunia sehingga kini .Manakala Nasi Lemuni pula merupakan Nasi lemak yang Istimewa berperisa herba 

daun lemuni juga terdapat disini yang satu satunya masih digemari di Seberang Perai Utara khususnya. 

Nira Nipah khususnya Nira Pak Man merupakan minuman yang manis lazat dan berkhasiat perubatan 

juga boleh didapati di Restoran dalam Hutan Nipah di Kampong Permatang Rawa Tepi Laut. 

Begitu juga sejenis kueh yang diperbuat dari tepung dan kelapa dibalut dengan daun nipah dan dibakar 

seperti pulut udang merupakan makanan unik yang dipercayai berasal dari makanan orang Aceh yang 

telah lama diassimilasi menjadi makanan tempatan yang hanya terdapat di kawasan Penaga,Kota 

Kuala Muda dan Yan Kedah.Halua maskat pula sejenis kueh hidangan raya yang dimasak seperti dodol 

namun resepinya sedikit berbeza berwarna kuning keemasan keran ia hanya boleh dimasak 

menggunakan kuali tembaga,menjadi kueh unik terutamanya di Homestay Kota Aur 

 

 
GAMBAR 46: Kedai Mamu Roti Canai Terbang yang terkenal di Penaga. 

 

 

 
GAMBAR 47: Kebun Nipah Pak Man dan hasil produk berasaskan nira nipah di Permatang  

Rawa Tepi Laut.Produknya air nira,manisan,cuka nipah  

GAMBAR  48 : Pelancong sedang menikmati nira nipah Pak Man. 

 

ULAMA TUAN HAJI SALLEH PENAGA DAN KARAMAHNYA 

 

Tuan Haji Salleh Penaga dikenali dalam Sejarah Kedah sebagai Penasihat agama Sultan Abdul Hamid 

sezaman dengan Perdana Menteri Wan Mohamad Saman.Makam nya terletak di tepi Sungai Kedah 

dipenjuru hadapan Mahkamah Al;or Setar. Zaman awalnya di  Penaga beliau dikenali setelah Berjaya 

menjawab permasalahan yang dikemukakan semasa pen gajian yang tak dapat dijawab oleh Ustaz 

yang mengajar di Masjid Penaga Ketika itu. Dikalangan masayarakt Pekan Penaga Ketika itu 

mengenalinya dengan keilmuan dan beberapa karamah beliau yang terjadi bila beliau mengatakan 

sesuatu. Kubur Lama keturunan Tengku Muhammad Saad di Bakau Tua dan Kubur Lama sebelum 

1700 di Bagan Jermal Jalan Kereta Kuda Pmtg Bendahari-- Pmtg Keriang ( Kereta lembu Dan Kedai 

Tok Yaakob )- Lahar Minyak- Spg 3 Pasir Gebu - Penaga - Kuala Bekah- Pdg Benggali- Pekan Baru- 

Bagan Tambang. 

 

SAMBUTAN HARI KEMERDEKAAN  

 

Semasa kemerdekaan 31 Ogos 1957 Masayarakat Penaga menyambuitnya dengan penuh gembira 

dengan mengadakan pertandingan boria diantara kampong kampong berdekatan di kawasan sekarang 

ini adalah gerai Mara berdekatan pejabat pos. 

GAMBAR   49   : Tapak Sejarah,Warisan,Budaya dan Tarikan Pelancongan di Pekan Penaga. 

SEJARAH NAMA KAMPONG LAHAR TABUT DAN MERIAM DI MASJID LAHAR TABUT  

 

Mengikut cerita orang-orang tua bahawa asal nama Lahar Tabut adalah dari dua perkataan ia-itu “Lahar” 

dan “Tabut”.Lahar dalam istilah Bahasa Melayu bermaksud aliran larva dari gunung berapi namun dalam 

makna tempatan di Seberang Perai Utara ini Lahar bermaksud satu kawasan yang berair seperti tasik,paya 

atau kolam yang besar.Lahar ini biasanya terjadi dari proses perubahan aliran sungai yang kita faham 

dalam istilah geografi sebagai Tasik Ladam.Jadi banyak kampong di Seberang Perai Utara ini bermula 

dengan naman Lahar seperti Lahar Bubu ,Lahar Ikan Mati,Lahar Kepar,Lahar Minyak,Lahar Endin,Lahar 

Tiang, Lahar Tembun dan Kahar Kurus. 

 

 

GAMBAR 50  Atas : Meriam ditepi Masjid Lahar Tabut   Bawah : Masjid Lahar Tabut 

Saiz Lahar adalah lebih besar dari kolam dan lebih kecil dari tasek, maka di Seberang Perai juga ada 

nama tempat yang bermula dengan nama Tasek seperti Tasek Gelugor,Tasek Kacang Puri,Simpang 

Empat Tasek,Tasek Junjong,Tasek Cempedak dan Kuala Tasek. Tabut atau Tabot pula adalah sejenis 

benda berupa kuda yang dibuat dari kayu atau rotan yang dihias, yang dibawa semasa perarakan agama 

oleh penganut Syiah atau penganut Islam yang telah dipengaruhi adat penganut Syiah terutamanya dari 

Iran,Pakistan  dan India.Acara mengarak Tabut di Pariaman Minangkabau yang menjadi adat sehingga 

hari ini. Mengikut Tuan Hj Fazil b Hj Hashim bahawa zaman dulu-dulu lagi mengikut cerita orang-orang 

tua di kampong ini ,Tabot diarak orang Keling dari tempat lain  (mungkin dari Bagan,Telok Air Tawar 

atau Padang Benggali) dan dibuang ke satu kawasan paya atau lahar dan dibiarkan tenggelam disitu, Lalu 

jadilah sebutan orang tempat ini Lahar Tabut. Lahar yang dimaksudkan sekarang ni terletak kira kira 200 

meter ke selatan Masjid Jamek Lahar Tabot sekarang ini,dimana kawasan ini adalah kawasan paya ,lahar 

yang semak dan dipenuhi dengan pokok-pokok belukar dan “hutan kecil”. Di tepi hutan inilah terletak 



 

50 
 

paya atau lahar yang memanjang seperti alur sungai yang dipercayai satu masa dulu adalah sebahagian 

dari cabang sungai kecil yang mengalir ke laut melalui Kuala Bekah dan hulunya adalah di sekitar 

Permatang Sintok,Permatang Pak Elong,Permatang Tok Sadan dan mungkin hingga ke Kepala Batas 

dimana aliran asal telah diubah menjadi parit-parit saliran oleh Jabatan Parit dan Taliair (dulu JPT  

sekarang JPS ). Pada masa ini kesan lahar adalah berbentuk alur dan parit yang melalui kawasan sawah 

padi ke Permatang Pauh dan Permatang Berah dimana  disetengah tempat alur menjadi dalam seperti di 

kawasan disebut Alur Tunjong Dipercayai alur ini adalah sungai asal yang menjadi laluan perhubungan 

yang penting kerana di tahun 1970an lalu pernah ditemui dikawasan ini bangkai rangka perahu layar 

yang telah tenggelam dan reput disini.Di sebahagian alur ini di sekitar lahar juga masih ada kesan-kesan 

kayu penahan tebing yang telah tertanam dan reput serta kesan-kesan jalan lama dikawasan belukar dan 

hutan kecil itu yang mungkin adalah jalan darat atau denai. 

 

SEJARAH DUA PUCUK MERIAM   

 

Sejarah Dua Pucuk Meriam  dihadapan masjid dekat rumah Tuan Haji Mad Nor (Pak Ndak 

Not).Mengikut Tuan Haji Mad Nor seorang pesara Jabatan Parit dan Saliran bahawa dua pucuk meriam 

ini yang besar telah patah atau kudong dan yang kecil sedikit sempurna bentoknya,namun telah hilang 

pada 2004 telah dicuri orang jadi tinggallah yang besar seperti gambar ditunjukan. Menurut Tuan Haji 

Md Nor bahawa, meriam ini kepunyaan Keluarga di Raja Kesultanan Kedah,dimana satu ketika dulu 

dalam tahun 1970an seorang Guru Silat dari Yan Kedah bernama Hj Abdullah telah di perintah kan oleh 

Sultan untuk datang mengambil balik meriam itu untuk dibawa balik ke Kedah. Meriam-meriam itu 

percayai telah dibawa kesini semasa Perang Kedah Siam atau Perang Musuh Bisik pada 1821-1842 yang 

lalu, Asalnya meriam ini di jaga dengan baik oleh seorang yang dikenali sebagai Pak Jab atau 

Rejab.Selain dari itu dikawasan tepi masjid Lahar Tabut ini terdapat kubur yang terdapat binaan bata 

setinggi 2 kaki yang di kenali sebagai Tuan Syeikh Mohd  Jalal  yang berasal dari Kota Kuala Muda 

,Kedah.Allahyarham Tuan Syeikh Mohd Jalal  adalah orang yang telah mewakafkan tanah untuk tapak 

Masjid Jamek Lahar Tabut yang ada sekarang ini di tepi Simpang Tiga Jalan Penaga ke Permatang Kuala 

dan ke Kepala Batas.Satu Fakta yang menarik disini bahawa bata binaan kubur ini adalah diperbuat dari 

tanah liat yang keluarkan oleh kilang Syarikat Belanda di Kuala Bekah. Ini bermakna Kampong Kuala 

Bekah sangat penting dari sejarah tempatan disini kerana dulunya juga terdapat Rumah Pegawai Inggeris 

yang mentadbir kawasan ini semasa konflik Perang Kedah-Siam, ia-itu Mr Maingy,Namun keseluruhan 

kawasan penempatan lama di Kuala Bekah ini telah tiada disebabkan hakisan laut sejak 40 tahun yang 

lalu. 

PELANCONGAN KUALA MUDA  

 

 

 

GAMBAR  51     Kiri : Pasar Bisik Kanan : Pesta Mencari Kepah Muara Kuala Sungai Muda  

 

Kuala Muda wujud sekitar seribu tahun lalu dimana Sungai Muda pada asalnya muara di Kuala Merbok 

di satu zaman seorang Raja  Kedah tua telah mengalihkan aliran Sungai Muda agar keluar di Kuala Muda 

seperti sekarang ini.Raja tersebut telah mengarahkan rakyatnya mengorek laluan baru yang terus ke laut 

dari lencongan Permatang Pasir ,Tikam Batu.Bila datang musim hujan lebat laluan asal dilencongan 

mengalir terus ke laut seperti ada sekarang ini melalui Rantau Panjang,Kota Aur,Permatang Bendahari 

Pulau Mertajam terus ke Kuala Muda sebab itu dinamakan Kuala Muda sebab baru terjadi  ,Kuala itu 

“Muda “lagi berbanding Kuala Sungai Merbok yang asal Namanya Kuala Babur yang disebut dalam At 

Tarikh Salasilah Negeri Kedah mengenai peristiwa pengorekan laluan baru ini.Kuala Muda juga terkenal 

dengan jualan Pasar Bisik nya yang unik serta satu satunya cara jualan ikan di Malaysia ini.Kuala Muda 

lebih dikenali sebagai pekan kecil kampong nelayan. 

 

Pasar bisik Kuala Muda ini sangat terkenal dikalangan penduduk tempatan Pulau Pinang dan sekitarnya 

terutama di hari cuti hujung minggu.Kuala Muda juga terkenal dengan keindahan pantainya dan 

pemandangan cantik Pulau Pinang yang dapat dilihat dari sini.Satu lagi tarikan disini adalah “Pesta “ 

mencari Kepah setiap tahun di hujung bulan Disember hingga awal Januari setiap tahun kerana kesesuaian 

musim laut Ketika itu.Kewujudan Hutan Paya Laut sejak tiga puluh tahun lalu dari Penaga ke Kawasan 

Telok Malas Kuala Muda menjadi habitat baru bagi flora dan fauna khususnya untuk burung hijrah dan 

pokok api-api,bakau,pudak,bebaru dan berembang disamping telok pantainya  berpasir yang indah 

berpotensi dimajukan sebagai tarikan pelancongan tempatan. 

SEJARAH PERAHU PAYANG  

 

Kampong Nelayan Kuala Muda bertambah unik dengan nelayan “Perahu Payang” yang diperkenalkan 

oleh nelayan yang berasal dari Kelantan dan Trengganu yang berhijrah kesini pada awal 1900.Perahu 

Payang adalah perahu tradisional untuk menangkap ikan yang lazim digunakan oleh nelayan Pantai 

Timur Semenanjung Malaysia. Panjangnya 30 kaki dan lenarnya 6-8 kaki menggunakan layar kain dan 

didayung oleh 20 pendayung dikiri kanan perahu.Bagi Nelayan perahu payang Kuala Muda ini mereka 

akan keluar kelaut sejauh perairan Langkawi,Kuala Perlis dan Kuala Kedah dengan berdayung dan 

mengibarkan layar selama 16 hingga 18 jam untuk sampai kekawasan tersebut yang ikannya lebih banyak 

dan selepas tangkapam terus dijual di Pelabuhan ikan terdekat di Kuala Kedah atau Kuala Perlis sebab 

Ketika itu tiada peti ais atau bilik sejuk sepoerti sekarang malah ais pun tiada. 

 

KOTA AUR IBU NEGARA KEDAH TUA  

 

 

GAMBAR 52  : Peta Kedudukan Kota Aur dalam taburan candi Lembah Bujang  

 

Terdapat kesan-kesan peninggalan, semacam tapak runtuhan binaan kota dikawasan sebelah tanah 

perkuburan di  Kampong Rantau Panjang, Kota Aur Seberang Perai Utara.  Masih dapat dilihat  batu-



 

53 
 

batu besi laterite yang berlubang -lubang tersusun secara mendatar setinggi 1- 1.5m dari paras tanah 

masih kelihatan dalam keadaan baik,diatasnya masih terdapat rumpun buluh yang kelihatan berpuluh 

tahun umurnya  atau lebih lama dari itu mungkin ratusan tahun telah sedia ada disitu sejak kampung ini 

ada lagi. juga dikatakan peninggalan binaan tersebut adalah asal dari kerajaan Kedah Tua.  

 

Begitu juga di kampong Kota Aur berhampiran Rumah Tuan Haji Ahmad Yatim ,beberapa  tahun lalu 

pihak Muzium Arkeologi Lembah Bujang dan Warisan Negeri Johor dan Trengganu telah membuat kajian 

dengan menggali kawasan sekitar rumah tersebut dan mendapati tapak binaan bangunan yang telah 

tertimbus dalam tanah. 

 

 

GAMBAR 53   : Muzium Arkeologi Lembah Bujang dan Warisan Negeri Johor dan Trengganu 

membuat penggalian dan penemuan struktur tapak binaan  lama dipercayai  berusia lebih  

1000 tahun lalu 

GAMBAR 54   : Lakaran Pengkaji Sejarah En Nabil Nadri – Kedudukan Kota Aur dan laluan 

Sungai  Muda dan Sungai lama dari Penaga ke Kota Aur 

 

 

 

GAMBAR   55  : Binaan batu laterite dinding dan tangga  di Rantau Panjang (kiri) Batu 

Laterite berlubang “Batu besi” dari binaan tapak lama di Kota Aur (Kanan) 

 

Kota Aur ini ada disebut dalam  At Tarikh Salasilah Negeri Kedah sebagai Kota Ok dulunya adalah 

sebuah kota besar yang pernah menjadi Ibu Negara Kedah Tua  atau "Kedah Langkasuka" .Lokasi ini 

termasuk juga kampong yang sekarang dikenali sebagai Rantau Panjang. 

 

Peta Taburan Arkeologi Lembah Bujang juga menunjukan kedudukan tapak yang ada di Seberang Perai 

Utara ini.Pihak Pusat Kajian  Arkeologi Global USM telah mengambil sampel batu "Kota" dari Rantau 

Panjang ini dan diuji dimakmal pada 2014 yang lalu dan mengesahkan bahawa binaan yang ditemui itu 

berusia 1,000 tahun. 

 

PESTA WAU WARISAN DI RANTAU PANJANG  

 

Kampong Rantau Panjang satu-satunya kampong dalam kawasan Penaga dan Daerah Seberang Perai 

Utara  yang masih mengadakan permainan wau tradisi setiap tahun sejak lebih 50 tahun lalu setiap tahun 

sebagai acara tradisi 

 

 

GAMBAR 56  :  Berita Tradisi Wau di Kampong Rantau Panjang 

GAMBAR  57  :  Gimik Pertandingan Wau semasa Sidang Akjbar pada 14.3.2016  

Bersama YB Exco Pelancongan Pulau Pinang.      

 

Selain daripada itu, Kerajaan Negeri juga telah menganjur kan Pesta Wau Warisan Penaga 2016 pada 

20 Mac 2016 di Dewan Banjir Rantau Panjang, Penaga   berdekatan dengan dengan Homestay Kota 

aur. Antara aktiviti yang telah dijalankan ialah pameran, sukan rakyat, pertandingan wau, kenduri 

rakyat, demonstrasi pembuatan wau dan lain –lain. 

PERMATANG KERIANG, PASIR GEBU DAN BAKAU TUA 

 

Kubur lama keturunan Tengku Muhammad Saad di Bakau Tua dan kubur lama sebelum 1700 di Bagan 

Jermal, Jalan Kereta Kuda Permatang Bendahari--Permatang Keriang (Kereta lembu dan Kedai Tok 

Yaakob)-Lahar Minyak- Simpapg Tiga Pasir Gebu - Penaga - Kuala Bekah- Padang Benggali- Pekan 

Baru- Bagan Tambang kedatangan Orang Aceh di Pasir Gebu,Permatang Keriang dan Bakau Tua 

...Kubur Tuan Syeikh Teuku  Yahya 

 

GAMBAR 58 :Berbincang dengan Teuku Sulaiman dari Banda Aceh yang datang ke Kuala Lumpur.Beliau  

yang mempunyai hubungan keturunan dengan Teuku Yahya dari Aceh 

Teuku Yahya adalah seorang pejuang Aceh yang datang ke Pasir Gebu,Penaga pada akhir 1800 setelah 

berundur semasa  berperang dengan Belanda di Era Perang “Kaphee-Ulanda”  Perang Aceh-Belanda 

pada 1875-1915.KeturunanTeuku Yahya  yang masih ada di Bakau Tua dan Pasir 

Gebu,Penaga.Makamnya dipercayai di Masjid Permatang Tok Labu bersama makam 

keturunannya.Masyarakat tempatan mengenalinya sebagai Kubur Tok Aceh. 

PERMATANG TOK BRAIN@BERAHIM  DAN PMTG TOK LABU 

 

Tok Brain asalnya nama Tok Haji Ibrahim pembuka awal kampong Permatang Tok Haji Ibrahim Berasal 

dari Setoi kedatangannya kesini dizaman Perang musuh bisik.Menurut cerita lisan penduduk Tok Ibrahim 

adalah salah seorang Panglima Perang dizaman perang tersebut. Manakala Tok Labu pula datang dari 

Indonesia menyusuri Sungai Tembus ke Kampong ini sekitar awal 1900.Beliau menaiki perahu layar 

yang mempunyai tiga layar. 

PERMATANG BENDAHARI 

 

Merupakan Pengkalan perhubungan penting melalui perahun tambang bagi penduduk tempatan diantara 

Kedah dan Pulau Pinang khusunya diantara Pekan Kota Kuala Muda dan Kawasan Penaga. Semasa 

Perang Kedah-Siam 1821-1842. Kedah ditawan oleh Siam dan Kota Kuala Muda dijadikan 

Semasa Perang Kedah-Siam 1821-1842. Kedah ditawan oleh Siam dan Kota Kuala Muda dijadikan Ibu 

Negeri Kedah ketika itu maka perhubungan dengan Permatang Bendahari menjadi sangat penting 

sebagai jalan untuk penduduk tempatan ke P[ulau Pinang atau Tanjong Penaga dengan mengambil jalan 

darat melalui Penaga ke Bagan Tambang dan mendapoatkan perahu layar ke Pulau Pinang 

 

 
GAMBAR 59 Kiri : Keratan Akhbar Sejarah Pengkalan Tambang Permatang Bendahari dan Gambar 

Pengkalan pada awal tahun 2000. 

 

.Masih terdapat binaan tangga batu pengkalan di Permatang Bendahari ini yang perlu dipulihara 

strukturnya yang semakaijn tenggelam akibat hakisan tebing Sungai Muda . Permatang Bendahari 

merupakan pekan yang penting suatu ketika dahulu kerana disitu ada Pejabat Kastam,Polis Sempadan 

,Kuarters kakitangan Kerajaan British yang bertugas dan para peniaga dan pedagang yang berniaga 

dengan peniaga di  Kota Kuala Muda.Terdapat juga Kedai Emas,Rumah Penghulu dan Masjid lama yang 

dibina dari kayu namaun kini hamnya tinggal; tapaknya Sahaja.Bangunan asal dari kayu telah dibuka dan 

dibawa ke Universiti Kebangsaan Malaysia  dipasang semula disana kerana keunikan senibinanya serta 

nilai sejarahnya .Asal nama Permatang Bendahari juga ada beberapa cerita seperti Tukang Masak Raja 

yang tinggal disini yang berulang alik ke Kota Kuala Muda memasak diistana Raja yang disebut 

Penghulu Bendari lalu lama kelamaan disebut Bendahari. Namun yang paling tepat adalah Bendahari itu 

dari “Boundary” atau semnpadan lalu lama kelamaan disesuaikan dengan lidah orang tempatan menjadi 

Permatang Boundary jadi Permatang Bendahari. 

GUAR KEPAH  

 

Terdapat Galeri Arkeologi Guar Kepah yang baru siap dibina pada 2024 yang memaparkan tinggalan 

timbunan kulit-kulit kepah dan kerang dimana telah ditemui rangka tulang manusia bersama alat 

perburuan,tulang rusa yang yang berusia lebih dari 5,000 tahun lalu. Penemuan artefak ini di tapak Guar 

Kepah pada 1860an oleh Pengkaji Inggeris dan Belanda pada masa tersebut ketika kerja kerja membina 

jalan raya. Pada September 2025 sebanyak  43  rangka manusia Zaman Neolitik  yang selama ini disimpan 

di Natuur Historich Museum Leiden,Holland telah dibawa balik akan di pamirkan di Galeri Arkeologi 

Guar Kepah ini.  

 

 

GAMBAR  60: ( Kiri ) Galeri Arkeologi Guar Kepah di Seberang Perai Utara . 

(Kanan ): Illustrasi AI Penang Woman di Guar Kepah 5,000 tahun lalu. 

 

BUMBONG LIMA  

 

Perkataan ‘Bumbong Lima’ adalah panggilan kepada sebuah bangunan kuarantin (tahanan) ternakan lembu 

yang mempunyai seni reka bumbung berbentuk 'bumbung lima'. Kuarantin ternakan lembu tersebut terletak 

berdekatan Sungai Muda. Keluasan kawasan  kuarantin adalah kira-kira 4 ekar yang mampu menampung 

bilangan lembu yang banyak untuk ditambat bagi lembu berteduh. Struktur binaan banguan kuarantin 

tersebut adalah menggunakan dinding separuh simen dengan tiang-tiang. Kewujudan kuarantin lembu 

tersebut adalah disebabkan oleh aktiviti perdagangan lembu yang aktif yang melalui Sungai Muda sebagai 

jalan pengangkutan utama.Kawasan Bumbong Lima pada masa itu telah menjadi pelabuhan bagi pedagang-

pedagang lembu untuk singgah dan menempatkan lembu mereka di kuarantin Bumbong Lima yang 

disediakan. Persinggahan tersebut adalah bertujuan pemeriksaan veterinar terhadap kesihatan lembu 

sebelum dibawa ke destinasi pembeli untuk dijual. Kebiasaannya lembu-lembu tersebut adalah dibawa dari 

Jeneri, Kedah dan Siam yang seterusnya dihantar ke Pulau Pinang dan Ipoh, Perak. Pusat Veterinar pada 

masa itu adalah dikendalikan oleh pihak British. Panggilan nama tempat sebagai ‘Bumbong Lima’ apabila 

pada masa dahulu ribut kuat telah melanda kawasan tersebut menyebabkan binaan kuarantin bumbung lima 

itu telah runtuh akibat tiupan angin yang kuat sehingga menghempap lembu-lembu di dalamnya 

menyebabkan banyak lembu mati. Kejadian runtuhan tersebut telah diketahui penduduk di situ yang secara 

langsung menyebut tempat berlaku kejadian runtuhan kuarantin itu sebagai Bumbong Lima untuk 

mengkabarkan kepada penduduk sekitar terhadap kejadian yang berlaku tersebut. Sejak kejadian itu, 

penduduk tempatan gemar menamakan lokasi tersebut sebagai Bumbung Lima yang akhirnya menamakan 

kawasan perkampungan mereka sebagai nama tersebut. Lokasi tapak kuarantin lembu tersebut kini telah 

dijadikan rumah pam air bagi Jabatan Pengairan dan Saliran 

 

Sebelum nama tempat tersebut dikenali sebagai Bumbong Lima, kawasan tersebut lebih dikenali sebagai 

Dusun Lada oleh penduduk-penduduk di luar dari kawasan tersebut. Hal ini kerana pada waktu dahulu 

kawasan tersebut banyak ditanam dengan lada hitam yang agak luas. Tambahan lagi menurut cerita  Isyak 

bin Saad, 82 tahun, pada zaman pendudukan British dahulu, kawasan ini bukan sahaja pesat dengan 

kegiatan dagang orang melayu, malah menjadi tumpuan pendudukan orang Cina dan India. Perkara ini 

dibuktikan dengan kemunculan pelbagai jenis perniagaan di kawasan tersebut yang membentuk pekan yang 

terdiri daripada deretan kedai seperti kedai makanan, kedai runcit, kedai permainan snuker, kedai basikal 

dan terdapat sebuah sekolah Cina. Pendek kata, kawasan Dusun Lada ini dahulu meriah dengan pelbagai 

aktiviti perniagaan, perladangan dan perdagangan apabila banyak pedagang yang melalui Sungai Muda 

singgah di kawasan pekan Dusun Lada/Bumbung Lima ini. Tambahan lagi,menurut Isyak, pada masa 

beliau masih kanak-kanak, Bumbung Lima terkenal perniagaan ‘Pekan Rabu’ yang menjalankan 

perniagaan pasar pagi pada setiap hari Rabu.Sekolah Melayu Bumbong Lima ditubuhkan pada 

1925.Pembinaan Jambatan Titi Merdeka dimulakan pada 1955 siap pada tahun 1957 dinamakan Jambatan 

Merdeka kerana siap diera tahun kemerdekaan. 

 

BUDAYA MARHABAN DAN BERDAH 

Kawasan Penaga,Kepala Batas khususnya dan Seberang Perai umumnya terkenal dengan budaya 

Marhaban,Berzanji  dan berdah atau burdah. Burdah ini bermaksud satu majlis yang diadakan sempena 

Perayaan Maulidur Rasul,Kenduri kahwin dan kenduri kesyukuran atau menyambut kelahiran 

bayi.Budaya ini adalah adat yang berteraskan Islam bukanlah amalan wajib atau sunat namun dijadikan 

adat budaya berteraskan Islam.Dimana dalam majlis itu penduduk setempat akan berkumpul dudok 

bersila dengan diketuai orang alim ulama’ akan membacakan kitab berzanji secara berlagu puji pujian 

kepada Junjungan Besar Nabi Muhammad SAW.Namun di Kota Aur majlis ini dijadikan secara setiap 

minggu bagi kaum wanita di rumah Mak Long Latipah diamalkan sejak lebih 40 tahun lalu. Manakala 

Majlis Marhaban telah sangat kurang walau pun masih di amalkan di Permatang Pauh ,Penaga dan 

sekitarnya.Tradisi marhaban telah diamalkan turun temurun dalam hari perkahwinan namun hingga 

1980an telah mula berkurang dan sekarang jarang sekali sebab telah ketiadaan orang yang mahir dalam 

satu satu kampong itu.Maka Maka pada hari kenduri diadakan Majlis Tahlil,,Zikir dan Doa Selamat 

sebagai pembuka majlis hari perkahwinan. 

GAMBAR  61  : Ahli Burdah mingguan di Rumah Mak Long Latifah Kota Aur 

 

 

 

 

GAMBAR  62 :   Majlis Marhaban di Kampong Permatang Pauh,Penaga. 

KONSEP  EKO PELANCONGAN  HUTAN PAYA LAUT PENAGA DAN AGRO 

PELANCONGAN DI SEBERANG PERAI UTARA 

Hutan Paya Laut dari Pesisiran Pantai Bagan Belat, Padang Benggali,Kuala Bekah, Penaga,Sungai 

Tembus, Kampong Dua Puluh ,Permatang Rawa dan Kuala Muda merupakan habitat yang telah terkenal 

dengan berbagai hidupan flora dan fauna khususnya Burung Hijrah,Hutan  api api bakau ,berembang dan 

habitat rantaian makanan kepada ikan dan hidupan pesisir pantai seperti ikan,udang ,kerang, mentarang 

,kepah ,lala dan sebagainya.  

 

 
GAMBAR  63 : Kawasan habitat Burung Hijrah dan Hutan Paya Laut di Kuala Sungai Abdul Bagan Belat 

menghadap ke Pulau Pinang   

 

Disamping menjadi  Zon Penampan Tsunami  dan air pasang dan halangan kepada risiko angin kencang 

dan ribut angin barat laut dan barat daya. Kampong kampong di sekitar Zon Hutan Paya laut ini adalah 

BaganTambang,Bagan  Belat,Pekan Baru,Sungai Abdul,Sungai Tembus, ,Padang Benggali,Penaga, Bakar 

Kapor ,Pasir Gebu,Permatang Rawa,Bakau Tua dan Kuala Muda. 

 

Tarikan dan produk yang ada di Hutan Paya Laut in adalah spesis burung hijrah dan ekologi hidupan 

hutan paya laut kelip-kelip ,hutan nipah ,ikan paya laut , siput-siput  disamping sekitarnya kampong 

tradisional sawah padi ,pekan sehari penaga ,makanan tempatan dan homestay. Tarikan utama adalah 

lebih dari 192 spesis burung hijrah dari Siberia dan Selatan China  datang kesini pada Oktober hingga 

April setiap tahun. Diantara aktibiti Pelancongan Eko yang tersedia untuk di terokai pembelajarannya 

adalah Habitat Burung Hijrah ,ekosistem flora dan fauna hutan paya laut  ekologi tumbuhan nipah dan 

proses pembentukan hutan paya laut sejak 40 tahun lalu . 

KEPENTINGAN KAWASAN BAGAN BELAT - KUALA MUDA 

Kawasan Teluk Air Tawar-Kuala Muda yang merangkumi pesisir Pantai dari Bagan Belat, Penaga hingga 

ke Kuala Muda, direkodkan menyokong habitat bagi lebih daripada 192 hingga 200 spesies burung 

direkodkan hadir  di kawasan ini sepanjang tahun. Spesies Burung Air  57 spesies burung air dan pantai, 

di mana sebahagian besar daripadanya adalah burung hijrah yang menggunakan laluan East Asian-

Australasian Flyway.Secara kategorinya melibatkan spesis Status Terancam: Kawasan ini sangat kritikal 

kerana ia menjadi tempat persinggahan bagi 10 spesies burung hijrah yang terancam di peringkat global, 

termasuk 6 spesies yang dikategorikan sebagai sangat terancam oleh IUCN 

 
GAMBAR 64 : Spesis Brung Hijrah yang singgah dan aktibiti pemerhatian burung di Hutan Paya 

 Laut Penaga  

 

GAMBAR   65:  Tinjauan di Kuala Sungai Abdul dan kawasan sawah ,habitat Burung Hijrah Bagan 

Belat,Padang Benggali,Kuala Bekah,Penaga,Rantau Panjang dan Kuala Muda. 

 

Kawasan ini telah diiktiraf sebagai Kawasan Burung dan Biodiversiti Penting (IBA) (Kod: MY03) 

kerana keupayaannya menampung puluhan ribu burung air setiap tahun. Hutan paya laut dan beting 

lumpurnya berfungsi sebagai "restoran" utama bagi burung-burung ini untuk mencari makanan sebelum 

meneruskan perjalanan migrasi yang jauh.Antara spesies penting yang sering dikesan disini 

termasuklah Kedidi Paruh Tegak (Nordmann’s Greenshank) yang termasuk dalam kategori spesies 

terancam.Kedidi Paruh Sudu (Spoon-billed Sandpiper) spesies sangat terancam yang sangat jarang 

ditemui.Kedidi Besar (Great Knot) dan Kedidi Ekor Berjalur. 

 
GAMBAR 66    : Keratan akhbar Berita Harian dan New Straits Times berkaitan kehadiran 

 Burung Hijrah di Hutan Paya Laut Kawasan Penaga 

https://www.google.com/search?q=Kedidi+Paruh+Sudu&kgmid=/hkb/Cg4KCGxhbmd1YWdlEgJlbgoOCgR0eXBlEgZBTklNQUwKIAoLZW50aXR5X25hbWUSEWtlZGlkaSBwYXJ1aCBzdWR1#sv=
https://www.google.com/search?q=great+knot&kgmid=/m/021fkx#sv=
https://www.google.com/search?q=bar-tailed+godwit&kgmid=/m/01v7fz#sv=_7So

AGROPELANCONGAN KAMPONG AH GONG @AGONG, BAKAR KAPOR, PENAGA 

Di Kampong Bakar Kapor ,Penaga terdapat Taman Tema Agropelancongan Kampung Agong yang 

asalnya tanah kampong dalam kebun kelapa dan sawah padi yang telah diusahakan sejak 1942. 

Pemiliknya yang dikenali oleh panggilan tempatan sebagai Ah Gong lama kelamaan dikenali tapak ini 

sebagai Kampung Agong bukanlah sekadar sebuah perkampungan yang biasa. Namun telah terkenal 

sebagai ‘Agro Themed Park’ yang bakal menawarkan keasyikan yang berbeza di dalam suasana 

kampong dalam kebun pokok kelapa dan sawah padi. 

 

GAMBAR  67: Suasana tarikan dan kemudahan dalam di Kampong Agong,Bakar Kapor, Penaga. 

Lokasi yang berkonsepkan seni tradisional dalam kebun kelapa dengan adanya jelapang padi, rumah 

kampung,sawah padi,tapak perkhemahan,ternakan ayam itik dan denai laluan berupa kampong 

tradisional.Terdapat juga jualan kraf,makanan kuih tradisional seperti baulu ,halua maskat,dodol dan 

cenderamata.Terdapat juga arca-arca yang berasaskan agro yang menarik serta ruang perkhemahan dan 

untuk acara kumpulan dan keluarga. Bayaran masuk dikenakan untuk masuk melawat kesini.Tumpuan 

pelawat dan pelancong terutama di hari cuti umum dan hujung minggu. 

 

KEPALA BATAS 

Asal usul nama  Pekan Kepala Batas ini maka “Kepala” bermaksud Permulaaan dan Batas mengikut 

loghat tempatan adalah “Jalan” juga ada menyebutkan batas bendang tapi disini lebih di maksudkan 

kepada Jalan Raya. Oleh itu dari Kepala Batas ini bermula jalan menuju ke Kedah sebab itu jalan dari 

Pekan ini menuju utara disebut Jalan Kedah,manakala jalan yang menuju ke Selatan pula disebut Jalan 

Perak.Di Tengah Pekan lama Kepala Batas itu ada Simpang 4 yang  dulunya  tiada traffic light atau 

lampu isyarat sebab penduduk disini amalakan budaya “Pakat pakat mengalah “... bermaksud sama 

sama bertolak ansur jadi tak pernah berlaku kemalangan  sebab semua pakat mengalah.... 

SEJARAH TARIKH KEMERDEKAAN  

 

Merujuk kepada  Galeri Tun Abdullah Ahmad Badawi's post bertajuk PERISTIWA FALAK - DETIK 

KEMERDEKAAN MALAYSIA PEMILIHAN TARIKH 31 OGOS 1957 OLEH ULAMA AHLI 

SUNNAH WAL JAMAAH 

Sebelum  Almarhum Tunku Abdul Rahman Putra Al-Haj selaku Bapa Kemerdekaan Malaysia 

mengetuai rombongan ke London untuk berunding tentang tuntutan kemerdekaan dengan kerajaan 

Inggeris pada 1 Januari 1956, Tunku telah meminta nasihat daripada Allahyarham Syeikh Abdullah 

Fahim , Mufti Kerajaan Negeri Pulau Pinang ketika itu yang juga merupakan salah seorang tokoh di 

bidang ilmu falak. 

 

Tunku Abdul Rahman beranggapan bahawa beliau perlu berjumpa dengan Syeikh Abdullah Fahim 

(datuk kepada YAB Dato' Seri Abdullah bin Haji Ahmad Badawi, Perdana Menteri Malaysia ke 5) 

yang pada pendapatnya mempunyai firasat dan kasysyaf agar tarikh yang baik dapat dipilih bagi 

kemerdekaan Tanah Melayu (Mokhtar Petah, 1997). 

 

Syeikh Abdullah Fahim menyebut dalam bahasa Arab: "am khir atana" (tahun baik datang kepada kita) 

bagi hari Sabtu, 31 Ogos 1957. Beliau berpesan supaya jika tarikh untuk pengisytiharan kemerdekaan 

Tanah Melayu tidak pada 31 Ogos 1957, maka pada tahun-tahun berikutnya sebelum tahun 1962 adalah 

tidak baik bagi orang Melayu untuk mengisytiharkan kemerdekaan.... Syeikh Abdullah Fahim meminta 

supaya menunggu hingga lima tahun lagi iaitu pada hari Jumaat, 31 Ogos 1962.Bagaimanapun apa 

yang dikehendaki telah dimakbulkan oleh Allah s.w.t. dan pada 20 Februari 1956, telah ditetapkan pada 

31 Ogos 1957 dan diisytiharkan oleh Tunku Abdul Rahman di Padang Pahlawan, Bandar Hilir, Melaka. 

 

Menarik untuk diperkatakan mengenai tarikh kemerdekaan yang dipilih oleh Syeikh Abdullah Fahim. 

Menurut seorang guru dari Sekolah Agama Daeratul Ma'arif Al Wataniah (DMW) di Kepala Batas, 

Seberang Perai Utara, Pulau Pinang bahawa sejenis alat digelar astrolabe kepunyaan Syeikh Abdullah 

Fahim ada disimpan di bilik pengetua sekolah tersebut dan dikatakan bahawa Syeikh Abdullah Fahim 

biasa menggunakan alat astrolabe ini bagi menghitung pergerakan cakerawala terutamanya buruj-buruj 

bintang.Mengambil kira hakikat ini atas ilham pemilihan tarikh kemerdekaan yang dibuat oleh Syeikh 

Abdullah Fahim, tentu ada sebab yang berpatutan yang mendorong tarikh 31 Ogos 1957 ini dipilih, 

istimewanya mungkin dari kedudukan buruj-buruj bintang yang boleh kelihatan pada waktu maghrib 

sempena detik kemerdekaan negara 1957. 

GAMBAR  68 : Perisytiharan Kemerdekaan Tanah Melayu pada 31 Ogos 1957  

Yang ada kaitan langsung tarikh itu dengan Tokoh Kepala Batas. 

 

 
                    GAMBAR 69:Yang Teramat Mulia Tunku Abdul Rahman bersama Rombongan  

                    yang akan berangkat ke London berunding menuntut Kemerdekaan pada 1956 

 

Pada malam kemerdekaan didapati empat buah buruj sedang berada di ufuk barat sejurus selepas 

terbenam matahari pada jam 7.19 malam, 30 Ogos 1957 bersamaan 4 Safar 1377 H, malam Sabtu. 

Buruj-buruj tersebut ialah Buruj Scorpius (Kala Jengking), Buruj Libra (Dacing), Buruj Virgo (Anak 

Dara) dan Buruj Kapal Layar (The Sail). Kelihatan juga dua buah planet yang sangat terang pada ketika 

itu iaitu Musytari (kecerahan 100 peratus) dan Zuhrah atau bintang Kejora dengan kecerahan 79 peratus 

berhampiran Buruj Kapal Layar. Bulan pula tepat berada di dalam Buruj Libra.Apabila dua simulasi 

kedudukan malam yang berlainan bagi tarikh pilihan Syeikh Abdullah Fahim diperbandingkan iaitu 

bagi malam 31 Ogos 1957 dan 31 Ogos 1962 (29 Rabi'ul Awal 1382), adalah didapati jasad cakerawala 

berkedudukan serupa terutamanya bintang Kejora yang terang diufuk barat pada waktu itu.  

 

Walaupun peristiwa falak mempunyai beberapa hubungan yang berkait dengan sejarah negara, ini 

sebenarnya adalah suatu yang lumrah dan bukannya suatu kuasa kosmik yang luar biasa. 

 

 
GAMBAR  70 : Tuan Syeikh Abdullah Fahim memangku Cucunya Tun Abdullah Ahmad Badawi 

Bergambar bersama alim ulama tempatan.          

 

Maksud di sini ialah peristiwa falak menjadi titik-tolak bagi meraikan hari yang bersejarah secara 

kesederhanaan di mana kita boleh jadikannya sebagai satu iktibar bahawa perjalanan alam ini telah 

diatur sedemikian rupa oleh Allah Ta'ala dan mempunyai erti yang amat besar bagi orang-orang yang 

mahu merenunginya.  

 

PERALATAN INSTRUMEN FALAK ATAU ASTRONOMI YANG DIGUNAKAN OLEH  

SYEIKH ABDULLAH FAHIM 

 

Ilmu Falak atau Astronomi tradisional telah berkembang pesat di dunia Melayu sejak kedatangan Islam 

yang membawa bersamanya keperluan untuk mengetahui waktu Ibadah secara tepat terutamanya waktu 

solat ,awal bulan hijrah dan arah kiblat.Sebelum kedatangan teknologi moden ,ulamak falak Melayu 

mengembangkan dan mengadaptasi pelbagai alat tradisional berdasarkan warisan ilmu falak Islam dari 

dunia Arab dan Farsi.Diantara peralatan yang digunakan adalah Rubu’Mujayyab.Astrolab,Tongkat 

Istiwa,dan Kompas Kiblat. 

Rubu’Mujayyab adalah seperempat lingkaran bertanda (kuadran) yang diguinakan untuk mengukur 

ketinggian benda langit,seperti matahari dan Bintang.DiNusantara ,rubu’ dibuat dari kayu jati atau 

logam dan diukir dengan aksara Arab Jawi.Fungsi utamanya adalah menentukan waktu zohor,asar dan 

maghrib berdasarkan sudut Matahari. Antara tokoh falak dunia Islam yang terawal menggunakan rubu' 

mujayyab dalam melakukan hitungan waktu solat ialah Muhammad bin Musa Al-Khawarizimi 

atau  Al-Khawarizmi rahimahullah (164H-232H) . Beliau hidup pada zaman kerajaan Abbasiah. Selain 

itu, Abu Raihan Al-Biruni rahimahullah (973H-1048H) juga merupakan seorang tokoh yang 

memasyurkan penggunaan rubu' mujayyab.  

 
GAMBAR 71 : Alatan Ilmu Falak Rubu’Mujayyab  

 

Penggunaan rubu' mujayyab di Malaysia adalah pada akhir kurun ke-19 di Tanah Melayu yang mana 

rubu' mujayyab tersebut dimiliki oleh tokoh falak yang sangat popular iaitu Tuan Syeikh Abdullah 

Fahim pada tahun 1940. 

 

Tongkat Istiwa pula adalah sebatang tongkat vertikal yang dipasang pada permukaan mendatar untuk 

memerhati bayang Matahari.Kaedah ini juga berfungsi untuk menentukan waktu solat zohor secara 

manual serta waktu Matahari di pertengahan langit (bayang rembang). 

 

Astrolab pula merupakan alat pelbagai fungsi warisan Yunani dan Islam ,digunakan untuk menentukan 

waktu,posisi bintang dan arah kiblat.Walau pun tidak masyhur sperti rbu’ atau tongkat istiwa 

dikalangan masyarakat Melayu ,terdapat catatan bahawa para ulama di Kesultanan Riau dab Melaka 

memesan astrolab dari Gujerat dan Mekah. 

 

Kompas Kiblat  pula adalah alat  yang disesuaikan untuk menunjukkan arah dari Lokasi tertentu 

.Menurut tradisi Melayu,Kompas kiblat digunakan bersama data jadual azimut dan logaritma arah 

kiblat yang dihitung manual oleh ahli falak .Ciri khas falak di Dunia MelayuNusantara ini  adalah 

kemampuannya beradaptasi dengan budaya tempatan .Alat alat falak tidak hanya bersifat fungsional 

tetapi juga simbolik dan artistik.Beberapa diantanya dihiasi dengan kaligrafi,motif awan larat,atau 

unsur ukiran Melayu. 

GAMBAR 72:Tuan Syeikh Abdullah Fahim Ulama dan Pakar Ahli Falak bergambar bersama anak 

muridnya dengan Glob Dunia ditengah sebagai simbol dalam  keilmuan Falak atau Astronomi.  

 

SEKOLAH DAERATUL AL WATANIAH DAN SEKOLAH INGGERIS  

Kepala Batas juga sangat dikenali oleh penduduk tempatan dan utara semenanjung Kedah,Perak Utara 

dan Perlis yang datang menghantar anak mereka untuk bersekolah dan mengaji di Sekolah swasta DMW 

singkatan dari Daeratul Maarif Al Wataniah yang telah dimulakan sejak sistem pondok  oleh Syeikh 

Abdullah Fahim dan diteruskan oleh Tuan Haji Ahmad Badawi menjadi sekolah agama dan akademik 

swasta.Lantaran itu ramai para ilmuan agama ,ustaz dan ulama dilahirkan dari institusi ini disamping 

menjadi tempat bersejarah dalam era menjelang kemerdekaan dimana YAB Perdana Menteri Pertama 

Tunku Abdul Rahman dan Syeikh Abdullah Fahim sering bermesyuarat di Rumah Sejarah dan Rumah 

Merdeka dalam rangka untuk mendapatkan  kemerdekaan dari British pada 1950an. 

Manakala Sekolah Inggeris samada Primary dan Secondary di Kepala Batas ini satu-satunya yang ada 

di Seberang Perai Utara di luar Butterworth.Pada 1960an Golongan berada di sekitar Kepala 

Batas,sehingga di Penaga sanggup menghantar anak-anak mereka kesini terpaksa mengeluarkan 

belanja yang lebih untuk yuran dan duit bas demi prestij dapat” Bersekolah Orang Puteh” di Kepala 

Batas Secondary School ( KBSS) 

GAMBAR 73 : Keluarga Tokoh yang menjadi Ikon yang sangat di kenali dan dihormati oleh 

Masyarakat Tempatan Kepala Batas dan Seberang Perai  dan Pulau Pinang amnya 

 

PEKAN KEPALA BATAS 

 

Pekan Kepala Batas yang asal adalah berada di persimpangan tiga namun sekarang jadi simpang empat 

ditengah pekan.Di zaman 1960an kedai-kedai lama menjadi nadi pusat perniagaan dan mendapatkan 

perkhidmatan seperti pejabat pos bagi penduduk daerah Seberang Perai Utara ini selain dari 

Butterworth.Penduduk sekitar dating membeli kain pelikat,rempah ratus selain dari barang keperluan 

harian ,juga disini terdapat “Pasar Besar”menjual daging, ikan dan sayuran.Kedai-kedai makan juga 

menjadi tumpuan untuk merasai keenakan cucur udang,mee kuah dan roti canai juga yang paling unik 

terdapat dadih susu kerbau. 

 

PERUSAHAAN WARISAN DI PEKAN KEPALA BATAS  

 

Pertukangan warisan Melayu Kepala Batas dikenali dengan pembuatan kasut Capal Jago dan pembuatan 

barangan berasaskan tembaga dan besi yang diusahakan oleh keluarga Pak Wan Cik Malata 

yang mempunyai bangunannya sendiri di Jalan Kepala Batas ke Butterworth. Perusahaan keluarga ini 

yang bermula sejak 1950an hingga masakini adalah diantara pengeluar utama acuan kueh tradisional 

melayu seperti acuan kueh baulu,kueh bangkit dan sebagainya yang di tempah oleh kedai-kedai di Kuala 

Lumpur dan Semenanjung Malaysia. sekarang ini.Salah seorang waris perusahaan yang dikenali sebagai 

Acuan Noor Indah merupakan pembekal utama produk ini di Malaysia. Sementara itu perusahaan 

membuat kasut capal buatan tangan yang dikenali sebagai Capal berjenama Jago telah dimulakan oleh 

Tuan Hj Hashim sejak  1958 Satu satunya hasil warisan yang unik yang hanya terdapat di Kepala 

Batas,Pulau Pinang ini.Jago singkatan dari perkataan jangan goyah. Capal Jago diperbuat daripada kulit 

lembu seratus peratus dijahit dengan tangan .Capal ini dijual dalam tiga warna ia itu merah 

manggis,coklat dan putih.Kepala Batas juga dikenali dengan makanan unik Dadih Susu Kerbau dan 

Cucur Udang di Pekan Lamanya dan Nasi Kandar Nasi Arab diwaktu malam disamping Nasi Bersila di 

Lahar Kepar. 

GAMBAR  74 : Gerai Pak Wan Cik Malata pengusaha produk warisan terkenal 

1960an mew8akili Pulau Pinang/Penang semasa Pameran MAHA 1964 

 

GAMBAR 75 : Atas -Bangunan MALATA yang terkenal sekitar 1970an 

Bawah: Kasut Capal Jago buatan Tangan yang terkenal di Kepala Batas. 

SENI DAN BUDAYA 

 

Kepala Batas juga menjadi nostalgia yang masih segar bagi penduduk tempatan malah sangat masyhur 

di Utara Semenanjung dengan Ghazal Partinya.Berbeza dengan Ghazal di Johor yang berorientasikan 

Irama Melayu Asli dan gambus ,Ghazal Parti Kepala Batas lebih kepada lagu-lagu Arab irama padang 

pasir yang kemudiannya di selitkan juga irama Hindustan serta lawak jenaka.Terutama diera 1960an 

Ghazal Parti Kepala Batas menjadi pilihan ramai hiburan ketika kenduri dan majlis malam 

perkahwinan.Ketika itu juga sezaman dengan Zaman Pop Yeh-yeh.Diantara Bintang Ghazal yang 

terkenal adalah Idrus Saidi dan pelawak Hassan dan Hussain  “Putu Mayong”.Namun sekitar 1980an 

Irama Ghazal telah tidak kedengaran lagi. 

 

 
 

GAMBAR 76 : Kumpulan Ajinda Ghazal Parti Kepala Batas yang sangat terkenal pada 1960-70an. 

LADANG BERTAM  

Ladang Bertam berasal dari zaman colonial pada awalnya diasaskan pada 1883 oleh Straits Settlement 

(Bertam) Rubber Company Limited, yang kemudiannya dinamakan  Bertam Consolidated Rubber 

Company Limited pada 1979.Ladang ini terletak di Kepala Batas Pulau Pinang yang juga ada Bertam 

House Bungalow gaya English style architecture  dibina pada 1913.   

 

Keseluruhan kawasan Ladang Bertam ini telah ditanam dengan getah dan kelapa sawit dimana kini 

sebahagian besarnya telah membangun sebagai kawasan bandar baru dengan perumahan,perniagaan dan 

institusi pengajian tinggi di Putra Bertam Bertam Perdana ,Kiosk Bertam dan sebagainya Saya anak huni 

Bertam Estate dari 1963 hingga 1990.  

GAMBAR  77 : Bungalow ini didiami Pengurus ladang dikenali penduduk tempatan sebagai Tuan 

Besar.  Manager Estet Bertam. 

 

KAMPONG PAYA KELADI 

 

Tokoh asal Paya Keladi ini Prof. Datuk Mohd Yusof Othman merupakan Pengarah Institut Islam 

Hadhari, Universiti Kebangsaan Malaysia, (UKM). Beliau terlibat dalam Kongres Majlis Agama Islam 

Negeri Seluruh Malaysia.Mohd Yusof dilahirkan pada 12 Ogos 1952 di Kepala Batas, Pulau Pinang. 

Beliau memperolehi ijazah pertamanya dari Universiti Kebangsaan Malaysia. Beliau dikenali sebagai ahli 

akademik dan muncul dalam program seperti al Kuliyyah di (TV3), Bicara Pagi dan Forum 

Perdana di RTM.Pada 31 Januari 2006, beliau menerima anugerah penghargaan tokoh Maal Hijrah di Pusat 

Dagangan Dunia Putra (PWTC) sempena sambutan Maal Hijrah peringkat kebangsaan. 

Sekolah Kebangsaan Paya Keladi dibina oleh penduduk setempat pada tahun 1885 bertempat di Permatang 

Tinggi B. Sekolah ini dinamakan Sekolah Tok Man Chai, mengambil sempena nama Guru Besar yang 

pertama. Pada tahun 1885 sekolah kedua dibina, bertempat di Paya Keladi Hujung, dikenal dengan nama 

Sekolah Tok Edam, mengambil sempena nama Guru Besar pada masa itu. Pada tahun 1908, Kerajaan 

British telah membina sekolah baru (JKR A20) di tapak yang sedia ada sekarang. Sekolah ini telah 

diserahkan kepada TBK, KEMAS pada tahun 1977, seterusnya berpindah ke Permatang Langsat, Pinang 

Tunggal. Pada tahun 1928 sebuah sekolah dibina, bangunan dua tingkat (JKR A21) dua bilik darjah. Bagi 

menampung pertambahan murid sebuah bangunan tambahan dibina secara bergotong-royong pada tahun 

1950. 

 

KAMPONG LAHAR IKAN MATI,LAHAR KEPAR, LAHAR MINYAK DAN LAHAR ENDIN 

 

Mengikut Cerita tempatan bila estet bertam dibuka maka terusan dibina untuk mengeringkan air dijadikan 

ladang.Maka banyaklah ikan-ikan yang ada terkumpul di Lahar Ikan Mati termasuk ikan ini dari Lahar 

Kepar yang banyaknya ikan kepar lalu hanyut lagi ke satu kawasan yang sebab ikan itu mati airnya 

berminyak di panggil orang Lahar Minyak pula.kegiatan menangkap ikan ini biasanya menggunakan 

perangkap dinamakan bubu lalu ada nama tempat berdekatan disini namanya Lahar Bubu.Terusan yang 

bermula dari Ladang Bertam melalui Lahar Ikan Mati,Lahar Bubu,Lahar Kepar hinggalah ke Lahar Endin 

di pintu air Penaga.Lahar Endin itu dari Lahar Ending bermaksud terusan tadi telah berakhir disitu 

https://ms.wikipedia.org/w/index.php?title=Institut_Islam_Hadhari&action=edit&redlink=1
https://ms.wikipedia.org/w/index.php?title=Institut_Islam_Hadhari&action=edit&redlink=1
https://ms.wikipedia.org/wiki/Universiti_Kebangsaan_Malaysia
https://ms.wikipedia.org/wiki/UKM
https://ms.wikipedia.org/wiki/Kongres_Majlis_Agama_Islam_Negeri_Seluruh_Malaysia
https://ms.wikipedia.org/wiki/Kongres_Majlis_Agama_Islam_Negeri_Seluruh_Malaysia
https://ms.wikipedia.org/wiki/Kepala_Batas
https://ms.wikipedia.org/wiki/Pulau_Pinang
https://ms.wikipedia.org/wiki/Universiti_Kebangsaan_Malaysia
https://ms.wikipedia.org/w/index.php?title=AlKuliyyah&action=edit&redlink=1
https://ms.wikipedia.org/w/index.php?title=Bicara_Pagi&action=edit&redlink=1
https://ms.wikipedia.org/w/index.php?title=Forum_Perdana&action=edit&redlink=1
https://ms.wikipedia.org/w/index.php?title=Forum_Perdana&action=edit&redlink=1
https://ms.wikipedia.org/wiki/RTM
https://ms.wikipedia.org/wiki/Pusat_Dagangan_Dunia_Putra
https://ms.wikipedia.org/wiki/Pusat_Dagangan_Dunia_Putra
https://ms.wikipedia.org/wiki/PWTC

“Ending “,lama kelamaannya disebut Lahar Endin.Disamping itu terdapat beberapa kampong di 

Seberang Perai Utara ini yang permulaan Namanya dengan “Lahar” yang bermaksud kawasan berpaya 

lebih kecil dari tasek lebih besar dari kolam.  Kampong -kampong itu adalah Lahar Tabut,Lahar 

Tiang,Lahar Tembun,Lahar Kurus,Lahar Yooi,Lahar Bubu,Lahar Ikan Mati,Lahar Kepar,Lahar Minyak 

dan Lahar Endin. 

 

 

GAMBAR 78:Bangunan awal 1900.” Kastam “ untuk kutipan cukai dari sempadan Province 

Wellesley di Bumbong Lima.Menjadi Pejabat JPS SPU di Simpang Tiga Paya Keladi .telah  

dirobohkan pada 2021 yang lalu. 

 

  

GAMBAR 79 : Bangunan Sekolah Melayu Paya Keladi yang masih ada sehingga sekarang  

GAMBAR   80  :  Peta lokasi kedudukan Tapak Warisan Sejarah dan Tarikan Pelancongan di Sekitar 

Pekan Kepala Batas  

SUNGAI DUA  DAN KAMPONG AUR GADING 

 

 

 

GAMBAR 81:Atas kiri Bangunan Asal Masjid Tuan Haji Abdul Rashid Sungai Dua berkonsep 

kan  Senibina Melayu Seberang Perai. Bawah-Keadaan terkini 2026 masih dikekalkan senibina asal.  

 

 

GAMBAR 82 : Perbincangan Prof.Muhammad Hj Saleh dan Hj Dahalan Fazil (PERWARISAN) 

Yang Berhormat Tuan Haji Yusof Mohd Nor (ADUN Sungai Dua) bersama Pengerusi dan Ahli 

Jawatan Kuasa Masjid Tuan Haji Abdul Rashid berkaitan konservasi masjid serta cadangan pembinaan 

masjid baru mengikut konsep masjid sedia ada (2015) 

GAMBAR 83: Rumah Tuan Haji Saad  masih ada(2025) dan Rumah Tok Ayah(2015)telah tiada   

 

PELABUHAN LABUH BANTING 

 

Menurut cerita Encik Mokhtar Yaakob bahawa Kampong Baru Labuh Banting terletak berhampiran  

pertemuan Sungai Kulim dan Jarak dan Sungai Kerih mempunyai sejarah sebagai laluan Raja yang 

memerintah di Kampong Kota. Dimana terdapat Telaga Batin yang Kalong Puteri Raja telah jatuh 

dalam telaga yang juga menjadi kolam mandi raja di tepi hulu Sungai Perai ke barat kampong Labuh 

Banting dekat dengan simpang ke Sungai Kulim  dan Sungai Jarak .  

 

 

GAMBAR 84:Jeti dan kompleks tarikan dan kemudahan untuk  pelancongan  di Laboh Banting 

Ketika Pelabuhan lama Labuh Banting atau asalnya Labuh beting itu banyak pedagang datang dari 

Pulau Pinang,Kuala Perai dan Kulim. Namun sebelum 1969 Ramai peniaga Cina ada lebih 30 buah 

kedai dan rumah .tukang emas ,pembeli padi yang membeli dari penduduk dibawa keluar ikut Sungai 

Perai Menurut Encik Mokhtar Pengerusi Agropelancongan Kampong  Baru Labuh Banting bahawa  

terdapat  satu lagi  telaga lama yang dalam orang kampong boleh selam dan timbul macam dalam 

gua,Dulunya orang kampong boleh pinjam mangkok pinggan untuk kegunaan masa adakan kenduri 

.Satu cerita lagi tentang Pak Yaakob meninggal umur 90 tahun yang pernah bertugas sebagai Polis 

Hutan 1960an  pernah bertempur dengan komunis, dia kena tembak 3 peluru berlubang tapi tidak mati 

,dimana setelah 44 hari ditemui masih hidup di selamatkan . Kampong Baru Labuh Banting kini 

menjadi Pusat Pelanconganm Agro dan Eko yang diusahakan oleh penduduk tempatan melalui 

Koperasi Nelayan dengan bantuan agensi seperti PERDA,Pejabat Daerah dan Jabatan berkaitan dengan 

pembangunan masyarakat desa.Pakej pengalaman menyusuri sungai,bermain permainan tradisional 

dan merasai masakan ikan sungai diantara pengalaman dan tarikan unik yang ada disini. 

HUTAN PELAJARAN AIR HITAM DALAM  

Hutan Pelajaran Air Hitam Dalam merupakan sebuah hutan paya air paya air tawar yang terletak di 

Daerah Seberang Perai Utara berkeluasan lebih kurang 10 hektar. Dibahagikan kepada zon yang 

berdasarkan spesis dominannya iaitu nipah, putat, jejawi dan pokok birah. Hutan ini menjadi tumpuan 

para pelancong dari dalam dan luar negara terutamanya penggemar burung kerana kawasan ini 

merupakan habitat pelbagai spesis burung dan juga tempat persinggahan burung hijrah. Terdapat lebih 

daripada 150 burung telah ditemui di hutan ini. Biasanya bulan oktober hingga Jun merupakan musim 

memerhati burung hijrah disini.Awal pagi dan waktu senja merupakan waktu terbaik bagi melihat burung 

di sini. 

 

GAMBAR 85    : Hutan Pelajaran Air Hitam Dalam,Sungai Dua. 

Penduduk kampong berdekatan sering datang memetik ulam ulaman pada waktu senja. Kawasan ini juga 

menjadi destinasi popular kepada para pemancing.Hujan Pelajaran Air Hitam Dalam telah dilengkapi 

dengan prasana seperi pondok rehat, kawasan meletak kenderaan, jambatan gantung sepanjang 200 

meter, binaan pelantar pejalan kaki  sepanjang  1000 meter kemudahan tandas dan juga gerai makan serta 

kaunter informasi 

TASEK GELUGOR 

Sejarah asal nama Tasek Gelugor berasal dari nama pokok Gelugor. Satu Ketika dulu terdapat enam  

pokok Asam Gelugor di tepi masjid lama Tasek Gelugor   berdekatan alor sungai kecil yang akan menjadi 

tasek ketika musim hujan,sehingga tahun 1985 pokok Asam Gelugor sebesar sepemelok masih ada lagi 

kemudian telah ditebang. Masjid lama Tasek Gelugor yang mempunyai nilai sejarah dan senibina masih 

ada dijaga oleh pihak Jawatan Kuasa Qaryah disebelah masjid baru.  Gelugor juga terkenal diwaktu 

malamnya dengan “Pasar Karat”yang menjual barangan lama yang terpakai termasuk barangan 

antik.Rumah Tradisional Cikgu Embi dan Laman Tok Ma di Pokok Tampang pula di jadikan tarikan 

menyediakan sarapan pagi dan minum petang ala  restoran gaya kampong. 

KAMPONG TOK BEDU 

Tok Bedur dan Tok Perang adalah individu awal yang membuka kampong ini .Kedua mereka ini bersama 

pengikutnya ikut berperang bersama Tengku Kudin semasa era Perang Kedah -Siam 1821-1842. Tok 

Bedu adalah salah seorang utusan Sultan Kedah yang membawa surat-surat dalam berurusan dgn pihak 

Inggeris di Pulau Pinang. Tok Perang Kuburnya  di Kampong  Tok Bedu dan Tok Bedu di peringkat 

akhir hayatnya ,balik ke Kubur Panjang dan meninggal disana. 

KAMPONG PADANG CEMPEDAK  

 

Sejarah Kampong Padang Cempedak dimana dulunya terdapat barisan pokok cempedak yang panjang di 

tepi kampong sempadan dengan bendang.Namun semasa pembinaan taliair oleh projek pembangunan 

pertanian dan saliran pokok pokok tersebut telah ditolak dan ditebang. Kawasan Padang Cempedak 

,Padang Menora juga terkenal dengan Tokoh Pendakwah Tuan Guru Ustaz Haji Subri Md Arshad yang 

membuka pusat pengajian nya Ma’ahad Ad Da’wah Al Islamiyyah  di Padang Menora  

 

KAMPONG ARA KUDA DUSUN LADA  

 

Kampong Ara Kuda terletak disempadan Seberang Perai Utara sebelah barat bersempadan dengan Pekan 

Lunas ,Kedah. Dulu nya terdapat Balai Polis dan Kastam mengawal sempadan dan mengutip 

cukai.Pegawai Inggeris yang bertugas disitu menggunakan kuda sebagai tunggangan dalam tugasan 

mereka dan sering menambat kuda di Pokok Ara tepi Sungai Kulim.Bagi pedagang dan penyeludup 

kerbau lembu dan sebagainya akan melihat samada kuda di tambat pada pokok ara atau tidak jika 

ditambat bermakna pegawai Inggeris itu sedang berehat tidak meronda disempadan Ara Kuda-Lunas. 

Maka mereka pun akan menjalankan aktibiti penyeludupan. Maka dengan petanda ini disebutlah orang 

tempat ini dengan nama Ara Kuda.Tapak Balai Polis masih ada lagi didepan Masjid Ara Kuda sekarang 

ini. Salah seorang waris bercerita bahawa Datoknya Kopral Saad bin Rashid yang meninggal pada 1963 

pernah bertugas sebagai Ketua Balai Ara Kuda disitu dulu. 

Sebelum pendudukan Inggeris disitu, asalnya kawasan Ara Kuda dan Ladang Wellesley hingga ke Lunas 

adalah dibawah Jajahan Kedah dikenali sebagai Dusun Lada kerana terdapat banyak lada hitam ditanam 

oleh penduduk tempatan yang telah datang meneroka dan membuka ladang lada hitam disitu.Diantaranya 

adalah Tuan Guru Hj Muhamad Endut yang dibawa oleh Orang Aceh penanam lada distu untuk mengajar 

mereka ilmu agama. Beliau berasal dari Panton Labu beserta orang Aceh yang lain, juga dari Panton 

Labu dan Simpang Ulim. Setelah Perjanjian Knox’s Anglo-Siamese 1869. 

Persempadanan baru dibuat dimana sebahagian kawasan Kedah yang ditanam lada atau Dusun Lada ini 

telah diambil oleh Inggeris dimasukan kedalam Province Wellesley dijadikan L;adang Wellesley dengan 

menanam ubi kayu untuk dijadikan sagu dan diekspot ke Eropah. Penduduk asal ada yang masih kekal 

disitu dan ada yang berpindah ke Sungai Kob,Kulim Kedah.  

 

Diantara yang masih kekal hingga hari ini adalah tanah Tuan Guru Hj Mohamad Endut yang dijadikan 

tapak surau dan sebahagian kampong beserta beberapa penduduk yang masih kekal tinggal di Ara Kuda. 

Terdapat Masjid juga dinamakan Masjid Aceh Ara Kuda disamping Masjid Baru Ara Kuda yang ada 

sekarang ini.Di kawasan sempadan ke Lunas terdapat kampong kampong yang dikenali sebagai 

Kampong Sempadan/Boundary,Kampong Perenggan,Kampong 300 kaki dan Kampong Ladang 

Wellesley ini kemudian dijual oleh Inggeris kepada Arumugam Pillai dan Ban Seng Huat dari Bukit 

Mertajam.Namun setelah PERDA ditubuhkan Kerajaan telah membeli semula dijadikan Bank Tanah 

dibawah hak milik PERDA.Sekarang ini telah dimajukan menjadi Bandar Baru Ara , Taman Ara Indah, 

Taman Ara Jaya. 

 

Tuan Guru Haji Muhamad Endut yang datang kesitu sekitar 1890an telah dijemput untuk mengajar 

penduduk di Kawasan Sungai Dua sekarang ini kemudiannya beliau berkahwin dengan penduduk 

tempatan. Disekitar rumahnya yang dulunya banyak ditanam dengan pokok buluh yang kemudian 

ditempat itu  dikenali sebagai Aur Gading . Anaknya Hj Muhammad pula meneruskan usaha dakwah dan 

kebajikannya dengan membina Masjid yang dikenali sebagai Masjid Haji Abdul Rashid yang beliau tidak 

mahu dinamakan menurut namanya lalu di ambil nama Mufti Pulau Pinang yang kedua.Tanah keturunan 

Tuan Haij Muhammad Endut agak luas di Sungai Dua dan Aur Gading termasuk tanah cucunya Haij 

Kassim telah diambil untuk kilang membuat bata ia itu  sekitar Kampong Kolam dan Dewan Besar Sungai 

Dua sekarang ini. Tanah mereka juga sekarang jadi sekolah serta pasar Sungai Dua hingga kekawasan 

tepi Sungai Perai 

GAMBAR  86: Temubual dengan Tokoh Sejarah Sungai Dua,Ara Kuda dan Tasek Gelugor Tuan 

Haji Hamid susur galur keturunan Tuan Guru Haji Muhamad Endut dari Aceh. 

 

Tanah itu dikawasan kampong kolam sekarang ,dulu dijadikan lombong untuk ambil tanah liat buat bata 

kerana syarikat ini telah mendapat kerja untuk pembinaan dikawasan George town yang banyak 

memerlukan bata-bata merah dari tanah liat Sungai Perai yang berkualiti ketika itu. Bata yang di buat 

oleh kontraktor To Hai Tin yang berasal dari Hong Kong yang bekerja untuk Borneo Company. Syarikat 

Borneo ini yang ada kapal sendiri juga telah membawa Haji Kassim dan isteri serta kakaknya ke Jeddah 

untuk seterusnya ke Mekah menunaikan fardhu haji dan balik juga dengan kapal serombong biru itu. 

Tanah kepunyaan Hajjah Tam dan Hajjah Teh juga terlibat dalam pengambilan oleh Kerajaan untuk 

pembangunan  PBA  (Pihak Berkuasa Air Pulau Pinang )  sekarang ini, 

 

Bermula disini juga terdapat kemudiannya perusahaan membuat pasu, tembikar ,belanga dan periok dari 

tanah liat di Merbau Kudong dan di Alor Merah,Sungai Lokan dan Sungai Puyu.Menurut catatan kolonial  

Inggeris bahawa mutu tanah liat ini setanding dengan Perusahaan membuat labu sayong di Kuala Kangsar 

Perak.Namun kini telah tiada lagi sejak awal 1970an.  

GAMBAR 87 :: Mengenalpasti tapak pokok ara di tepi Sungai Kulim 

 

Masjid Aceh di Ara Kuda dipercayai dibina oleh orang-orang Aceh yang tinggal di Ara Kuda pada waktu 

dulu, namun sebelum ini, tidak diketahui lebih lanjut sejarah dan kaitannya dengan orang Aceh.Setelah 

dibaca rekod dalam Penang Gezzet barulah diketahui asal usul orang Aceh di Ara Kuda.Sebelum tahun 

1888 British bergantung kepada Negeri Aceh untuk bekalan lada, jadi untuk mengurangkan 

kebergantungan mereka pada Aceh, pada tahun 1888 British telah cuba untuk tanam ladanya sendiri dan 

membawa penduduk Aceh untuk membuka ladang-ladang lada di Pulau Pinang.  

 

Diantara kawasan yang ditanam dengan lada pada waktu tu ialah di Pulau Rimau, Bukit Dumbar, Bukit 

Erskine dan Ara Kuda di sebelah Seberang Perai. Bayaran premium serta sewa dikenakan ke atas setiap 

ladang yang dibuka. Ramai penduduk Aceh tinggal di Ara Kuda pada waktu itu, dan sebuah masjid telah 

dibina di situ, dan dikenali sehingga kini sebagai Masjid Aceh. 

 

Masjid ini dibina oleh ahli perniagaan/hartawan Aceh, kemungkinan hartawan yang dimaksudkan adalah 

taukeh ladang lada di situ pada waktu tersebut. Namun pada masa kini masjid tersebut tidak lagi 

digunakan, selepas masjid baru, iaitu Masjid Jamek Ara Kuda dibina tidak jauh dari lokasi Masjid Acheh 

ini. Pada tahun 2020 bangunan masjid ini diserahkan kepada pihak Madrasah Darul Ma’arif untuk 

dijadikan sebagai Pusat Pengajian Tahfiz dan telah mula beroperasi pada bulan Mei tahun ini. 

 

KESEDARAN PERJUANGAN ORANG MELAYU SEBERANG PERAI DALAM EKONOMI 

SOSIAL DAN KEMERDEKAAN TANAH MELAYU 

Kesedaran orang melayu Seberang perai untuk berorganissasi bagi mengukuhkan lagi kekuatan mereka 

dalam perjuangan memperbaiki nasib timbul sejak 1930 dimana tertubuhnya Persatuan Melayu Pulau 

Pinanag (PMPP) dan kemudiannya pada 1933 pula lahir nya Persatuan Melayu Seberang Perai (PMSP) 

PMSP  disebabkan perasaan tak puas hati dengan dasar PMPP yang terlalu pro-Inggeris dan juga 

tuduhan badan DKK (Darah Keturunan Keling) yang tidak berminat menjaga kepentingan orang 

melayu jati Seberang Perai. Penyokongnya terdiri dari kadhi, penghulu, guru sekolah melayu dan guru 

sekolah agama .Tujuannya adalah untuk meningkatkan taraf hidup, kebajikan dan sosio ekonomi  orang 

Melayu yang tiada matlamat politik ketika itu, sehingga muncul lah cadangan  Malayan Union oleh 

Inggeris yang menggugat hak-hak orang Melayu. Diantara penganjur PMSP adalah Hj Abdullah 

Fahim,Hashim Awang ,Hj Ahmad Maliki,Cikgu Zakaria Salleh ,Hj Fuad Hassan,Hj Ahmad 

Badawi,Mohd Sopjiee Ibrahim dan Zainab Abd Rahman.Diantara kejayaan PMSP pada 1946 bersama 

PMPP berjaya menubuhkan Lembaga Pinjaman Wang Kaum Melayu Pulau Pinang dan Seberang 

Perai.Anggota Lembaga pengarahnya dari PMSP adalah Hj Abdullah Fahim,Hashim Awang dan Hj 

Abdul Kadir. 

Dalam Kongres Melayu di Kelab Sultan Sulaiman pada 1 April 1946 PMSP telah menghantar delegasi 

besar terdiri dari,Hashim Awang (Ketua)  Hj Abdullah Fahim,Hj Ahmad Maliki,Cikgu Zakaria Salleh 

,Hj Fuad Hassan  ,Mohd Sophiee Ibrahim dan Abd Hamid b Md Said. .Perwakilan PMSP dengan tegas 

menentang Malayan Union dan mencadangkan ditukar nama kepada Union of Malay States atau United 

of Malaya atas dasar Tanah Melayu adalah hak orang melayu.PMPP membuat Cadangan Pulau Pinang 

dan Seberang Perai diserahkan kembali kepada Kerajaan Kedah. Dalam Kongres Melayu di Johor 

Bharu PMSP diwakili oleh Hj Ahmad Maliki dan Hashim Awang Dimana Hj Ahmad Maliki telah 

dilipih menerima tauliah bersama 228 orang lagi perwakilan untuk menjadi Pengasas UMNO sebagai 

Parti Politik berdaftar. Maka PMSP telah membubarkan diri pada tahun 1950an bila ahli ahlinya 

menyertai Parti Politik Melayu terbesar Ketika itu. 

Ramai ahli UMNO sering mengaitkan UMNO dengan tempat- tempat seperti Batu Pahat, 

Johor Bharu,Kelab Sultan Sulaiman ,Kampong Baharu namun mereka tidak sedar bahawa Kepala 

Batas,Bagan Tuan Kecil dan Padang Francis Light School memainkan peranan penting dalam 

mencorakan Sejarah awal UMNO dalam liku perjuangannnya menuntut kemerdekaan ,dimana Kepala 

Batas menjadi” Spiritual Centre” UMNO juga PAS pada zaman pembentukan awal parti parti Melayu 

itu .Peranan dan sumbangan besar yang dicurahkan oleh Tuan Syeikh Abdullah Fahin ,Dato’ Ahmad 

Badawi dan Hj Ahmad Maliki kepada UMNO tidak dapat dipertikaikan lagI. Mereka ini rapat dengan 

Dato’ Onn dan Tunku Abdul Rahman yang sering berkunjung ke Kepala Batas atas urusan parti bagi 

mendapatkan nasihat dari Syeikh Abdullah Fahim yang merupakan Ketua Biro Agama UMNO 

khususnya. Semua maklum  sejarah mencatitkan bahawa tarikh Perisytiharan Kemerdekaan  Tanah 

Melayu telah ditetntukan oleh  Tuan Syeikh Abdullah Fahim di Kepala Batas. 

 

BANK PERSATUAN  

Menyedari bahawa kekuatan ekonomi adalah sangat penting maka pada 7 Jun 1950 di Bukit Mertajam 

telah ditubuhkan “The Province Wellesley Co-operative Banking Union Limited” hasil dari gabungan 

21 buah Syarikat-syarikat Kerjasama Kampung di Seberang Perai. Penubuhannya   di bawah Ordinan 

Syarikat Kerjasama 1948 yang kini dikenali sebagai Akta Koperasi 1993. Pada tahun 1971 keahliannya 

dibuka kepada anggota individu dan koperasi dan pada tahun 1981 nama koperasi ditukar kepada Bank 

Persatuan Kerjasama Seberang Perai Berhad. Nama koperasi sekali lagi ditukar ada tahun 1995 kepada 

Koperasi Bank Persatuan Malaysia Berhad atau ringkasnya Bank Persatuan.Sekarang ini dikenali 

sebagai Bank Persatuan Malaysia Berhad Dimana pada 2006 mempunyai ahli lebih dari 27,000 dengan 

jumlah syer berbayar mencapai RM100 Juta.Penubuhan Bank ini telah diasaskan oleh sekumpulan 

guru-guru Melayu Seberang Perai diantaranya adalah Tokoh Allahyarham Dato’Hj Yusof Helmi dari 

Kubang Menerong dan Allahyarham Dato Hj Adnan dari Kampong Pelet.  

Objektif utama Bank Persatuan ini adalah meningkatkan taraf sosio ekonomi anggota-anggota dengan 

menjalankan urusniaga perbankan..Menjana keuntungan yang berterusan serta dinamik bagi memberi 

pulangan dividen terbaik kepada anggota dan peningkatan pembayaran zakat perniagaan.Memenuhi 

keperluan sosial anggota hasil daripada keuntungan yang diperolehi seperti khairat kematian, 

dermasiswa, skim-skim kebajikan, rawatan perubatan, perlindungan takaful dan lain-lain lagi.Diantara 

aktivitinya adalah operasi perbankan seperti penerimaan deposit sebagai sumber dana.Pelbagai jenis 

pembiayaan secara syariah kepada anggota individu dan koperasi.Pelaburan aset hartanah dan bangunan 

untuk perolehan sewa dan  pembangunan perumahan dan hartanah.  

https://ms.wikipedia.org/w/index.php?title=Akta_Koperasi_1993&action=edit&redlink=1
https://ms.wikipedia.org/wiki/Seberang_Perai

Pada 2014 terdapat 20 cawangan merentasi seluruh Malaysia, Co-op bank Persatuan bukan setakat 

berjaya menempatkan dirinya sebaris dengan institusi kewangan lain di negara ini bahkan mampu 

mengangkat martabat dan kedudukan sosio-ekonomi hampir 79,000 orang anggota individunya dan 

lebih 600 buah anggota koperasi dengan jumlah modal syer dibayar keanggotaanya berjumlah lebih 

RM366 juta (2017).Menjelang akhir tahun 2017, Co-opbank Persatuan telah mencatatkan pertumbuhan 

yang memberangsangkan dengan jumlah aset terkumpul sebanyak RM3.1 bilion dan pendapatan 

melebihi RM182 juta, peningkatan sebanyak 33% atau RM45.1 juta (2016 : RM136.9 juta). Dengan itu, 

CBP telah mencapai keuntungan sebelum cukai dan zakat sebanyak RM39.7 juta meningkat 54.5% atau 

RM14 juta berbanding tahun sebelumnya (2016 : RM25.7 juta).Kejayaan ini bukan dicapai dalam 

sekelip mata tetapi menuntut anjakan paradigma dan pengorbanan besar semua pihak bermula dari 

Anggota Lembaga,Pengurusan dan stafnya yang memberi sumbangan sejak dari awal penubuhannya.  

Pengiktirafan dan kejayaan yang dicapai oleh Co-opbank Persatuan ini memberikan iktibar yang cukup 

berharga bahawa ukuran, saiz organisasi, lokasi dan cara mana ia bermula tidak penting asalkan mereka 

mempunyai semangat, iltizam, komitmen dan yang paling penting kerjasama berpasukan untuk 

menempa kejayaan dan kecemerlangan. 

PEMBUKAAN LADANG LADANG  BERTAM, MALAKOFF ,MAYFIELD DAN WELLESLEY. 

Pada abad ke 19 seawal tahun 1840-an ramai pelabur  dari Eropah  telah datang ke Seberang Perai untuk 

terlibat dalam industry perladangan bagi menghasilkan  komoditi yang diperlukan hasil dari ledakan 

revolusi industri di Eropah . Selain dari penghasil beras dan bahan makanan untuk penduduk tempatan 

Seberang menghasilkan ubi kayu,getah,kopi ,tebu dan terakhir adalah kelapa sawit untuk juga dieksport 

ke luar negara pada akhir 1800 ,1900 hingga tahun 2000 lalu.Ladang Wellesley,Malakof ,Mayfield dan 

Bertam telah dibuka oleh pelabur dari England dan Perancis. Ladang Malakoff Estates (Seberang Perai 

Utara) dibuka pada 1855, British memajakkan  tanah di kawasan Pokok Sena,Tasek Gelugor sekarang  

kepada Léopold Chasseriau dari Bordeaux,yang  sebelum itu nama ladang tersebut adalah "Ara Rendang 

Sugar Estate". "Malakoff" mengambil sempena nama kubu Malakhov di Sevastopol, yang ditawan oleh 

Perancis 8 September ketika Perang Crimea menentang Russia pada tahun 1855. Pada tahun 1861dari 

tebu ditukar  kepada tanaman ubi kayu. Pada masa sekarang ladang tersebut dimiliki oleh Boustead 

Plantation, salah satu syarikat ladang kelapa sawit terbesar di Malaysia. 

 

PENANAMAN PADI SECARA TRADISIONAL MENGIKUT PANDUAN MUSIM PIAMA 

 

Kira-kira 200 tahun lalu kawasan Tasek Gelugor ini khususnya kampong Padang Cempedak ini hutan 

rimba .Diantara peneroka awsal adalah Tok Arif yang merupakan Nenek Moyang Tuan Haji Yusof bin 

Ayob menceritakan bahawa Tok Arif menebang pokok pokok besar untuk dijadikan bendang dan 

kampong. Tunggul  pokok adakalanya sebesar ukuran bas sekarang ini.pernah berjumpa tulang  rangka 

ular yang ukuran 6 inci ruas antara tulangnya di bahagian tulang utama.  

 

Oleh itu mengusahakan  bendang ketika itu dengan penanaman padi  sekali setahun  dikenal sebagai 

Zaman Padi Malaya bergantung bekalan air hujan dan berpandukan musim hujan dan musim kemarau. 

Padi Malaya hanya diusahakan dimusim utama hujan bermula dari September hingga November dan 

musim kemarau dari Januari hingga April.Maka kalendar panduan mereka disebut  Piama musim 

.Diantara  jenis padi Malaya yang ditanam adalah itu Mayang Pasir,Mayang Ibus dan Raja Muda. 

Penanaman padi trdisional setahun sekali ini sangat  bergantung bekalan air kepada musim hujan utama. 

Piama musim ini merujuk kepada keadaan cuaca,pergerakan angin,arah matahari ,tabiat burung 

,binatang dan tumbuhan yang akan berubah mengikut musim.Orang tua-tua memanggil percaman atau 

tanda tanda. 

 

 Maka Sebulan sebelum hujan turun di akhir kemarau ,bulan enam  petani akan mula menebas semak 

belukar disebut merambit,Petanda hampir nya musim hujan,Burong Pekaka akan mula membuat sarang 

dengan menebok lubang di dinding telaga tanah untuk bertelor dan menetaskan  anaknya. Kenapa 

burung pekaka ini memilih dinding telaga ? Mungkin untuk keselamatan telor dan anaknya dari dimakan 

ular dan sebagainya disamping dekat dengan bekalan air.  

 

Beberapa hari sebelum hujan turun burung Pekaka ini akan duduk berdekatan kawasan sarang itu sambil 

mengeluarkan bunyi yang kuat  ‘Ka ka ka ..ka kak kao” . Mungkin sebagai isyarat memanggil anaknya 

keluar dari sarang itu. Bunyi begitulah agaknya maka disebut orang Burung Pekaka .Setelah satu bulan 

hujan pun turun dan paras air dalam telaga akan naik menenggelamkan lubang sarang burung itu namun 

burong pekaka telah siap membawa anaknya yang sudah cukup besar dan kuat sayapnya untuk terbang 

ke tempat lain dan meneruskan kehidupan. Masa permulaan  musim hujan juga kerja-kerja menyiapkan 

batas sangat penting agar air ditakong dengan secukupnya. Benih padi direndam untuk bercambah  dan 

ditabur di tapak semaian mengambil masa  35-40 hari  sebelum boleh di cabut dan dipindahkan ke 

bendang menggunakan anok yang ditarik dengan kerbau 

 

 

 



 

87 
 

 
GAMBAR  88    : Pengusahaan Bendang tradisional berkaitan burung pekaka dan  

pokok gelanggang yang menjadi petanda panduan bagi aktibiti petani  padi tradisional. 

 

Di kawasan bendang sebelah laut atau berhampiran laut airnya dalam maka dibuat semaian rakit dan 

anak semai perlu berumur 40 hari untuk sedia ditanam. Menanam anak pokok padi  menggunakan alat 

dinamakan kuku kambing. Permulaan hujan turun juga disiapkanlah bubu,penyelaq,pelompat untuk 

memerangkap dan menangkap ikan bendang yang selama ini bertapa menanam dalam tanah (hibernasi) 

.Bila datangnya hujan ,ikan Ikan ini akan keluar mencari kawasan berair yang sesuai untuk bertelor. Bila 

air  hujan mula turun tanah yang keras pun menjadi berair dan lembut. Maka kerja membajak tenggala 

tanah dengan kerbau dimulakan .Bendang di bajak dengan alat bajak dari kayu ditarik oleh kerbau , 

gembala petaninya memegang hulu bajak dan mengendalikan kerbau dengan arahan bunyi “Bahasa 

kerbau”  yang difahami oleh kerbau itu seperti suruh jalan,berhenti,belok kanan dan belok kiri misalnya. 

Setiap tuan bendang ada kerbau sendiri untuk kerjakan tanah,selalu nya kerbau di tambat dihujung 

kampong dekat rumah masing masing.Ada kala di lepas menacri makan rumput dan berkubang dia akan 

balik sendiri ke tempat tuannya nanti. 

AKTIVITI MENANGKAP BURONG  DAN MENIMBA TELAGA IKAN  

 

Kehidupan Petani penanam padi sebenarnya penuh dengan pelbagai aktibiti demi memenuhi keperluan 

keluarga dari segi mendapatkan sumber makanan dari alam sekeliling mereka. Selepas 10 hari padi 

ditanam ,petani memasang pukat dan memanggil burong menggunakan seruling bagi memerangkap 

burong  sawah padi seperti Ruak-ruak,Ayam-ayam,Sintar dan sebagainya .Aktibiti ini masih dilakukan 

di Padang Cempedak,Permatang Tok Gelam. Bagi menarik perhatian burung atau “ Memanggil burung” 

menggunakan tiupan seruling buluh dengan lagu bunyi tertentu. .Namun aktibiti di kampong ini sekarang 

menggunakan rakaman kaset bunyi burung menggantikan tiupan asli dari seruling buluh.  

 

Kaedah perangkap burong Kampong Permatang Saga,Pinang Tunggal  pula agak berbeza Dimana 

penduduknya memanggil burong dengan tiupan serunai buluh dengan lagu tertentu untuk memanggil 

burung Sintar liar yang ada dihutan atau bukit berdekatan untuk datang.Lagu serunai memanggil burung 

diwaktu malam sekitar jam 10 malam sehingga ke jam 3-4 pagi memanggil burung untuk hinggap 

dipokok tertentu berdekatan perangkap belat dan bubu yang dipasang diatas tanah berdekatan.Burung 

yang datang akan hinggap dan tidur diatas pokok itu dan dipanggil dengan bunyian tertentu untuk 

memujuk pula turun ketanah sekitar perangkap.Besok paginya setelah mula cerah tanah.Burung Sintar 

yang hanya aktif dan nampak waktu malam sahaja sedangkan disiang hari burung ini agak buta di halau 

ke belat yang berupa lorong di buat dari pelepah daun kelapa dikiri kanan lorong itu lalu terdorong 

memasuki bubu perangkap yang di tahan.Biasanya akan dapat diperangkap 200 hingga 300 ekor burung 

pada satu malam.Aktibiti ini diamalkan sejak turun temurun namun telah terhenti sejak tahun 2000 kerana 

kawasan hidupan habitat burung ini telah terganggu dan hutan tempat hidupnya banyak telah ditebang 

jadi ladang dan kampong.Aktibiti memanggil burung juga diamalkan di kampong Ekor Kucing pula 

menggunakan tiupan dengan tanduk lembu.  

 

Pada tahun 1960-1970an  masih terdapat lagi aktibiti “Timba Ikan “ yang dilakukan ketika musim hampir 

padi masak. Dimana telaga-telaga yang telah dikorek dikawasan pinggir sawah berdekatan kampong akan 

memerangkap ikan seperti haruan,keli,sepat dan puyu   akan berkumpul disitu sebab air disawah dah 

mula mengering.Maka Pesta menimba telaga ikan akan bermula siang malam sehingga 3 hari 3 malam , 

Dimana 2 regu dengan 2 orang setiap regu akan bergilir-gilir menghayun kan timba tin minyak tanah 

yang besar diikat tali untuk dikeringkan  telaga. Kemudian barulah  ditangkap menggunakan pukat atau 

jala. .Sungguh meriah menjadi satu “Pesta Tahunan Timba Ikan ini “ bagi penduduk di  Kampong 

Permatang Pak Maras,Penaga.Sebenarnya hamping semua kampong yang ada sawah sekitarnya ada pesta 

sebegini setiap tahun.Namun setelah Program Penanaman dua kali setahun aktibiti ini telah semakin mati 

dan telah tiada sekarang ini. 

PENGAJIAN ISLAM TRADISIONAL  SISTEM PONDOK  

 

Menurut Haji Omar bin Mohd Hashim dari Persatuan Sejarah Malaysia bahawa ramai yang tidak sedar 

terdapat banyak sekolah-sekolah pondok yang kemudiannya menjadi madrasah-madrasah masyhur 

yang didirikan oleh ulama-ulama besar di bumi padi Seberang Perai ini. Ramai dikalangan ulama besar 

ini adalah “Orang Luar” misalnya Tuan Hj Salleh Masri (Negeri Sembilan ),Tuan Minal (Pattani),Tuan 

Hussein Kedah (Kedah), menimbulkan tandatanya , Mengapakah mereka memilih Seberang Perai 

sebagai tempat mendirikan pondok? Boleh jadi kebebasan daripada diganggu gugat oleh pihak Inggeris 

yang memang tidak peduli sangat urusan agama islam berbanding dengan keadaan di negeri-negeri 

Melayu dibawah Kuasa Sultan,mufti dan Pejabat Agama serta tekanan politik seperti di Patani yang 

dibawah perintah Siam ketika itu.  

 

 
 

GAMBAR 89       : Surau Tuan Haji Muhamad Taha di Pekan Baru,Telok Air Tawar 

 

 
 

GAMBAR  90 : Tuan Guru Syeikh Abdullah Fahim yang mengasaskan Pondok Pengajian  

Daeratul Maarif Al Wathaniyyah di Kepala Batas bersama masyarakat tempatan  

GAMBAR  91  :Rumah Tuan Guru Haji Abdul Majid di Permatang Janggus dan kitab karangannya              

 

Demikianlah motivasi yang menggerakkan  Syeikh Zainal Abdul Rahman Mahmud Al Fathani yang 

bergelar Tuan Minal (1820-1913) yang memindahkan pengajiannya dari Patani untuk mendirikan 

Madrasah dan Pondok Sungai Dua pada 1875 di Permatang Sungai Dua dan Permatang Tuan Samad 

1875,Tuan Hj Mohamad Taha pula mendirikan pondok di Bagan Belat  1880 , Tuan Guru Haji Abdul 

Majid yang kemudiannya membuka pondok dan madrasah di Permatang Janggus Penaga pada 

1890,Tuan Guru Haji Salleh Masri (1875-71) membuka Madrasah Al Masriyah di Bukit Mertajam 

pada 1906 ,Tuan Guru Haji Abdullah Fahim (1869-1963) membangunkan Daeratul Maarif Al 

Wathaniyyah di Kepala Batas pada 1924 begitu juga Tuan Hussein Kedah (1863-1935) membuka 

pondoknya yang termasyhur di Pokok Sena pada 1929 juga dikenali sebagai Pondok Haji Ahmad Tuan 

Hussein ia itu anaknya yang meneruskan usaha ayahandanya hingga menjadi sekolah agama sekarang 

ini yang dikenali sebagai Madrasah Al Khairiyah Pokok Sena.Pondok Tuan Guru Haji Majid pula 

semasa sebelum Perang Dunia Kedua di Permatang Janggus ,Penaga sehingga pada 1960an setelah 

beliau meninggal lalu disambung oleh menantunya.Tuan Hj Hashim Kadhi mendirikan pondok di 

Penaga.  

GAMBAR  92  : Pondok Hj Ahmad Tuan Hussain Pokok Sena  zaman awal 1950an (atas ) 

dan Gambar pondok terkini (bawah) 

 

TOKOH KEPIMPINAN ULAMA,PEMIMPIN POLITIK DAN INTELEKTUAL  

 

Seberang Perai Utara juga sering  melahirkan Tokoh Alim Ulama’ seperti Tuan Guru Tuan Guru Haji 

Mohamad Taha yang membuka Pondok Pengajian di Bagan Belat Haji Majid dari Penaga Tuan Syeikh 

Abdullah Fahim Mufti Pertama Pulau Pinang,diikuti dengan Tuan Syeikh Adnan dari Penaga yang juga 

bekas Pengetua Maktab Mahmud Alor Setar,Tuan Syeikh Abdullah Sanab, Hj Ahmad Hj Hashim dan 

Dato’ Hj Hassan b Hj Ahmad  dari Sungai Dua. Seberang Perai Utara terus melahirkan kepimpinan umat 

dan masyarakat yang tidak asing lagi seperti Tuan Guru Syeikh Abdullah Fahim ,Haji Hashim 

Awang,Haji Ahmad Maliki,Haji Ahmad Badawi,Tun Abdullah bin Haji Ahmad Badawi,Tun Dato.Seri 

Utama (Dr) Haji Abdul Rahman bin Abas Yang Di Pertua Negeri Pulau Pinang,Tuan Hj Hashim Kerani 

dari Bagan Belat Tuan Haji Hashim Qadhi,Tan Seri Murad Mohamad Nor,Tuan Ismail Che Chik,Tuan 

Syeih Adnan,Tuan Guru Hj Majid ,Tuan Guru Hj Ahmad Tuan Hussain,Tuan Haji Abdullah Sanab,Tuan 

Haji  Ahmad Said, Dato Azhar Ibrahim ,Dato’ Jahara Abdul Hamid,Lawyer Farid Ariffin. 

 

Seberang Perai juga tidak kurang melahirkan Tokoh intelektual di bidang akademik ,pendidikan,seni, 

karyawan dan sastera.Penulis novel “Nyawa di Hujung Pedang” Cikgu Ahmad Nasaruddin dan Penulis 

Novel “Ahad” Cikgu Zakaria Salleh yang terkenal menceritakan kehidupan masyarakat di zaman Jepun 

adalah dari Bagan Jermal dan Alor Merah diikuti pula Zakri Abadi dari Kepala Batas,Tokoh GAPENA 

Dato’Ahmad Sebi dari Pulau Mertajam .Tokoh Akademik dan Sasterawan Prof Muhammad Salleh 

Yaafar dari Permatang Rawa Penaga bekas Timbalan Naib Canselor  Universiti Sains Malaysia juga 

pernah dilantik sebagai Fellowship di Leiden,Belanda.Prof Datuk Mohd Yusof Othman Pengarah 

Institut Islam UKM dan Tokoh Maal Hijrah Kebangsaan 2006 .Tokoh-tokoh Pendidikan,Perundangan 

dan Korporat seperti Tan Sri Murad Mohd Nor dari Penaga, Dato’Omar Hashim dari Telok Air 

Tawar,Tan Sri Abd Aziz Zain Ketua Hakim Mahkamah Tinggi Malaya dari Permatang Sintok ,Yang 

Arif Tun Hamid Muhammad dari Permatang Tinggi dan Tan Sri Ani Arope dari Sungai Bakap yang 

dibesarkan di Pekan Darat,sangat dikenali dengan keahlian dibidang masing-masing.Tokoh korporat di 

Malaysia juga mengenali Dato Munir Majid Pengerusi MAS dari Butterworth , Dato’Rashid Din dari 

Pasir Gebu CEO Modenas adalah diantara Jurutera Melayu terawal di Malaysia. Kehebatan pemikiran 

strategik di Malaysia dan Pengerusi ISIS tidak dapat melupakan jasa Allahyarham Tan Sri Nordin 

Sophiee juga anak kelahiran Butterworth . 

 

 

 

 

GAMBAR 93 : Tokoh Tokoh Kepimpinan di Seberang Perai Utara sepanjang Zaman 

 

Seberang Perai tidak ketinggalan melahirkan pakar-pakar sains diperingkat antarabangsa diantaranya 

,saintis terkenal Tokoh Maal Hijrah Kebangsaan anak kelahiran Paya Keladi ia-itu Prof Dr Mohd Yusof 

Hj Othman juga turut mencatitkan banyak kejayaan di Geneva dan di pentas antarabangsa. Disamping 

itu Dr Ahmad Sabirin Hj Arshad merupakan Saintis yang mengetuai Misi Pelancaran Tiungsat dan 

Maesat adalah anak kelahiran Kepala Batas.Manakala Pakar Teknologi Baja Organik Prof Madya Dr 

Syed Omar b Syed Rastan dari Universiti Putra Malaysia anak kelahiran Butterworth pula seorang pakar 

Sains Tanah yang mencipta teknologi nano baja organik yang dijemput khas oleh NASA bagi membantu 

penyediaan formula baja untuk penanaman di angkasa lepas. 

https://blogger.googleusercontent.com/img/b/R29vZ2xl/AVvXsEjQ5fcydZpAF0M8OhPPdiYGJe6pOGGq5fvK7ycZMKpGQO1jf1UC0bghHMu4b2HykmI4CtaRF_xvOiysMe0ocv166zcNXbwIXbZi3BlTPZdntt3KCZFdkYcb5x6LntI20Fl1dEypLSl_qWqp/s1600/Tun_Abdullah_bin_Haji_Ahmad_Badawi.jpg

Dalam bidang seni suara dan lawak jenaka pula diiringi dengan penyanyi popular 1970an dan dramatis 

radio “Pak Chad” Ahmadi Hassan dari Tasek Gelugor,Penyanyi Ghazal Khalid Hassan dan Idrus Saidi 

dari Kepala Batas,Naser Wahab dari Telok Air Tawar.Seberang Perai tidak kering gusi dengan telatah 

pelawak Hassan Putu Mayong Kepala Batas,Mydin yang berasal dari Sungai Puyu dan Piie serta 

Kumpulan Pak Man Telo dari Penaga dan Telok Air Tawar dan teristimewa pelawak dan kartunis 

Imuda dari Air Melintas,Tasek Gelugor. Akhir sekali seniman pelakon Sidi Oraza atau nama 

sebenarnya Syed Othman dari Butterworth merupakan satu-satunya Pemenang Anugerah Tokoh 

Seniman Asia selepas Tan Sri P.Ramlee  Senibela diri juga tidak ketinggalan dengan Pengasas Senibela 

diri Soto Shinkai Dunia Dato’Ridzuan, Pemain bolasepak kebangsaan yang pernah mewakili Malaysia 

ke Olimpik di Munich tahun 1973 Namat Abdullah,Shaharudin Abdullah,Mohamad Abdullah dari 

Bagan Dalam dan Telok Air Tawar. 

 

TOKOH TOKOH UTAMA DARI SEBERANG PERAI UTARA  

 

TUN DATO' SERI UTAMA (DR.) HAJI ABDUL RAHMAN BIN HAJI ABBAS YANG DIPERTUA 

NEGERI PULAU PINANG 

 

Tun Dato' Seri Utama (Dr.) Haji Abdul Rahman bin Haji Abbas telah dilantik oleh Yang Di Pertuan 

Agong Malaysia ke jawatan Tuan Yang Terutama Yang Di Pertua Negeri Pulau Pinang ke 7 dari 1 mei 

2001 hingga 30 April 2021.Beliau  dilahirkan pada subuh hari Jumaat 15 April 1938 di Permatang 

Rambai, Kepala Batas, daripada pasangan Haji Abbas bin Haji Abdul Rahman dengan Hajjah Jamilah 

binti Ubaid. Mendapat pendidikan awal di Sekolah Melayu Permatang Sintok, Kepala Batas mulai 1946 

sehingga 1953.  

 

 
GAMBAR 94 :Kiri-Tun Dato' Seri Utama (Dr.) Haji Abdul Rahman bin Haji Abbas dihadapan rumah 

asalnya di Permatang Rambai dan gambarnya ketika remaja. Kanan-Gambar sempena lawatan ziarah 

dan temubual beliau di Kediamannya  di Bukit Jambul Pulau Pinang pada 27/11/2025. 

 

TYT Tun Dato' Seri memasuki Maktab Perguruan Sultan Idris Tanjung Malim dari tahun 1955 hingga 

1958. Seterusnya dari tahun 1960 hingga 1962, mengikuti kursus perguruan di Maktab Perguruan 

Bahasa Kuala Lumpur. TYT Tun Dato' Seri telah memulakan kerjaya sebagai pendidik mulai 1963 

sehingga ke tahun 1970, di Bukit Mertajam High School dan Sekolah Menengah Seri Muda Penaga. 

Tuan Yang Terutama berpeluang melanjutkan pelajaran ke Universiti Malaya dari tahun 1970 hingga 

1973 selama 3 tahun.  

 

Setelah menamatkan pengajian dengan memperolehi Ijazah Sarjana Muda Sastera dengan kepujian, 

meneruskan kerjaya sebagai pendidik di samping melibatkan diri dalam bidang politik. Jawatan 

terakhir TYT Tun Dato' Seri dalam bidang pendidikan adalah sebagai Penolong Kanan di Sekolah 

Menengah Seri Muda Penaga.Karier politik TYT Tun Dato' Seri bermula pada 16 Jun 1977, apabila 

terpilih sebagai Ahli Dewan Undangan Negeri Kawasan Bertam, berikutan kembalinya Allahyarham Y 

.B. Dato' Haji Ahmad Badawi bin Haji Abdullah ke rahmatullah. Selanjutnya pada 8 Julai 1978, dalam 

pilihanraya umum yang diadakan, TYT Tun Dato' Seri telah mempertahankan kerusi Dewan Undangan 

Negeri Kawasan Bertam, diikuti dengan tiga penggal pilihanraya umum berikutnya ia itu pilihanraya 

tahun 1982, 1986 dan 1990. TYT Tun Dato' Seri telah diberi kepercayaan menjawat jawatan Ahli Majlis 

Mesyuarat Kerajaan Negeri Pulau Pinang sepanjang penglibatan beliau dalam bidang politik iaitu 

sebagai Pengerusi Jawatankuasa Pertanian, Pengerusi Jawatankuasa Kerajaan Tempatan dan akhirnya 

sebagai Pengerusi Jawatankuasa Perumahan sebelum dilantik sebagai Speaker Dewan Undangan 

Negeri Pulau Pinang dari 3 Disember 1990 hingga 5 April1995.Beliau juga merupakan Cancelor 

Universiti Tenaga Nasional UNITEN. 

 

TUN ABDULLAH BIN DATO’ HAJI AHMAD BADAWI, PERDANA MENTERI MALAYSIA 

KELIMA 

 

Nama penuh beliau ialah Dato' Seri Abdullah Bin Haji Ahmad Badawi. Beliau dilahirkan pada 26 

November 1939 di Kampung Perlis, Bayan Lepas, Pulau Pinang. Selepas tempoh pantang ibunya 

berakhir, Abdullah dibawa tinggal bersama bapa dan datuknya di Bukit Chandan, Kuala Kangsar. Pada 

waktu itu, datuk beliau, Sheikh Abdullah Fahim adalah mudir di Sekolah Idrisiyah, manakala bapanya, 

Datuk Ahmad Badawi turut mengajar di sekolah berkenaan. Apabila Perang Dunia Kedua meletus, 

Datuk Seri Abdullah dan keluarga pulang ke Kepala Batas di mana beliau menghabiskan zaman kanak-

kanak dan remajanya. 

 

Datuk Seri Abdullah dibesarkan dalam suasana kampung walaupun berada dalam keluarga ulama 

terkenal. Hal ini kerana negara masih dijajah, rakyat hidup serba kekurangan dalam keadaan penuh 

kemiskinan. Kepala Batas ibarat jelapang padi kepada Pulau Pinang kerana rumah beliau dikelilingi 

dengan sawah padi dan kerana itu beliau dibesarkan dalam suasana kampung. 

 

Menurut sepupunya, Datuk Subki Raof, seperti kanak-kanak lain di Kepala Batas, pada sebelah paginya 

datuk Seri Abdullah ke sekolah kebangsaan, manakala sebelah petangnya ke sekolah agama yang 

dikelolakan oleh bapanya. Datuk Seri Abdullah mempunyai minat yang mendalam dalam pembacaan 

Al-Quran. Minat seperti ini telah diteruskan oleh beliau sehinggalah beliau dewasa. Beliau juga 

mempunyai minat dalam menangkap ikan laga di bendang bersama rakan-rakannya yang lain iaitu 

Allahyarham Abdul Fatah Abdullah dan Cikgu Bakar. Selain daripada itu, beliau juga mempunyai 

minat dalam bermain kotak rokok, layang-layang dan berbasikal di atas bendang. 

Datuk Seri Abdullah mempunyai kemahiran dalam pertanian. Beliau bersama Allahyarham Abdul 

Fatah amat berminat untuk menjual buah manggis pada masa lapang. Beliau juga diajar untuk 

menyemai, menanam dan menuai padi serta membajak sawah. Beliau juga pernah mandi air telaga. 

 

Pada musim kemarau, beliau bersama rakannya Subki mengangkut air dari sungai menggunakan upih 

pinang untuk kegunaan di rumah. 

 

Selepas mengambil peperiksaan Special Malay Class (SMC), di Sekolah Melayu Permatang Bertam 

dan lulus bersama empat pelajar lain, Datuk Seri Abdullah telah melanjutkan pelajaran di Sekolah 

Tinggi bukit Mertajam hingga tingkatan lima. Selepas itu, beliau meneruskan pengajian di Methodist 

Boys School, Pulau Pinang. Di sekolah, guru-gurunya selalu mengingatinya bahawa dia seorang pelajar 

yang dedikasi, rajin dan popular. Beliau pernah menjadi ketua pengakap sekolahnya Bukit Mertajam. 

Ketika berada di tingkatan lima, beliau menjadi editor majalah sekolah. Guru-gurunya turut mengakui 

beliau mempunyai kemahiran dalam mengarang dengan baik dalam bahasa Melayu dan bahasa 

Inggeris. 

 

 
 

GAMBAR   95 : Kenangan Tun Abdullah dan Dato’Seri Anwar Ibrahim 

         

Jelas sekali bahawa sejak kecil lagi, Datuk Seri Abdullah Ahmad Badawi telah dipersiapkan dengan 

latar belakang pendidikan yang seimbang antara keperluan dunia dengan akhirat. Walaupun datuk dan 

bapanya ulama, tetapi mereka tidak membataskan pendedahan Abdullah kepada ilmu agama semata-

mata. Sebaliknya beliau dihantar ke sekolah kebangsaan dan sekolah Inggeris, tetapi pada waktu yang 

sama, didikan agama tidak diabaikan. Malah sewaktu bersekolah menengah pada sebelah pagi, beliau 

juga dihantar ke sekolah agama pada waktu petang. Apa yang istimewanya ialah Datuk Seri Abdullah 

Ahmad Badawi diasuh dan dididik sendiri oleh datuknya, Sheikh Abdullah Fahim dan bapanya dalam 

ilmu-ilmu agama. Hasilnya, beliau mempunyai keperibadian yang mulia dan terserlah. Selepas 

https://en.wikipedia.org/wiki/File:Abdullah_Ahmad_Badawi_at_the_XIVth_Non-Aligned_Movement_Summit_at_Havana,_Cuba_on_September_16,_2006.jpg

menerima pendidikan menengah, beliau kemudiannya meneruskan pengajian di Universiti Malaya dan 

memperoleh Ijazah Sarjana Muda Sastera dalam bidang pengajian Islam pada tahun 1964. Beliau pada 

masa itu adalah seorang kakitangan awam dan juga seorang pemimpin tertinggi negara dan pemimipin 

UMNO iaitu parti yang terbesar dan menjadi teras pemerintahan negara dengan jumlah kerusi 

terbanyak dan pemimipin-pemimpinnya berperanan dalam membuat dasar-dasar. Dato' Seri Abdullah 

berkahwin dengan Datin Seri Endon binti Dato' Mahmood dan mereka dikurniakan dua cahaya mata 

iaitu Kamaluddin dan Nori. 

 

Dato' Seri Abdullah menyertai UMNO pada tahun 1964.-Beliau mula bergerak aktif dalam arena politik 

setelah dipilih menjadi Ahli Parlimen Kepala Batas pada tahun 1978 dan beliau berjaya mengekalkan 

kerusi parlimen tersebut hingga 200 Beliau adalah ahli Majlis Tertinggi UMNO semenjak 1981.Dato' 

Seri Abdullah dipilih sebagai Naib Presiden UMNO pada tahun 1984 hingga 1990, dan dipilih semula 

memegang jawatan berkenaan pada tahun 1996. -Pada perhimpunan Agung UMNO 2000, Dato' Sei 

Abdullah dilantik sebagai Timbalan Presiden bagi penggal 2000-2003.Tun  dilantik sebagai Pengerusi 

Badan Perhubungan UMNO Pulau Pinang pada tahun 1999.Tun pernah memegang jawatan-jawatan 

penting dalam beberapa kementerian. Beliau dilantik sebagai Setiausaha Parlimen di Kementerian 

Wilayah Persekutuan (1980-81), Menteri di Jabatan Perdana Menteri (1981-84), Menteri Pelajaran 

(1984-86) dan Menteri Pertahanan (1986-87).Pada 15 Mac 1991, beliau dilantik menjadi Menteri Luar 

sehingga Februari 1999 dan dilantik sebagai Timbalan Perdana Menteri dan Menteri Dalam Negeri 

pada Februari 1999. 

 

TUAN GURU DATO' HAJI AHMAD BADAWI BIN SYEIKH ABDULLAH FAHIM 

Tuan Guru Dato' Haji Ahmad Badawi lahir pada 13 Oktober 1907 di Syuib Ali, Mekah.Membesar dan 

belajar bersama ulama-ulama di Mekah sehingga tahun 1920, kemudian beliau mengikuti ayahandanya 

Syeikh Abdullah Fahim pulang ke Tanah Melayu. Kemudian beliau menyambung pengajian beliau di 

Sekolah Arab Limbongan Kapal (Maktab Mahmud), Alor Star dari 1920 - 1926 dimana Syeikh 

Abdullah Fahim merupakan tenaga pengajar disitu. Penghujung tahun 1927 beliau kembali semula ke 

Mekah untuk melanjutkan pengajian beliau selma 10 musim haji. Pada tahun 1938 beliau pulang 

semula ke Tanah Melayu untuk memimpin Madrasah ad-Daerat al-Maarif al-Wathaniyah, Kepala Batas 

yang ditinggalkan ayahandanya kerana memimpin Madrasah Idrisiah sejak 1935. 

Antara guru utama beliau adalah Tuan Guru Syeikh Abdullah Fahim,-Syeikh Syed Muhammad Amin 

.Beliau banyak menabur jasa diantaranya adalah Pengasas Kelab Bola Sepak al-Wahdah, Arab 

Saudi,,Pengasas Dewan Pemuda Islam (Dewan Pemuda PAS) (1952) 

GAMBAR  96 :Kiri -Dato’ Haji Ahmad Badawi. Kanan: Rumah Kediaman beliau di Kepala Batas 

Jawatan -jawatan yang pernah beliau sandang adalah Guru Madrasah ad-Daeratul-Maarif al-

Wathaniyah, Imam di Masjid Jamik Kepala Batas,Ketua Pemuda Persatuan Melayu Seberang Prai 

(1945)- Ketua UMNO Bahagian Seberang Prai / Kepala Batas (1950-1977) Naib Ketua Pemuda 

UMNO Malaya (1949-1956),Ketua Pemuda UMNO Pulau Pinang (1957-1959)Ahli Jawatankuasa 

Kerja Agung Umno (1952-1964) Ahli Jawatan kuasa Kerja Agung PAS sesi pertama,Pengerusi 

Perhubungan UMNO Pulau Pinang (1975-1977),ADUN Kepala Batas (1959-1964) Ahli Dewan 

Negara (1964-1968) ADUN Bertam (1969-1977)- EXCO Agama Kerajaan Pulau Pinang (1969-1977), 

Pemangku Ketua Menteri Pulau Pinang (1975). Beliau berkahwin dengan Datuk Kailan binti Haji 

Hassan Kwantung dikurniakan anak Abdullah Bin Haji Ahmad Badawi (Perdana Menteri Malaysia ke 

5), Datuk Seri Ibrahim Bin Hj Ahmad Badawi (Pemilik Syarikat Brahim's), Dato' Mohd Tahir Bin Haji 

Ahmad Badawi dan Aminah Binti Haji Ahmad Badawi.Beliau telah kembali ke Rahmatullah pada 7 

Mei 1977. 

 

TAN SRI DATUK MURAD MOHAMAD NOR  

 
GAMBAR 97: Tan Sri Murad bin Mohd. Noor dan Rumahnya di Penaga. 

Tan Sri Datuk Murad bin Mohamad Noor dilahirkan pada 10 April 1930 di Penaga, Kepala Batas, 

Seberang Perai. Pendidikan awal beliau bermula di Sekolah Ibrahim, Sungai Petani, Kedah dan 

seterusnya di Maktab Sultan Abdul Hamid di Alor Setar. Dalam tahun 1956 Tan Sri Murad berjaya 

melanjutkan pelajarannya ke Universiti Malaya di Singapura dan lulus Sarjana Muda Sastera dan 

meneruskan pengajian hingga tahun 1957 dengan Diploma Pendidikan. 

 

Setelah menamatkan pengajiannya di Universiti Malaya Tan Sri Murad memulakan kerjayanya sebagai 

seorang guru di Kolej Sultan Abdul Hamid, Alor Setar di mana beliau pernah belajar. Selepas itu, beliau 

dilantik sebagai Pengetua Sekolah Tuanku Abdul Rahman di Ipoh Perak. Sekolah ini merupakan 

sekolah berasrama penuh yang pertama ditubuhkan selepas negara mencapai kemerdekaan. Sekolah ini 

didirikan untuk memberi peluang kepada pelajar-pelajar yang terpilih dari luar bandar mengikuti 

pendidikan peringkat yang lebih tinggi. Ia merupakan sebahagian dari hasil dasar pelajaran kebangsaan 

yang dimulakan oleh Laporan Pelajaran Razak dalam tahun 1956.  

 

Pertambahan bilangan sekolah rendah dan sekolah menengah yang memberi penekanan kepada 

pendidikan komprehensif dilaksanakan dengan lebih pesat lagi melalui Laporan Pelajaran Rahman 

Talib pada tahun 1960. Tan Sri Murad telah melanjutkan pelajarannya dalam bidang tersebut di 

University of Reading, England. Sekembalinya ke tanah air dalam tahun 1963 beliau telah dilantik 

sebagai Ketua Pegawai Pelajaran (Cheif Education Officer) di Negeri Pahang sehingga tahun 1964. 

Setelah itu beliau ditukarkan ke Kelantan hingga tahun 1966. Untuk menambah bilangan kanak-kanak 

bersekolah di negeri itu, beliau telah berusaha melancarkan Kempen Kesedaran menggalakkan ibu bapa 

menghantar anak-anak mereka ke sekolah. Oleh kerana kempen ini berjaya dan pihak Kerajaan tidak 

dapat menyediakan sekolah yang mencukupi, maka muncullah sekolah-sekolah persendirian untuk 

menampung keperluan. Berikutnya, pada tahun 1967 beliau dilantik pula sebagai Pengawal 

Peperiksaan (Controller of ExamInation) di Kementerian Pelajaran. Pada tahun 1970 Tan Sri Murad 

telah dinaikkan pangkat sebagai Pengarah Bahagian Perancangan dan Penyelidikan Kementerian 

Pelajaran. Kerjaya beliau dalam bidang yang beliau ceburi ini sampai ke kemuncaknya apabila beliau 

dilantik sebagai Ketua Pengarah Pelajaran Kementerian Pelajaran dalam tahun 1985. Setelah  bersara 

beliau menguruskan Syarikat I.J.M. Sdn Bhd. iaitu Syarikat binaan kepunyaan beliau sendiri.  

 

Semasa Tan Sri Murad memegang jawatan Pengarah Bahagian Perancangan dan Penyelidikan dan 

sebagai Ketua Pengarah Pelajaran dalam tahun 1970 , Kementerian Pelajaran telah  merancang dasar-

dasar pelajaran kebangsaan untuk mencapai hasrat dan matlamat Dasar Ekonomi Baru bagi 

meninggikan dan mengimbangkan tenaga mahir (profesional) di negara ini dari segi bilangan dan 

komposisi. Ini bermakna tugas penting Kementerian Pelajaran di awal tahun 70an ialah meninggikan 

kualiti pencapaian pelajar-pelajar bumiputera di dalam jurusan sains dan melipat gandakan 

bilangannya. Di bawah arahan Datuk Hussein Onn, Menteri Pelajaran ketika itu, Tan Sri Murad telah 

merancang konsep serta penubuhan Sekolah sekolah Menengah Sains. Sebagai hasilnya sekolah-

sekolah ini telah berjaya mengeluarkan lebih dari 2,500 pelajar bumiputera khas untuk jurusan sains 

setiap tahun masuk ke Universiti dalam satu dekad itu. 

Ketika itu juga masalah keciciran di kalangan pelajar untuk meneruskan persekolahan kerana gagal 

dalam peperiksaan dan keciciran murid-murid di luar bandar yang tertinggal jauh dalam mata pelajaran 

sains dan kemudahan berbanding dengan murid-murid dari sekolah-sekolah ternama di bandar-bandar 

besar. Maka Tan Sri Murad telah mengusahakan penubuhan jawatankuasa kajian keciciran dan 

menghasilkan satu laporan keciciran dengan  syor-syor yang telah pun dilaksanakan secara 

berperingkat sejak tahun 1973. Ketika Tan Sri Murad memegang jawatan Ketua Pengarah Pelajaran 

antara masalah yang penting perlu diselesaikan ialah meningkatkan bilangan pelajaran bumiputera 

mengikuti kursus di universiti luar negara. Ketika itu kebanyakan pelajar bumiputera melanjutkan 

pelajaran mereka di universiti tempatan berbanding dengan bukan bumiputera yang banyak belajar 

diluar negara untuk memenuhi keperluan tenaga professional negara. Untuk mengatasi keperluan 

tersebut beliau telah mengwujudkan program besar-besaran dengan mengadakan  biasiswa untuk 

pelajar bumiputera melanjutkan pelajaran ke luar negara. Rancangan ini telah menghasilkan beribu-

ribu graduan yang berkelayakan dalam berbagai bidang. 

 

Perkembangan bidang pelajaran juga menimbulkan masalah. Bilangan pelajar yang semakin bertambah 

menimbulkan kesesakan di sekolah khasnya sekolah-sekolah di bandar. Kesesakan dalam bilik darjah 

menjejaskan kualiti pendidikan. Ada kalanya didapati murid-murid yang tamat pengajian sekolah 

rendah tidak boleh membaca dan menulis dengan baik.  

 

Demi memperbaiki keadaan ini Kementerian Pelajaran membuat perancangan yang rapi dengan 

menyediakan peruntukan yang mencukupi bagi mengadakan peralatan yang lengkap.  Setiap sekolah 

disediakan dengan perpustakaan, makmal sains dan lain-lain kemudahan. Siaran TV dan radio 

pendidikan juga dipergiatkan. Program Pemberian buku-buku teks percuma telah memberi kemudahan 

kepada pelajar-pelajar khususnya di luar bandar. Dalam masa yang sama Kurikulum Baru Sekolah 

Rendah (KBSR) diperkenalkan untuk menentukan tercapainya matlamat dasar pelajaran negara. 

Dengan itu, konsep pembangunan bersepadu dari segenap jurusan pendidikan dimulakan dengan 

perancangan, bermula dari Laporan Razak 1956 diikuti oleh Laporan Rahman Talib 1960 hingga tahun 

1968 perkembangan Dasar Pelajaran Kebangsaan negara merupakan dasar yang dicipta untuk 

memenuhi kehendak negara yang baru merdeka.  

 

Namun selepas peristiwa 13 Mei 1969, keadaan mendesak dan memaksa Kerajaan menggubal dasar 

pelajaran yang bermatlamatkan perwujudan perpaduan di kalangan rakyat di samping menstrukturkan 

semula masyarakat. Dalam keadaan yang demikianlah, Tan Sri Murad bermula sebagai seorang guru 

hingga menjadi Ketua Pengarah Pelajaran telah menjalankan tugas dan tanggungjawab yang telah 

diamanahkan kepadanya dengan penuh dedikasi dan cemerlang. Selain menjalankan tugas rasmi 

semasa berkhidmat dengan Kerajaan, Tan Sri Murad juga telah dilantik ke jawatan-jawatan penting 

seperti Pengerusi Majlis Universiti Sains Malaysia, Timbalan Yang Dipertua Universiti Islam 

Antarabangsa,Pengerusi Lembaga Penyelidikan dan Pembangunan Perhutanan Malaysia, Ahli 

Lembaga dan Jawatankuasa Eksekutif ‘Regional Institute of Higher Education and Development' 

(RIHED),Ahli Majlis ‘Student Mobility in Commonwealth' di London,Pengerusi Perbadanan 

Pembangunan bandar (U.D.A) dan Pengerusi Tylor's College. Jasa yang baik tetap dikenang. Begitulah 

dengan jasa bakti beliau,   

Pada tahun 1969 Kerajaan Persekutuan telah menganugerahkan Bintang Kesatrian Mangku Negara 

(KMN). Pada tahun 1974 Kerajaan Negeri Kelantan menganugerahkan gelaran Paduka Mahkota 

Kelantan (PMK) pada tahun 1974. Di tahun yang sama, Kerajaan Malaysia telah menganugerahkan 

Johan Mangku Negara (JMN). Pada pada tahun 1975 dan 1976 Kerajaan Negeri Kedah 

menganugerahkan Bintang Setia Mahkota Kedah (SMK) ,Darjah Dato' Setia Di Raja Kedah (DSDK) 

yang membawa gelaran Datuk. Pada tahun 1979 Kerajaan Malaysia sekali lagi  menganugerahkan 

Panglima Setia Mahkota (PSM) yang membawa gelaran Tan Sri kepada beliau. 

 

PINANG TUNGGAL 

 

Awal 1900 pembangunan pesat di Pulau Pinang,Seberang Perai  dan Daerah Kuala Muda Kedah 

dengan pembukaan ladang ladang getah ,lombong bijih dan keperluan beras dari Kedah dan dengan 

Perjanjian Bangkok 1909 yang menjadikan Negeri Kedah bersama negeri Melayu Tidak Bersekutu 

dibawah satu pentadbiran Inggeris.Maka  keperluan sistem pengangkutan darat khususnya jalan 

keretapi sangat penting diwujudkan Sebenarnya Semenjak awal 1907, telah  terdapat pelan bagi 

membina landasan kereta api dari Seberang Perai masuk ke negeri Kedah. Pembinaan landasan ini 

antara Bukit Mertajam ke Alor Setar bermula pada tahun 1912 dan siap pada bulan Oktober 

1915.Landasan ini kemudian dipanjangkan sehingga Padang Besar pada tahun 1918.Jambatan 

Keretapi Pinang Tunggal ini dibina oleh FMSR (Federated Malay States Railway) pada 1912-

1915.Jalan tar menuju ke Stesyen keretapi lama Pinang Tunggal dulunya adalah melalui jalan tepi 

dewan dan surau kampong Permatang Saga sekarang ini.Stesyen ini merupakan pusat tumpuan aktibiti 

perjalanan penduduk setempat yang menggunakan keretapi untuk ke Utara ke Sungai Petani,Alor 

Setar,Padang Besar dan ke Selatan ke Tasek Gelugor, Penanti, Bukit Mertajam ,Butterworth atau 

seterusnya ke Kuala Lumpur.  

 

STESYEN KERETAPI PINANG TUNGGAL DAN KAMPONG PERMATANG SAGA 

 

Disini dulu selain stesyen yang ada kemudahan telaga dan tangki besar menyimpan air untuk kegunaan 

keretapi beserta telaga batu bata merah yang luas garispusatnya sekitar 5 meter terdapat di stesyen ini 

selain dari Jambatan Keretapi yang di konservasi masih ada sehingga hari ini.Begitu besar peranan 

stesyen itu yang sekarang  hanya tinggal cerita lisan sahaja.Terdapat Pengkalan tambang,pejabat 

kastam dan aktibiti perniagaan Pekan Rabu seminggu sekali Jalan tar menuju ke Stesyen keretapi lama 

Pinang Tunggal dulunya adalah melalui jalan tepi dewan dan surau kampong Permatang Saga sekarang 

ini. 

  

https://ms.wikipedia.org/wiki/Seberang_Perai
https://ms.wikipedia.org/wiki/Kedah
https://ms.wikipedia.org/wiki/Bukit_Mertajam
https://ms.wikipedia.org/wiki/Alor_Setar
https://ms.wikipedia.org/wiki/Padang_Besar

GAMBAR  98   :  Stesyen Keretapi Pinang Tunggal dibina pada 1915 dirobohkan 2020 

Stesyen ini merupakan pusat tumpuan aktibiti perjalanan penduduk setempat yang menggunakan 

keretapi untuk ke Utara ke Sungai Petani,Alor Setar,Padang Besar dan ke Selatan ke Tasek 

Gelugor,Penanti,Bukit Mertajam ,Butterworth atau seterusnya ke Kuala Lumpur.  

 

 

GAMBAR 99 -Kesan Tinggalan Binaan Tapak Stesyen keretapi lama dan Jambatan Keretapi Pinang 

Tunggal di bina pada 1915 oleh FMSR (Federal Malayan States Railways) 

Kampong  Permatang Saga  yang terletak dipinggir Sungai Muda ditebing kanan jika menghulu Sungai 

di sebelah Seberang Perai  ini banyak aktibiti kehidupan mereka berkaitan Sungai Muda 

ini.Diantaranya dulu juga ada Pengkalan Tambang untuk menyeberangi sungai ke Pinang Tunggal 

Kedah.Menangkap ikan mudik dan pesta mengutip telor tuntong setahun sekali di Kampong Kapal 

Belanda.Dimana disitu terdapat pantai beting pasir sungai yang menarik beratus ekor tuntong datang 

bertelor pada sesuatu masa tertentu dalam setahun.Namun  kini setelah projek tebatan banjir siap ,tiada 

lagi tuntong yang datang kesitu kerana pantainya juga telah tiada.Dinamakan kampong Kapal Belanda 

kerana dulunya Kapal Belanda yang masuk dari muara Kuala Muda telah tenggelam di kawasan 

itu.Semasa Penjajahan Jepun Zaman Perang Dunia kedua,terdapat penduduk dikerahkan bekerja untuk 

membina “Batas Jepun” untuk sambungan jalan keretapi sedia ada ke  pengkalan kapal di tebing 

sungai di Kampong Permatang Saga . Sebahagian nya masih ada dan banyaknya telah diruntuhkan 

semasa projek pembangunan tebatan banjir.  

 

Kawasan hutan semak disekitar Batas Jepun di tepi Sungai Muda juga menjadi tempat memanggil 

burung sintar oleh penduduk tempatan.Aktibiti ini sangat menarik kerana ada kaedah tertentu dari segi 

bunyi ditiup dengan serunai atau seruling dengan nada tertentu dan perangkap belat dipasang di 

perbuat dari kayu dan daun daun kelapa kering.Aktibiti ini bermula waktu malam selepas isyak hingga 

ke subuh.Selain dari burung sintar ,terdapat juga burung ayam-ayam dan ruak ruak.Namun ketika itu 

burung sintar dijual dengan harga yang mahal serta mendapat permintaan yang tinggi. 

 

 

 

GAMBAR 100 :Kanan -En Syukri menunjukkan kaedah memanggil dan Burung Sintar 

Kiri : Burung Sintar Kaki merah dan Sintar kaki kelabu/atau sintar bendang 

 

Terdapat kawasan tarikan untuk pelancong tempatan berekreasi di Pintu air JPS ( Jabatan Pengairan 

dan Saliran) terdapat dataran dan pemandangan yang menarik tepi liku Sungai Muda yang dari sini 

juga dapat melihat Bukit Sementol yang menjadi asas titik awal sempadan Pulau Pinang -Kedah yang 

diukur terus rentas ke Batu Sempadan Ekor Kucing disebelah Seberang Perai Utara dan Terat Batu 

disebelah Kedah.Kawasan ini berpotensi dimajukan lagi dengan berbagai kemudahan asas untuk 

pelawat dan pelancong yang boleh memberi peluang perniagaan kepada penduduk tempatan  

PERSEMPADANAN SEBERANG PERAI DAN BATU SEMPADAN EKOR KUCING 

 

Batu sempadan ini dibina pada Pada 1832, Batu Sempadan Perjanjian Burney Rev.1831 di Ekor 

Kucing revised selepas Perjanjian Burney 1826.Dengan kekalahan Kedah dalam Perang Kedah - Siam 

1821, maka British mendapat tambahan wilayah dari Kedah ke Seberang Perai. Siam menyerahkan 

kawasan baru yang asalnya sebahagian dari Negeri Kedah kepada Inggeris kerana "membalas jasa " 

kerana tidak membantu Kedah ketika Siam menyerang Kedah.Strait Settlement British - Siamese 1831 

telah meletakkan tiga boundary pillar dan frontier pillar setiap 1.6 km. Bermula di Kampung Terat 

Batu, Pinang Tunggal dan berakhir di Kampung Permatang Pasir, Bandar Baharu. Dua batu terat ini 

masih digunakan oleh Jabatan Ukur Dan Pemetaan (JUPEM) bagi mengukur sempadan  Kedah - 

Seberang Perai dan Kedah - Seberang Perai - Perak. Mengikut pemetaan asal, ada tiga terat batu yang 

diletakkan namun yang tengah masih belum dijumpai sampai sekarang.Strait Settlement British - 

Siamese 1867 adalah pemetaan semula antara persempadanan Kedah - Seberang Perai apabila garis 

sempadan di anjak dari Sungai Dua ke Padang Lalang. Dalam Perjanjian Bangkok 1909, 

persempadanan ini terus kekal dibawah British hingga ke hari ini.  

 

Latar belakang Persempadanan Perak,Kedah, Province Wellesley/Penang adalah  Ketika Perang Kedah 

- Siam 1821-1842 ketika ,Perjanjian Burney 1826, Perjanjian .06 Mei 1869 – Pada tahun 1869 satu 

perjanjian Inggeris-Siam mengenai kedudukan hubungan Inggeris-Kedah telah ditandatangani oleh 

Konsul Jeneral British di Siam, Thomas George Knox Esq., bagi pihak kerajaan British dengan Perdana 

Menteri Siam, Chao Phya Sri Suriwongsa Phra Kalahome, Perdana Menteri Siam bagi pihak Raja Siam 

 

 
 

GAMBAR  101   : Kiri-Batu Sempadan gambar pada 2006 dan gambar kanan binaan terbaru 

menaungi Batu Sempadan Kedah-Pulau Pinang di Ekor Kucing,Pinang Tunggal. 

 

Antara lain perjanjian ini memperuntukkan bahawa: Yang Di-pertuan Negeri Kedah hendaklah 

mengakui sebagai wilayah British kawasan-kawasan di tanah besar yang bersetentangan dengan Pulau 

Pinang dan bersempadankan laut di sebelah barat, bersempadankan tebing kanan Sungai Muda di 

sebelah utara, tebing kanan Sungai Kerian di sebelah selatan, dan daripada tebing kanan Sungai Muda 

hingga ke timur Bukit Mertajam serta daripada tebing kanan Sungai Krian hingga ke timur Bukit 

Tunggal bagi  Pada 1874 pula Perjanjian Pangkor menyerap masuk Wilayah Selatan Sungai Kerian 

asalnya Perak ke Seberang Perai Selatan ,Pulau Pinang dengan pembahagian di Jalan Sempadan seperti 

di Sungai Bakau ke Parit Buntar  dan seperti yang wujud dalam Peta Pentadbiran Negeri sekarang ini  

 

 

GAMBAR  102 : Peta Seberang Perai ( Province Wellesley)Selepas Perjanjian Pajakan pada 1800) 

dan  kedudukan  penempatan awal pada  1820 

 

GAMBAR  103  :Peta 1839 Menunjukan Penempatan awal Semasa Perang Kedah Siam 1821-1842 dan 

Selepas Perjanian Burney 1826 dan Perletakan  Batu Sempadan Ekor Kucing pada 1831 

GAMBAR 104 : Peta Seberang Perai Selepas Perjanjian 1869 Pembahagian Wilayah Kota Perai 

 

 
      

GAMBAR   105: Peta Seberang Perai Selepas Perjanjian Pangkor 1874.Kemasukan Wilayah Selatan 

Sungai Kerian yang asalnya Perak sebelum ini. 

Sejak tahun 1846 lagi British telah berhasrat untuk mengambil kawasan segitiga kota perai ni. Merujuk 

kepada surat Kolonel Butterworth, Gabenor Negeri Selat  kepada Sultan Zainal Rashid I bertarikh 5 

Dis 1846. Akan tetapi  Sultan Kedah tidak bersetuju menyerahkan kawasan ni kepada British pada 

waktu tersebut.  

 

Oleh kerana tidak mendapat persetujuan sultan, pada tahun 1860 British sekali lagi, melalui Mr Blundell, 

Gabenor negeri Selat pada ketika tu, cuba meminta  kawasan ini dari Raja Siam. Akan tetapi Raja Siam 

ketika itu tidak mahu mencampuri urusan negeri Kedah dan menyerahkan kuasa kepada Sultan Ahmad 

Tajuddin Mukarram Shah. Sultan bersetuju untuk menyerahkannya, tetapi dengan syarat British harus 

menyerahkan kembali  daerah Kerian kepada Kedah. 

 

Oleh kerana British ingin menjaga kepentingannya dengan Perak,  mereka tidak dapat memenuhi syarat 

Sultan pada ketika itu. Maka British gagal sekali lagi untuk mendapatkan kawasan segitiga ni dan 

kawasan ni kekal di dalam negeri kedah sehingga tahun 1869. Akibat pertambahan penduduk di Pulau 

Pinang, British terpaksa mencari kawasan baru untuk membuka ladang pertanian  bagi menampung 

keperluan makanan di Pulau Pinang. Pada 1869 british cuba sekali lagi untuk mengambil kawasan 

segitiga ini. Permohonan dibuat sekali lagi pada Sultan tetapi di tolak.  

 

Akhirnya British melaui Thomas George Knox Esq, Konsul Jeneral British di Siam, memohon kawasan 

ini dari Raja Siam (Rama V). Pada masa ini, Siam menghadapi  tekanan akibat diasak oleh Perancis di 

bahagian utara, British mengambil kesempatan ini mendapatkan persetujuan dari Raja Siam. Akhirnya 

Rama V bersetuju menyerahkan kawasan ini walaupun tanpa persetujuan Sultan Kedah. Satu perjanjian 

Inggeris-Siam telah ditandatangani dengan Perdana Menteri Siam, Chao Phya Sri Suriwongsa Phra 

Kalahome, Perdana Menteri  Siam bagi pihak Raja Siam, pada 6 Mei 1869. 

 

SEMPADAN  1831 (SUNGAI MUDA - SUNGAI PERAI) 

  

Draf sempadan Seberang Perai 1831 yang ditetapkan oleh Siam, menggunakan pokok sebagai penanda 

untuk menentukan sempadan wilayah. Draf ini dicadangkan kepada British selepas berakhirnya Perang 

Musuh Bisik fasa pertama (1831) sewaktu Tunku Kudin mengetuai angkatan pejuang Kedah. Garis 

sempadan yang ditetapkan ini merangkumi separuh bahagian utara dan timur wilayah Seberang Perai, 

bermula dari Sungai Muda hingga ke Sungai Perai.Namun draf sempadan Siam yang menggunakan 

pokok ini kemudiannya telah diubah oleh British menjadi garis lurus. Mereka juga telah membina batu 

terat atau “boundary pillar” sebagai penanda awal sempadan di tebing selatan Sungai Muda. Dari sana, 

garis lurus sempadan ditarik menuju ke Sungai Perai, di mana sebuah lagi “boundary pillar” didirikan, di 

Sungai Dua. 

  

Tujuan utama pembentukan sempadan ini adalah untuk mengawal laluan Sungai Korok dan Sungai 

Kereh, yang merupakan anak sungai yang menghubungkan Sungai Perai dan Sungai Muda. Laluan ini 

sangat penting pada masa itu kerana menjadi laluan utama bagi pejuang Kedah yang berkumpul di 

Kampung Kota untuk berulang alik ke Kedah. Pada masa tersebut, British telah mengawal dengan ketat 

laluan di Kuala Perai dan di laut, membuatkan laluan Sungai Kereh menjadi pilihan terbaik untuk 



 

107 
 

menghindari pengawasan ketat British.Pejuang-pejuang Kedah menggunakan laluan Sungai Kreh untuk 

ke Sungai Muda, dan dari sana mereka menyusup masuk ke wilayah sempadan Kedah dan melancarkan 

serangan terhadap pihak Siam yang menguasai Kedah ketika itu. Daripada sumber lisan yang diperolehi, 

laluan Sungai Kereh ini juga menjadi laluan alternatif pedagang-pedagang dahulu. Apabila berlaku ribut 

di laut, mereka akan masuk dari Kuala Perai ke laluan ini dan menunggu sehingga ribut reda, kemudian 

keluar melalui Kuala Muda dan meneruskan perjalanan mereka. 

 

SENIBINA MASJID DAN RUMAH MELAYU TRADISIONAL  

 

Menurut Prof dr Zulkifli Hanafi dari Pusat Pengajian Perumahan,Bangunan dan Perancangan Universiti 

Sains Malaysia dalam kertas kerjanya Senibina Seberang Perai, bahawa secara amnya Rumah rumah 

diSeberang Perai tidak mempunyai ciri ciri yang ketara dan agak sukar untuk dibezakan dengan senibina 

dengan senibina yang terdapat di Utara Semenanjung.Misalnya Rumah Negeri Sembilan dan Melaka lebih 

ketara berbeza walau pun berada dalam satu kawasan yang sama.Namun demikian juka diteliti dalam 

aspek susunatur ruang,rekabentuk dan pembinaannya ternyata Seberang Perai mempunyai corak dan ciri 

ciri senibinanya yang tersendiri berbanding dengan kawasan sekitarnya.Senibina dari Kedah,Perlis,Perak 

dan Kolonial saling mempengaruhi senibina Seberang Perai malah ditempat tertentu ciri-ciri dari 

Aceh,Sumatera ,Patani dan Setoi dapat dilihat terdapat pada masjid dan rumah-rumah Melayu di Seberang 

Perai ini. 

 

Pada umumnya reka bentuk seni bina rumah tradisional Melayu dipengaruhi oleh nilai-nilai Islam 

dalam aspek privasi, keselesaan pengguna, dan kelestarian alam. Senibina rumah Melayu utara (Perak, 

Kedah, Pulau Pinang) terkenal dengan struktur bertiang tinggi, bumbung panjang atau tebar layar, dan 

penggunaan kayu sepenuhnya. Reka bentuk ini mengutamakan pengudaraan semula jadi (ventilasi), 

privasi, dan kesesuaian dengan iklim tropika.Ciri-ciri Utama Rumah Melayu Utara:Bumbung 

Panjang/Tebar Layar: Bumbung curam untuk mengalirkan air hujan dengan cepat, sering menggunakan 

atap rumbia atau nipah. 

 

Masjid Tuan Hj Abdul Rashid Permatang Sungai Dua ini masih mengekalkan senibina Melayu Islam yang 

indah dan unik .Terdapat lebih dari 10 buah rumah yang menarik dan unik senibina rumahnya dari Jalan 

Permatang Bertam hingga ke Permatang Sungai Dua . 

GAMBAR 106   :Masjid Tuan Haji Abdul Rashid Sungai Dua , Seberang Perai 

 

Diantaranya adalah di Permatang Sungai Dua,Rumah Tuan Haji Saad, Rumah Tuan Minal.rumah 

tradisional melayu ini masih kekal diduduki waris berusia hampir  100 tahun. 

 

 

 
 

GAMBAR 107 : Rumah Tuan Haji Saad di Permatang Sungai Dua,Seberang Perai Utara 

 

 
GAMBAR 108   : Rumah Tok Ayah di Permatang Sungai Dua telah dirobohkan pada 2015. 

 

 

Rumah Melayu yang senibinanya cukup menarik dan unik juga terdapat di Kawasan Penaga,Padang 

Benggali,Bagan Belat,Telok Air Tawar,Sungai Dua dan Kepala Batas .Rumah tertsebut adalah Rumah 

bekas Mufti Pulau Pinang Tuan Syeikh Adnan di Jalan Penaga ke Permatang Rambai,Rumah Tuan Hj 

Abdul Kadir JP ,Rumah Tan Sri Murad Mohd Nor dan di Padang Benggali Rumah Tuan Hj Mahmud 

dan Hajjah Khadijah atau Tok Jah Kaya dan paling menonjol adalah rumah Tuan Hj Hashim Kerani di 

Bagan Belat yang dalam proses pemuliharaan dan konservasi.Selain dari itu rumah rumah Melayu yang 

masih cantik dijaga oleh tuan punya atau waris waris adalah Rumah Cikgu Embi di Pokok Tampang 

Tasek Gelugor.Begitu juga rumah Long Pah di Kota Aur dijadikan rumah dalam Program Homestay 

yang mematuhi piawaian Kementerian Pelancongan. 

 

 

 
 

GAMBAR  109 : Rumah Tuan Haji Adnan Mufti di Jalan Penaga ke Permatang Rambai 

 

 

  
GAMBAR   110 : Rumah Tuan Haji Hashim Itam@ Hashim Kerani di Bagan Belat . 

GAMBAR   111  :   Rumah Allahyarham Tuan Hj Abdul Kadir JP,diantara rumah warisan yang masih 

elok diKampong Penaga Dua ,Jalan Penaga ke Butterworth  

 

 

GAMBAR  112  ;  Rumah  Kedai Tuan Hj Yaakob Permatang Keriang  ( 1926) 

https://blogger.googleusercontent.com/img/b/R29vZ2xl/AVvXsEi2HZDC81OiZrdGpXnJBzvLh7Mks1vMiRCRqsOi2FDRzpF64Dw0FFss9MPScUAuYW0_4gpj_42-ct4Pbs1Hpv2NX5ZYmv5SOZrEaFidmMEeR6mZFwnsw53yT1FMZvD87PTQ0F9tXs1rk581/s1600/Rumah+Allahyarham+Tuan+Hj+Abdul+Kadir+JP.JPG

GAMBAR  113  ;  Rumah  Homestay Long Pah di Kota Aur Penaga. 

 

 

 

GAMBAR 114 : Rumah Melayu Tradisional di Kampong,Paya Keladi ,Permatang Sungai Dua, 

Rumah Laman Tok Mah dan Rumah Lama Cikgu Embi Tasek Gelugor. 

 

 



 

112 
 

 

 

GAMBAR 115: Rumah Tuan Haji Ahmad Yatim Kota Aur,Penaga 

 

 

GAMBAR 116: Madrasah Daeratul Ma’arif Al Wataniah ,Kepala Batas . 

 

 

GAMBAR 117 : Balai Lentang di sebelah Masjid Permatang Rambai,Penaga 

PENUTUP  

 

Laporan kajian ini telah berhasil menggali peninggalan Sejarah dan Warisan Seberang Perai Utara 

secara umumnya terutama dikawasan penempatan awal masyarakat Melayu dan pembentukannya 

mengikut kronologi masa. Penemuan menunjukan banyak peristiwa-peristiwa masa lalu dan 

pergolakan politik di Kedah dan dasar pemerintahan Kolonial Inggeris mempengaruhi perkembangan 

sejarah, warisan dan budaya Seberang Perai. Pertumbuhan Pekan-pekan baru dan kampong yang 

berasaskan pertanian padi wujud akibat penghijrahan semasa Perang Kedah-Siam khususnya dan arus 

pembangunan dan pembukaan kawasan baru selaras dengan perkembangan pemerintahan kolonial di 

Pulau Pinang amnya. Perkembangan pesat pendidikan pengajian Islam tradisional sistem pondok dan 

pembukaan sekolah Melayu adalah tindak balas dari masyarakat tempatan yang tidak mahu ketinggalan 

dari kemajuan disamping mengekalkan identiti dan warisan ugama dan budaya asal mereka. Perjuangan 

dan kesedaran membela nasib masyarakat dan arus nasional menuntut kemerdekaan memperlihatkan 

Seberang Perai Utara telah memainkan peranan yang sangat penting dengan lahirnya tokoh-tokoh 

kepimpinan ulama, politik dan pendidikan diperingkat negeri dan nasional yang memberi sumbangan 

besar kepada masyarakat negeri dan negara Malaysia. Bumi Seberang Perai yang menghijau subur 

dengan hamparan sawah padinya tidak kurang tarikannya kepada pelancong dan pelawat untuk 

menikmati keindahannya serta habitat burung hijrah di pantai lautnya ditambah lagi meriahnya dengan 

pelbagai jenis makanan warisan yang dikenali diperingkat tempatan dan antarabangsa. 

